
Ғылым ғаламында

Қарлығаш ҚАЙЫПБАЙҚЫЗЫ,
«Өрлеу» біліктілікті арттыру 

ұлттық орталығы АҚ Филиалы
 ҚР Білім беру жүйесінің басшы 

және ғылыми-педагогикалық
 қызметкерлерінің біліктілігін арттыратын 

республикалық институттың 
Тәрбие және тұлғаны әлеуметтендіру

кафедрасының аға оқытушысы.

КӨПТІЛДІ БІЛІМ БЕРУ –  
ТҰЛҒАНЫ ӘЛЕУМЕТТЕНДІРУ 

ҚҰРАЛЫ

Қазіргі жас ұрпақ ХХІ ғасырда Қазақстан 
Республикасына білімді тұлғамен қатар қазіргі 
әлемдік өркениетке сай мінезі, тапқырлығы, талабы 
мен таланты жетік, өз ортасын жарып шыға алатын, 
бәсекеге төтеп бере алатын жеке тұлғаның қажет 
екенін біліп, мемлекеттік, шетел, орыс тілдерін жетік 
білетін маман болуға ұмтылуда.

ҚР Президенті Н.Ә.Назарбаев «Қазақстан-2050» 
Стратегиясы: қалыптасқан мемлекеттің жаңа 
саяси бағыты» атты Қазақстан халқына Жолдауында:   
«Қазақ тілі жаппай қолданыс тіліне айналып, шын 
мәніндегі мемлекеттік тіл мәртебесіне көтерілгенде, 
біз елімізді Қазақ мемлекеті деп атайтын боламыз. 
Қазір біз балаларымыз қазақ тілімен қатар орыс және 

ағылшын тілдерін де белсенді меңгеру үшін жағдай 
жасауға шаралар қабылдап жатырмыз. Үштілділік 
мемлекеттік деңгейде ынталандырылуы керек,-»  
екенін атап өтті.  Әлемдік білім берудің басым 
бағыттарының бірі – тұлғаны әлеуметтендіру. Әр 
қоғамның өзінің сұранысы болады. Бүгінгі күні кез 
келген кәсіпорынның, мекемелердің, фирмалардың, 
шетелдік жұмыс орындарының жұмысқа алу үшін 
қойылатын талаптарымен танысатын болсақ,  
жұмысқа алынушыдан біліктілік талаптарымен қатар 
мынандай талаптар болуы қажет етіледі:

- техникалық білімі;
- талаптарды шұғыл өзгерту жағдайларына тез 

және тиімді түрде назар бөлу қабілеті;
- бір мезгілде бірнеше тапсырмаларды орындау 

қабілеті;
- денсаулық сақтау, еңбек және қоршаған ортаны 

қорғау;
- көп мәдениетті ортада жұмыс жасай білу;
- икемділік, шыншылдық және құпиялықты 

сақтаушылық сияқты жеке қасиеттер;
- айналасындағы адамдарға тиімді және сыпайы 

ықпал ету қабілеті;
- іске жан-жақты тәсілдер қолдану, шығармашы-

лық ойлау және тәуекелділік;
- компанияда жұмыс жасаушылар құрамының  

көп диаспоралы болуына байланысты техникалық 
және әкімшілік тілі ағылшын тілі болып табылады. 
Лауазымдық міндеттерін толыққанды орындауы үшін 
үміткер тілді тиісті түрде білгені лазым. Сонымен 
бірге оның ақпараттық-техникалық презентациялар 

дайындау тәжірибесі мен жақсы тіл табысу қасиеті 
болуы қажет;

- басшылықпен, әріптестермен, қол астындағы 
қызметкерлермен, жоғары басшылықпен нақты 
сөйлесе білу қабілеті болу керек. 

Белгілі бір халық тілінің өмір сүруі үшін, дүние 
жүзі ғалымдары мен ойшылдарының айтуынша, 
бірнеше фактор себеп болады екен. Алдымен, 
қоғамда сол тілге деген қажеттілік болу керек, екінші 
– сол тілді үйрететін, жұмсайтын тілдік орта болуы 
шарт. Үшінші - сол тілдің әлеуметтік қызмет аясы кең 
және берік болуы керек

Төл тарихқа жүгінсек, өткен ғасырдың басында 
«алаш баласын қайткенде азамат, қазақ қауымын 
қайткенде мемлекет етеміз» деген ой бір топ атпал 
арыстарымыздың ауызынан түспепті. Монтескье 
«Бағынышты халық қашан өз тілін біржолата 
ұмытқанша ел болудан үмітін үзбейді» десе, біздің 
арыстарымыз «сөзі жоғалған жұрттың өзі де 
жоғалады» деп, ең  алдымен, төл тілімізде оқытуға, 
оны үздіксіз дамытуға қажетті бар амалдардың бәрін 
де жасауға тырысқан. Отаршылық әкімшілікпен 
алысты. Өзгелердің тәжірибелерімен танысты. Ана 
тілінде оқытатын    мектептер ашты. Өздері жазып, 
өзгелерден аударып, кітап бастырды. Армандарына 
түгел жетпесе де, арттарында айта жүрерліктей өнеге 
қалдырыпты. Ресей оқу министрлігінің 1913 ж. 16 
қарашада шығарған жарлығында  «Өз әліппесімен, 
ана тілімен оқытып отырсақ,  қай уақытта олардың тіл, 
жазу-сызулары жоғалады?» (А.Байтұрсынов, Ақжол, 
2-7-бет) деген саясатын кешегі кеңес үстемдігі де сәл 

өңін өзгерткенімен, бұлжытпай жүргізіп отырды. 
Әрине, бүгінгі егеменді еліміздегі тіл саясаты 

мүлде жаңа бағытта дамып келеді: ең бірінші, 
мемлекеттік тілдің әлеуметтік – коммуникативтік 
қызметін кеңейту мен нығайту;  екіншіден -  орыс 
тілінің жалпы мәдени қызметін  сақтау; үшіншіден 
– Қазақстанда тұратын өзге ұлт өкілдерінің тілін 
дамыту, төртіншіден ағылшын тілін оқытуды 
жетілдіру.

Көптілді мемлекеттер арасында әлеуметтік-
мәдени қатынастар жасай алатын, түрлі елдердің 
мәдениеті, әдебиеті, тарихымен танысып, қажетін 
пайдалана отырып, бөтен мәдениеттің ішіне сіңіп 
кетпей, өзінің елі мен мәдениетін басқаларға таныта 
алатын, санатты да саналы тұлғаны қалыптастыру 
өмір талабы екені баршамызға аян.

Осыған байланысты заманымыздың ең үлкен 
технологиялық табысы – интернетті толық және 
жеткілікті қолдану үшін де тілдерді білу қажет. 

Өркениеттің маңызды қоры болып табылатын 
көптілділік Қазақстан Республикасында мемлекет-
тік саясат деңгейінде жүзеге асуда. Ол – мемлекет-
тің және оның жеке тұлғаларының халықаралық 
қатынастарда қуатын арттырудың басты құралы.

ҚР Білім және ғылым министрі Б.Жұмағұлов 
өзінің «Біз үшін ең бастысы – білім беру сапасы» 
атты «Президент және халық» газетіне берген 
сұхбатында:  «Елбасы алдымызға қойған білім 
берудің жаңа сапасына көшу туралы орасан зор 
мақсатты шешуге міндеттелгендіктен  біз енгізіп 
жатқан және де енгізетін барлық жаңа механизмдер 

маңызды. Олардың ішінде көбірек мән беретіндері  
– электронды оқыту, жан басына шаққандағы 
қаржыландыру, ұлттық деңгейде сапаны бақылау, 
Кембридж университеті бағдарламасы бойынша 
мұғалімдердің біліктілігін арттырудың мүлде жаңа 
жүйесі»,- дей келе, Елбасының тапсырмаларына 
сәйкес  атқарылып жатқан іс-шараларға кеңінен 
тоқталды

Бүгінгі қоғамда, тіпті, көптілді болудың өзі де 
әлі жеткіліксіз. Сондықтан Елбасының: «Бәсекеге 
қабілетті дамыған мемлекет болу үшін біз сауат-
тылығы жоғары елге айналуымыз керек. Қазіргі 
әлемде жай ғана жаппай сауаттылық жеткіліксіз бо-
лып қалғалы қашан. Балаларымыздың, жалпы бар-
лық жеткіншек ұрпақтың функционалдық сауаттылы-
ғына да зор көңіл бөлу қажет. Балаларымыз қазіргі 
заманға бейімделген болуы үшін бұл аса маңызды», 
- деген сөздері көптілді білім берудің және тұлғаны 
әлеуметтендірудің маңыздылығын айқындайды.

Еліміздің Бас ұстазы 7,5 мыңнан аса сандық білім-
дік ресурстар – электронды оқулықтар мен құралдар, 
бейне сабақтар, электронды кітаптар әзірленгенін, 
олардың бүгіннің өзінде барлық орта білім беру маз-
мұнының үш бөлігін қамтып отырғанын, оқытудың 
барлық бағдарламасы бойынша қазіргі интерактивті 
материалдарға қол жеткізетін күннің  алыс емес 
екендігін айтты. Ендеше, бүгінгі күннің өзінде 
еліміздің білім беру саласында көптілді білім берудің 
барлық мүмкіндіктері жасалғанын байқап отырмыз. 
Біліктілікті арттыру институттарында көптілді білім 
беру бойынша арнайы курстар өткізіліп, семинар, 

конференцияларда көптілді білім берудегі, тұлғаны 
әлеуметтендірудегі озық тәжірибелер насихатталады, 
инновациялық педагогикалық технологиялар-
ды: Ж.Қараевтың «Деңгейлеп-саралап оқыту», 
М.Жанпейісованың «Модульдік технологиясы», 
Н.Оразахынованың «Сатылай-кешенді талдау», 
Ж.Кобдикованың «Үшөлшемдік әдістемелік 
жүйесі», Қ.Бітібаеваның «Ойланту, ой тастау»  
технологиялары және М.Махмудовтың проблемалық 
оқыту, ұжымдық оқыту, сын тұрғысынан ойлау 
стратегияларын  қолданудың модельдері ұсынылып, 
жобалар қорғалады. Біздің елімізде 2000 жылдан бері 
көптілді және билингвалды білім беру бойынша мол 
тәжірибе жинақталды. Атап айтсақ:

- «Назарбаев Зияткерлік мектептері» мектептер 
желісі; 

- үш тілде оқытатын дарынды балаларға арналған 
мамандандырылған мектептер (ҚР Білім және ғылым 
министрлігінің 19.03.2004ж. №228 және 22.04.2004 
ж. №346 бұйрықтары);

- төрт тілде білім берумен айналысатын қазақ-
түрік лицейлері (мемлекеттік тілге мән беріледі 
және жаратылыстану пәндері ағылшын тілінде 
оқытылады);

- көптілді білім беретін (жекелеген пәндерді 
ағылшын тілінде оқытатын) халықаралық және  жеке 
меншік мектептер;

- Қазақстан Республикасының өзбек, ұйғыр және 
тәжік тілдерінде оқытатын мектептерінде Еуропадағы 
Қауіпсіздік және Ынтымақтастық Ұйымы (ЕҚЫҰ)  
аз ұлттар істері бойынша Жоғары Комиссары 



9

қолдауымен  оқушылардың әлеуметтік кірігуін 
арттыру мақсатында көп тілді және билингвалды 
білім беру жобасы іске асырылып келеді. 

Білім және ғылым министрлігінің бұйрығына 
сәйкес Оңтүстік-Қазақстан облысы Сайрам 
ауданындағы Сареми атындағы мектеп, Алматы 
қаласындағы №153 А.Розыбакиев атындағы мектеп-
гимназия – біздің институттың базалық мекемесі.

Көптілді білім берудің  мақсаты: Кез келген 
жағдайда коммуникативтік қызмет операцияларын 
төрт тілде жүргізе алатын,  тілдерді еркін меңгерген 
көпмәдениетті  тұлғаны қалыптастыру. Мәдениеттер 
диалогына бағыттау. 

Көптілді және билингвальді білім беруден 
күтілетін нәтижелер:

- мектепте білім беруде ана тілінің мәні мен 
рөлін сақтау, балалардың өз халқының ұлттық 
құндылықтарымен, тарихымен, салт-дәстүрімен, 
мәдениетімен, солардың негізінде еліміздегі 
этностардың мәдени-тарихи тәжірибелерімен терең 
таныстыру;

- тілдік құзыреттіліктерін дамыту, мемлекеттік, 
орыс және де бір шетел тілін меңгеру, соның негізінде 
көптілді білім берудің тілдік фундаментін жасау;

- оқыту бағдарламаларын мемлекеттік жалпыға 
міндетті стандарт деңгейінде мемлекеттік және орыс 
тілдерінде меңгерту;

- қазақстандық патриотизмге тәрбиелеу, 
көпмәдениетті тұлға қалыптастыру.

Көптілді білім беру нәтижесінде  кездесетін 
кемшіліктер: көптілді білім берудің  ана тілін 
оқытуға кері әсері, оқушының  ана тілін   меңгеруге 
қызығушылығының  төмендеуі;

- үш тілдің біреуін де жеткілікті деңгейде меңгере 
алмайтын түлектердің болуы (ана тілі, қазақ тілі, 
орыс тілі);

- әр түрлі тілде оқыту, әр түрлі терминдер білім 
беруді қиындатады, білім және біліктіліктің сапасына 
әсер етеді;

- тілдік ортаның болмауы балалардың қарым-
қатынас дағдыларының дамуына кедергі келтіреді, 
сондықтан тілдік құзыреттілік білім  бағдарламалық 
деңгейден әрі кеңейе алмайды;

- көптілді білім беруді оқу-әдістемелік қамтама-
сыз етуде қиындықтар кездеседі;

-  кез келген мектептегі кадрлардың потенциалы 
көптілді білім беру ұйымдарының талаптарына сай 
келе бермейді.

Ана тілін дамыту мен сақтау бағыттары:
-  ана тілін оқытудың этномәдени бағытын арттыру;
-  ана тілін оқытуда оқушылардың білім сапасын 

және таным белсенділігін ынталандыратын жетіл-
дірілген әдіс-тәсілдерін іздестіру;

- жаратылыстану-ғылыми және гуманитарлық 
бағыттағы  мектеп  пәндерінің  «этникалық 
рейтингісін» анықтау, оны  жетілдірудің мүмкін-
діктерін қарастыру;

- оқушылардың аймақтық зерттеу әрекетін  
арттыру.

Береке ЖҰМАҚАЕВА,
ф.ғ.к., доцент,  

 Айгүл ТӨЛЕГЕНОВА, 
«Қазақ тілінде оқытпайтын 

мектептердегі қазақ тілі мен әдебиеті» 
мамандығының 1 курс магистранты.

МӘТІН ТАЛДАУ           
ТЕХНОЛОГИЯСЫ

Мектепте әдебиетті оқытудың мән-маңызы 
көркем туындыны оқыту, оқушылармен бірге талдау, 
оқырмандық пікір қалыптастыруымен ашылмақ 
екені белгілі. Көркем туындыны оқу бар да, талдау 
бар. Талдау оқусыз жүзеге аспайды. Оқу оқушының 
өз еңбегімен жүзеге асса, талдау мұғалім, оның 
ұйымдастыруы, жобалауы, тиімді жағын ойластыруы 
арқылы жүзеге асады.

Осы тұрғыдан алып қарағанда, мәтін талдау 
техникасының оқушы үшін маңызы мен бүгінгі күнгі 
талабы белгіленіп, зерттеу жұмысының өзектілігі 
ашыла түседі. 

Көркем мәтінді оқушы қалай оқып қабылдайды, 
қандай ой туады, өз көзқарасын қалай жеткізеді? Бұл 
оқушы мен мұғалімнің бірлескен еңбегінің жемісі 
болмақ. 

Қазіргі әдістемеде талдау жасаудың 4 түрі (образ 
бойынша, тақырыптық, проблемалық, тұтас немесе 
автор ізімен) көрсетіліп жүр. Қандай талдау түрі 
болса да, не мақсат көзделеді? 

Бұл сұраққа әдіскер Қанипа Бітібаеваның сөзін 

негізге ала жауап берсек: 
1) оқушының туындыны қабылдауы, әсері, 

эмоциясын тану; 2) эстетикалық талғамын 
қалыптастыруға сеп болу; 3) таным қабілеті, ойлау 
белсенділігі мен дербестігін ұштау; 4) ең бастысы 
– көркем туынды бойынша талдау жасау, пікір 
айту жолдарын меңгерту (тақырыбы, авторлық 
идея, образдар жүйесі, сюжеттік-композициялық 
ерекшелігі, көркемдік-эстетикалық жағын, т.б. 
кешенді түрде қарастыру) [Әдебиетті оқыту 
әдістемесі. А., 1997, 25-б.]. Көркем туындыны 
оқытып, сауатты талдауға қол жеткізу үшін автордың 
мақсат-мұратын, ойын білдіретін әрбір деталь, 
көркемдік тәсілді дәл танып, жазушы шеберлігін 
оқушыға дұрыс таныта білу керек.

«Әр түрлі әдістерді мәтін талдау техникасында 
қалай пайдалануға болады?» деген сауалға ғалым 
К.Ахметов: «Проблемалық талдау – оқушының 
танымдық-шығармашылық қабілетін, ойлау 
белсенділігін дамытатын, өз жоба-жорамалын ұсыну, 
салыстыру негізінде дұрыс шешім табуға жетелейтін 
әдістің бірі»,- деп атап көрсетеді [Әдебиеттану 
әліппесі. А., 2000, 65-б.]. Көркем туынды негізіндегі 
проблеманы бұл әдіс арқылы дәл танып, ізденіске, 
әдеби айтыс-тартысқа жетелейтін сұрақтар әзірлеуді 
қажет етеді. Сұрақ авторлық идея, проблема, кейіпкер 
іс-әрекеті, т.б. негізінде туындайды. 

Көркем мәтінді оқып шыққан соң, осы негізде 
талдаудың мынадай жобасын, үлгілерін ұсынуға 
болады:

1. Көркем туынды негізіндегі автор ойы, 
идеясына талдау. 10-сыныпта Міржақып Дулатовтың 
азаматтық лирикасын оқытуда мәселеге дәстүр және 
жаңашылдық тұрғысынан қарау, отаршылдық езгіге 
қарсы күрескерлік үні, әсіресе, жер мәселесін ХVІІІ 
ғасырдағы жыраулар поэзиясынан, ХІХ ғасырдағы 
«зар заман ақындарынан», Махамбеттің күрескер 
поэзиясынан бастап талдау тиімдірек. Дәстүрлі 
тақырып, оған Міржақыптың жаңаша көзқарасы, 
жаңаша жырлауы туралы сөз қозғау оқушының өткен 
материалға қайта үңілуіне, негізгіні саналы игеруіне 
мүмкіндік туғызады. 

2. Кейіпкерлердің іс-әрекетін салыстыру 
арқылы автордың образ жасау шеберлігін ашу. 
11-сыныпта Мағжан Жұмабайдың «Батыр Баян» 
дастанын оқытуда мына сұрақтар негізінде ізденіп, 
әрі кейіпкерге мінездеме беруге, автор шеберлігіне 
мән беруге болады: 1) Баян батыр ел намысын 
ойлаушы күрескер ме әлде ашу-ызаның құрбаны, 
қылмыскер ме? 2) Баянның іс-әрекеті (інісін өлтіруі) 
саналы, мақсатты әрекет пе әлде қызғаныштан туған 
әрекет пе? 3) Ноян ел намысын аяққа басушы сатқын 
ба әлде албырт сезім, махабаттың құрбаны ма? 4) 
Қалмақ қызы неге «сұм сұлу» деп аталған? Автордың 
ол туралы көзқарасы қандай? 

Мұхтар Әуезовтің әңгімелерін («Қорғансыздың 
күні», «Жетім», т.б.) оқытуда: 1) Жазушының 
қорғансызы кімдер? Олар неден қорғалуы керек? 2) 
Қорғансыздар тағдыры қандай ой тастайды? 3) Автор 
қорғансыздарына қандай көзқараспен қарайды? 

3. Шығарманың көркемдік өрнегіне, автор 

стиліне талдау. Бұл үндес, үқсас мәтіндерді 
салыстыру арқылы жүзеге асады. 11-сыныпта 
Сәкен Сейфуллиннің «Көкшетауы» мен Мағжан 
Жұмабаевтың «Батыр Баян» дастандарының тілін 
талдау үшін екі ақын шығармасындағы сұлу Көкше 
келбетін салыстырып, стильдік ерекшелігін ашуға 
болады. 

Оқушының жұмысы: Көкше келбеті Сәкенше, 
Мағжанша. 1) Арқаның кербез сұлуы Сарыарқаның 
аралы 2) Сексен көл – алтын кесе Бурабай мөп-
мөлдір, дөп-дөңгелек Ай 3) Жан-жақтан ертелі-кеш 
бұлттар келіп, Жүреді біліп-кетіп есен-сауын. Бұлт 
құшқан мәңгі мең-зең Көкшетауға Бөлектау: «Ой, 
бауырым» дер 4) Сұлу бетін дамылсыз жауын жуған 
Көкшенің тас жүрегі жаралы да.

4. Тақырыптас шығармаларды қатар, 
салыстыра талдау. Бұл жұмысты 10-сыныпта ХХ 
ғасырдың басындағы қазақ әдебиетіндегі әйелдер 
теңсіздігі мәселесі бойынша Міржақып Дулатовтың 
«Бақытсыз Жамал» романы, Мұхамеджан Сералиннің 
«Гүлқашима» дастаны, Спандияр Көбеевтің «Қалың 
мал», Сұлтанмахмұт Торайғыровтың «Қамар сұлу» 
романдарын өткенде жүргізуге болады, яғни, «Бір 
мәселе, бір тақырып: бірнеше шешім, үйлесім мен 
қайшылық» сұрағы төңірегінде мәселе қозғау. Сонда 
оқушы көркем шығарма табиғатын, оның өзегіндегі 
автор идеясын, онымен байланыста кейіпкер 
тағдырының әртүрлі шешілуін түсінеді. Ұқсастығы: 
1) Тақырыбы – қазақ әйелінің теңсіздігі. 2) Автор 
реализмі, жастарды бостандыққа, теңдікке шақыру. 
3) Бас кейіпкерлер оқыған, ескіше көзі 

ашық, бостандықты аңсап, баянды махаббат, 
теңдікке қол созады. 4) Осы жолда оларды 
қолдаушылар бар (не шешесі, не достары). 
Осылайша айырмашылығы да талданады. 
5. Тарихи және көркем шындықты негізге ала 
талдау. Мұнда мұғалім тарих рең ғана болатынын, 
жазушы кейіпкер бейнесін жасауда өмір шындығын 
қалай пайдаланғанын назарда ұстауы керек. Шәкәрім 
Құдайбердіұлы мен Мағауия Абайұлының «Еңлік-
Кебек» дастандарын, кейін Мұхтар Әуезовтің 
«Еңлік-Кебек» пьесасын оқытуда мұғалім үш 
туындының арқауы – махаббат трагедиясына, үш 
суретке де замана сипаты, ел ішіндегі әлеуметтік 
жағдайға сәйкес қарағанына мән береді. Оқушыны 
мына сұрақтар төңірегінде іздендіруге болады. 1) 
Трагедиялық оқиғаның тууына қандай қоғамдық, 
әлеуметтік жағдайлар себеп болды? 2) Неге Шәкәрім 
«Ақтабан шұбырынды» оқиғасын өз сөзіне астар 
етіп алған? 3) Ғашықтар трагедиясына кім, не кінәлі? 
Бұған өзің қалай қарайсың? Осыған орай оқушы ой-
толғанысының үзігі: «Шәкәрім ғашықтар қазасын 
бір ру, топ, жеке адамның мойынына артпайды. 
Қатыгездік көптің тарапынан жасалған, сондықтан 
кінә – жеке адамда емес, тұтас қоғамда. Кеңгірбай 
би де жастарға ара түсе алмай, заман мен жағдайға 
бас иген. «Ақтабан шұбырындыны» сөзіне астар 
етудегі мақсаты – трагедияға себеп болған қоғамдық, 
әлеуметтік жағдайларды анықтау, оқиғаның өмірлік 
мәнін көрсету. Шынында, қараңғылық пен ескі салт-
сана дәуірлеп тұрған заманда ғашықтар тағдырының 
қайғылы аяқталуы қисынды деп ойлаймын», т.б. 

Осылайша оқыту-талдаудың ұтымды жағы 
мынада: 1) Ақиқатқа жету, проблеманы шешу үшін 
ізденеді, зерттейді. 2) Оқығанды ой жүгіртіп, зерделеп 
қабылдауына негіз болады. 3) Оқушы мәтінге 
жүгініп, өз ойы, болжамын, көзқарасын айтуға 
машықтанады. 4) Оқытудың жалғаспалық, жүйелілік 
ұстанымы тоғыса келіп, оқушыға терең білім беру 
жүзеге асады. Жоғарыда келтірілген қазақ әдебиеті 
пәні мұғалімінің іс-тәжірибесінен оның талдауға 
қаншалықты ден қойып, соның нәтижесінде әрбір 
шығарма оқушы санасына жол табатынын аңғару 
қиын емес. Әрі қарай осы мәселені зерттей келе өз 
тарапымыздан мынадай талдау түрлерін ұсынамыз:

6. Көркем шығармалардың жанрлық 
ерекшеліктеріне салыстырмалы талдау жасау. 
Мұнда зерттеу мақсаты көркем шығармалардың 
жанрлық ерекшеліктерін табу және шет тілінен 
ана тіліне жазбаша аудару барысында аудармалық 
шешімдердің тәсілдерін анықтау. Көркем әдебиет 
(проза, поэзия, драма) стилінің функциональді-
коммуникативті және тілдік-стилистикалық 
ерекшелігі – талдаудың мазмұны. Әдеби-көркем 
стилдің әртүрлі анықтамасы. Көркем әдебиеттің 
эстетикалық қызметі. Әдіскер ғалым Төлеутай 
Ақшолақов «Автордың жеке стилі» дегенді қосады 
[Шығарманың көркем айшықтарын таныту. 
А., 1994, 17-б.]. Ал ғалым Жанат Дәулетбекова 
«Лингвистикалық талдау жасау және  көркем мәтінді 
талдау мәселелері мен әдістерінің бірнешеуін таңдап 
алу қажет» деп көрсетеді [Оқушылардың танымдық 
қызығушылығын қалыптастыру. А., 1997, 12-б.]. 

Негізгі теориялық білімді, көркем мәтіндерден 
жазбаша шығарма жазудың негізгі кезеңдері мен 
тәсілдерін  біледі. Көркем мәтіндердің жанрлық-
стилистикалық ерекшеліктерін табуды, көркем 
мәтіндерді жазбаша жұмыс үшін қолданылатын 
тілдік құралдар арсеналын анықтауды біледі. 
Оқушы көркем мәтіндердің жанрлық ерекшеліктерін 
табуға, көркем шығармаларға салыстырмалы-
шығармашылық талдау жасауға дағдыланады. 
Оқушы көркем шығарманың негізгі мәселелері 
бойынша білімін көрсете алады және көркем 
мәтіндерді талдауда дәлдікке жетуге негіз немесе 
кедергі болатын мәнбірлерді (факторларды) анықтай 
алуға құзыретті болады. 

7. Мәтіндерді  ғылыми-техникалық  өңдеу. 
Мақсат: білгілі бір ғылым саласындағы сөздерге 
шығармалар барысында тілдік бірліктерді өңдеу 
жолдары, құралдары және тәсілдері туралы жүйелі 
көзқарас қалыптастыру. Мазмұны: әртүрлі көркем 
мәтінді әдебиеттерді оқу, талдауда әдебиет термин-
дерін білу. Мәтінді талдау техникасының теориясы 
және практикасының негізгі заңдылықтарын меңгеру. 
Ғылымның өзін қызықтыратын әдебиетін оқу, 
мәтіндерді талдап мақала (шығарма) жазу дағдыларын 
қалыптастыру. Күтілетін негізгі нәтижелері:  мәтінді 
талдау техникасының теориясы және практикасының 
негізгі заңдылықтарын біледі; кез келген тұпнұсқа 
ғылыми әдебиетті оқып түсінеді; мәтінді талдап 
дұрыс ғылыми жоба (мақала) бере алады; түпнұсқа 
ғылыми әдебиетті оқып түсінеді, мәтінді талдап 
дұрыс шешім жасайды; мәтіндерді ғылыми саласына 

қарай өңдеу қабілетіне құзырлылығын көрсетеді.  
8. Көркем мәтінді білімін кеңейте отырып 

талдау. Оқушылардың ана тілінде  көркем мәтінді 
оқу  және  мәтіндегі хабарды неғұрлым толығырақ 
қабылдау және сол хабарды жеткізу құралдарын 
анықтай алудағы жалпы білімдері, іскерліктері мен 
дағдыларын қалыптастыруды мақсат етеміз. Көркем 
шығарманың (оқушыларды) оқырмандарын  көркем 
мәтінді білімін кеңейте отырып талдау аясында жалпы 
білімдері, іскерліктері мен дағдыларын кеңейту 
және білім алушы шәкірттердің белгілі бір кәсіптік 
қызметке қажетті материалдарды меңгеру біліктілігі 
қалыптасады: оқушылардың көркем мәтінді талдау 
бойынша білімдерін дамытып кеңейту; көркем 
мәтінді өз бетінше талдау және интерпретациялау 
дағдыларын дамыту; зерттеу жұмыстары дағдыларын 
қалыптастыру; көркем мәтінді  талдау дағдыларын 
дамыту;  көркем мәтінді  талдау құралы ретіндегі 
әдеби терминдер мен теориялық түсініктерді 
меңгеруді тереңдету. Көркем мәтінді білімін кеңейте 
отырып талдау оқушыларды ұлттық мәдениет 
жүйесіндегі  әдебиеттің мәнін, маңызын, орынын 
және әлем халықтарының мәдени құндылықтарымен  
алмасу үдерісін түсінуге тәрбиелейді. Оқу нысаны 
– көркем әдебиет шығармалары. Әлемдік әдебиет 
шығармаларын талдау және көркем мәтінді талдау  
мәселелерінде оқушының көркем мәтінді  әдеби және 
стилистикалық талдау  түсінігін ояту керек. Прозалық 
және поэтикалық мәтінді  әдеби  талдаудың мәнін 
ұқтырған ұтымды. Прозалық  мәтінді  талдаудың  
негізгі бағыттарын көрсеткен жөн. Өлең мәтіндерінің  

жанрлық, композициялық және идеялық-тақырыптық 
өзіндік ерекшеліктерін білуге тәрбиелеу қажет. 
Көркем сөзді мәнерлеудің лексикалық құралдарын 
назарда ұстаған орынды. Көркем мәтінді  білімін 
кеңейте отырып талдау жолдарын білу; әдебиеттің 
поэтикалық және проблематикалық даму ерек-
шеліктерін білу; оқып жатқан басқа елдің көркем 
шығармаларындағы әдеби стиль ерекшеліктерін білу; 
әдеби талдаудың негізгі ұстанымдарын білу; отандық 
және шетелдік авторлардың жұмыстарының  негізгі 
бағыттарын білу – ортақ мақсат. Әдіскер ғалым 
М.Хамзин «Көркем мәтінді  талдауға қажет  керекті  
әдеби құралдарды таңдай алу; қойылған мақсатқа 
сәйкес  өз пікірін білдіре алу; көркем шығармаға 
өз қарым-қатынасын негіздеп, оны сауатты жеткізе 
алу; әдеби үдерісті дәуірдің мәдени контексі ретінде 
қарастыра білу; оқып жатқан  шығарманың көркемдік 
және ұлттық өзіндік ерекшеліктерін анықтай алу; 
әдеби шығарманың формасы мен мазмұнының  
бірлігін  талдай білу» мәселелерін көтереді. [Қазақ 
романдарын қазіргі кезеңде оқыту мәселелері (оқу-
әдістемелік құралы) Жезқазған, 1993, 7-б.]. Әр 
түрлі жанрдағы шығармаларды оқу, эмоционалды 
қабылдау және бағалау мәдениетін меңгеру; ауызша 
және жазбаша қарым - қатынасты қамтамасыз ететін  
тілдік әрекет дағдыларын меңгеру; анықтама, сыни 
әдебиеттер материалдарын рефераттау, конспектілеу 
мәселелері көркем мәтінді талдай білуге үйрену 
арқылы сөз өнерін түсініп, көркем мәтінді жан-жақты  
талдай алу қабілетін, соған құзырлылығын көрсетеді. 

Жоғарыда атаған мәтінді талдау түрлерінің кез 

келгенін таңдау барысында әдебиет пәні мұғалімі 
өзінше таңдау жасауға, оларды әрі қарай дамытуға 
және белгілі бір шығармалар негізінде тиімді әдіс-                                                                                                                      
тәсіл етіп алуына жалпы мұғалімдерге көмек бола                                                                                                                                       
алады деп сенеміз. Оқыту әдістері танымға 
қызығушылық туғызып, оқушының ақыл-ойын 
дамытады, ізденуге, жаңа білімді түсінуге ықпал 
етеді. Оқытуда ең басты нәрсе – оқушылардың 
танымдық жұмыстары. Оқыту әдістері ең анық 
фактілерді білуді қамтамасыз етеді, теория мен 
тәжірибенің арасын жақындатады. Тәсіл – оқыту 
әдісінің элементі. Жоспарды хабарлау, оқушылардың 
зейінін сабаққа аудару, оқушылардың мұғалім 
көрсеткен іс-қимылдарды қайталауы, ақыл-ой 
жұмыстары тәсілге жатады. Тәсіл оқу материалын 
түсінуге үлес қосады. Оқыту тәсілдерінің түрлері: 
ой, зейін, ес, қабылдау, қиялды жақсарту тәсілдері; 
мәселелі жағдаят тудыруға көмектесетін тәсілдер; 
оқушылардың сезімдеріне әсер ететін тәсілдер; жеке 
оқушылар арасындағы қарым-қатынасты басқару 
тәсілдері. Сонымен тәсілдер оқыту әдістерінің 
құрамына кіреді, әдістің жүзеге асуына көмектеседі.

Мәтінді талдау тәсілдері көркем әдебиеттегі 
ұлттық танымның жас ұрпақ ойына сіңірудің негізгі 
әрі бірден-бір тәсілі болып қала береді.   

Резюме
В статье рассматривается восемь способов по 

техники анализа художественного текста.
Resume

The article deals with the methods of the eight 
engineering analysis of a literary text.

Гүлназ БАРМАНБЕКОВА, 
Күләнда ЕЛІКБАЕВА,

Өмірбек Жолдасбеков атындағы  
Экономика және құқық 

академиясының аға оқытушылары. 
Талдықорған қаласы.

МОДУЛЬДІК ТЕХНОЛОГИЯНЫ  
ШЕТ ТІЛІ САБАҒЫНДА              

ҚОЛДАНУ

Қазақстан Республикасының «Білім туралы» 
заңында  оқыту  нысанын, әдістерін, технологияларын 
таңдауда  көпнұсқалылық қағидасы бекітілген, бұл 
білім мекемелерінің  мұғалімдеріне, педагогтарға 
өзіне  тиімді нұсқаны қолдануға, педагогикалық 
үрдісті  кез келген  үлгімен құруға мүмкіндіктері бар 
екенін  көрсетіп беріп  отыр. 

Қазіргі қоғам талабындағы басты мәселе – тілді 
дамыту. Қазіргі заман – шет тілінің беделі өсіп, 
шарықтап тұрған заман. Шет тілі студентке ертеңгі 
күні үлкен өмірге  араласқанда оның қоғамдағы 
қызметіне көмегін тигізетін, жұмысында, күнделікті 
өмірінде қажетіне жарайтындай білім бере алатын  
аса білікті пәндердің бірі. Шет тілін білген адам 
өзінің рухани өмірін дамытады, болашақта өзінің 
өмірдегі орынын тауып, лауазымы өсуіне де септігін 
тигізеді. Бірақ «Шет тілінің беделі өсті» деген «Шет 
тілін оқудағы қиындықтар  өз-өзімен жойылып кетті» 
дегенді білдірмейді. Адам басқа тілді үйренгенде 

көптеген қиындықты бастан кешеді Мейлі ол неміс, 
ағылшын, қытай тілін үйренсін, әуелі ол тілдің 
грамматикасын, құрылымын, жеке сөздерді жақсы 
меңгереді. Ал тілге келсек, сөйлей алмайды. 

Қазіргі білім беру үрдісінде  студент рөлін пассивті 
тыңдаудан белсенді болуға, ал оқытушы студентті  
қолдап бағыт берушіге өзгерді. Студент – тек қана 
тыңдап отырушы емес, білім беруде  басты нысана  
иесі. 

Шет тілін оқыту – қиын да қызық жұмыс. Қазіргі 
кезде шет тілін оқытатын мамандарға қойылатын 
талап – жаңа технологиялық әдістерді қолдана 
отырып, сапалы білім беру, олардың ойлау, есте 
сақтау, көру қабілеттерін жетілдіру және танымдық 
күшін қалыптастыруға жағдай жасау, студенттің 
жеке басының зияткерлігін, оқу әрекетін, өтетін 
тақырып мазмұнын аша білу. Білім негізінен пән 
арқылы берілгендіктен, әр пәнді заман талабына сай 
өз деңгейінде игерту қай кезде болмасын ең маңызды 
мәселе болып келгені даусыз. Студенттерді  пәнге 
қызықтыру арқылы сабаққа ынтасын арттырып, оны 
бірте-бірте тұрақтандырып, қалыптастыру қажет. 

Оқытушы үшін ең басты мәселе – оқыту әдісін 
дұрыс таңдау. Жаңа педагогикалық технологиялар 
студенттің жеке тұлғалық күшін арттырып, 
шығармашылық ойының дамуында басты рөл 
атқарады. Жаңа технологияларды меңгеру 
оқытушының зияткерлік, кәсіптік, адамгершілік, 
рухани, азаматтық және басқа да көптеген адами 
келбетінің қалыптасуына игі әсерін тигізеді, өзін-өзі 



23

дамытып, оқу-тәрбие үрдісін тиімді ұйымдастыруына 
көмектеседі. 

«Өз еңбегін талдай білген адам ғана тәжірибелі 
ұстаз бола алады» деген В.Сухомлинскийдің сөзі 
оқытушының талмай ізденген еңбегінің нәтижесінде 
ғана көрінетіні белгілі. Қазіргі кезде ғылым мен 
техниканың даму деңгейі әрбір оқушыға сапалы 
және терең білім беруіне жағдай жасап отыр. 
Оқытушы баяндайды, әңгімелейді, түсіндіреді, ал 
студент тыңдайды, қабылдайды, ойлайды,  өз ойын 
айтады, әңгімелейді, қорытындылайды, т.б. таным 
әрекеттерін жасайды. 

Бүгінгі жаңа технологиялардың ішінен шет тілін 
оқытуға тиімді технологияның бірі – модульдік           
оқыту технологиясы.

Модуль дегеніміз – қандайда бір жүйенің, ұйым-
ның анықталатын, біршама дербес бөлігі. Модульдік 
технологиялардың ерекшелігі: тек білімді меңгерту 
емес, студенттің танымдық қабілетін және таным-
дық үдерістерді, жадының алуан түрлерін (есту, 
көру, қимыл, ойлауды, ынтаны қабылдау қабілетін) 
дамытып, оны бекіту, шығармашылық деңгейін 
арттыру. Модуль арқылы оқыту технологиясының 
тиімді белгілерінің бірі – студенттің оқу белсенділігі. 
Бұл технологияның бір ерекшелігі - сабақтың негізгі 
кезеңдерінің бәрінде студенттерге шығармашылық 
жұмысты ұсынуға болады. Модульдік технология  
білімгерлердің өз мүмкіндіктерін  тексеруге, қабілетін 
тануға итермелейді. Әр студентке  өзінің болашаққа  
қарай жеке тұлға  ретінде өсуіне  мүмкіндік береді. 



24

Үлгерімі нашар  студенттердің  өз күші мен қабілетін 
тексеруге көмектеседі. 

Модульдік оқытудың мазмұны мынадай 
бөліктерден  тұрады:

1. Оқытудың жалпы мақсатын қою;
2. Жалпы құрылған мақсатты  нақтыландыруға 

көшу;
3. Студенттердің білім деңгейін алдын ала 

(диагностикалық) бағалау;
4. Оқу әрекеттерінің жиынтығы (оқытушының  

оқу материалын қысқаша баяндауы, өзара сөйлесу 
негізінде студенттердің танымдық қызметін 
ұйымдастыру) және әрбір студенттің қызмет 
нәтижесін әр сабақта бағалап отыру;

5. Тұтас тақырып бойынша тестілеу.
Модульдік оқыту сонымен қатар топпен оқыту  

жұмысы, білімгерлердің бір-бірімен қарым-қатынас 
жасап, бірін-бірі оқытуы тұжырымы  негізінде де 
жүргізіледі. 

Жоғарғы оқу орынында шет тілін оқыту өзіндік 
мән-мазмұны, құрылымы бар толық аяқталған курс 
болып табылады және Еуропа одағы қолдаған жалпы 
еуропалық біліктілік стандартына қол жеткізуге 
бағытталған. Шет тілін оқытудың мақсаты – 
студенттерді күнделікті өмірде, тұрмыста кездесетін 
тілдік формалар, ауызекі сөйлесу тілі және белгілі 
бір мамандық саласында күнделікті өмірде кәсіби 
қарым-қатынас жасағанда шет тілін белсене қолдана 
білуге үйрету. 

Ағылшын тілінің типтік бағдарламасында 

студенттерді оқу сағатының көлемі шектелген түрде, 
оқу бағдарламасында көрсетілгендей белгілі бір 
көлемде шет тілін оқытуды қарастырады.  Жалпы 
білім және ақпарат берумен қатар кәсіби және 
этномәдени, жалпы адами сипаттық білім беру 
көзделеді. Ағылшын тілінің типтік бағдарламасында 
сөйлеу біліктілігіне келесі талаптар қойылады: 
Диалогтың этикалық сипаты. Белгілі бір тілдік 
сөйлеу жағдаятында дұрыс тілдік қарым-қатынас 
жасау және оны жалғастыра білу, пікір алысу 
диалогы, ақпарат алу, әңгімелесу, құптау, келіспеу. 
Монолог: алдын ала жасалған дайындықпен өз ойын 
білдіре отырып мәлімдеме (хабарлама) жасай білу, 
мәтіннің мазмұнын дұрыс  беру, ойдың жүйелі болуы 
және сөйлемдердің тиянақты аяқталуы.  

Типтік бағдарламаға сәйкес 2-саты (2 семестрде 
өтіледі) ретінде «Қазақстан және ағылшын тілінде 
сөйлейтін елдер» атты лексикалық тақырып  берілген. 
Осы тақырыпты біз бір модуль деп аламыз. Осы 
модульді екі модульге бөлеміз. 1-модуль – Қазақстан 
Республикасы (Republic of Kazakhstan). 1-модульді 
әрі қарай бірнеше модульдерге бөлеміз:

1) Unit 1. Geographical and economical situation in 
Kazakhstan. 2) Unit 2. Political system in Kazakhstan. 3) 
Unit 3. Education  in Kazakhstan. 4) Unit 4. Industry and 
agriculture in Kazakhstan.

5) Unit 5. Astana and Almaty are the capitals of 
Kazakhstan. 6) Unit 6. Traditions and customs in 
Kazakhstan.

2-модуль – ағылшын тілінде сөйлейтін елдер 

(English speaking countries). 2-модульді әрі қарай 
тағы бірнеше модульдерге бөлеміз: 1) Great Britain. 
2) USA. 3) Canada and New Zealand. 4) Australia. 

Great Britain тақырыбын бірнеше тақырыпша-
ларға бөлеміз:

1) Unit 1. Geographical  situation in Great Britain. 
2) Unit 2. Political system in Great Britain. 3) Unit 3 
Education  in Great Britain. 4) Unit 4. Holidays in Great  
Britain. 5) Unit 5. London is the capital of Great Britain. 

USA тақырыбы да бірнеше тақырыпшаларға 
бөлінеді:

1) Unit 1. Geographical  situation in the USA. 2) Unit 
2. Political system in the USA. 3) Unit 3 Education  in 
the USA. 4) Unit 4. Holidays and traditions in the USA. 
5) Unit 5. Main cities  in the USA. 

Canada and New Zeeland тақырыбын бірнеше 
тақырыпшаларға бөлеміз:

1) Unit 1. Geographical  situation in Canada and New 
Zealand. 2) Unit 2. Political system in Canada and New 
Zealand. 3) Unit 3 History of Canada and New Zealand. 
4) Unit 4. Climate and  weather in Canada and New 
Zealand. 5) Unit 5. Industry and agriculture in Canada 
and New Zeeland.

Australia тақырыбын бірнеше тақырыпшаларға 
бөлеміз:

1) Unit 1. Geographical  situation and population of 
Australia. 2) Unit 2. Political system in Australia. 3) Unit 
3 Seasons in Australia. 4) Unit 4. Nature and animals in 
Australia. 5) Unit 5. Main cities  in Australia.

Модульдік технологиямен оқытуда келесі жұмыс 

түрлері мен әрекеттер арқылы жүзеге асырылады: 
жеке жұмыстар; бірлескен жұмыстар (жұптық, 
топтық, бүкіл аудиториялық);  жеке және бірлескен 
зерттеу жұмыстары; рөлдік ойындар; ақпараттың 
әртүрлі көздерімен жұмыс (кітап, дәріс, интернет, 
құжаттар, мұражай, т.б.); шығармашылық 
жұмыстар, т.б.

Марал Жанпейісованың модульдік техноло-
гиясында модуль  3 құрамды бөліктен (I. Кіріспе. II. 
Сөйлесу. III. Қорытынды) тұрады (Модульдік оқыту 
технологиясы оқушыны дамыту құралы ретінде ХХІ 
ғасыр: оқытудың инновациялық технологиялары. А., 
2002).

I. Біз кіріспе бөлімін алғашқы фаза деп атаймыз. 
Бұл фаза – студенттердің қызығушылығын туғыза-
тын және оятатын, мағынаны танытатын, ой-толға-
ныс тудыратын, бұрынғы білімдерін жинақтайтын, 
зейіндерін тақырыпқа бұратын фаза. Бұл фазада 
бұрынғы білім мен жаңа ұғым ұштастырылады. 
Ал, соңғы кезеңде студент өз шығармашылығынан 
қабілетін таныта алады. Мұнда студентке ойланып- 
толғануға уақыт берілуі керек, ойын айтуға студент 
шығармашылығын қалыптастыратынын атап өту 
керек. 

 Онда жүргізілетін жұмыстар: 1) ассоциограмма; 
2) визуалдық импульстер (тақырыпқа байланысты 
статистика, суреттер, сызбалар, коллаждар) – 
көзбен көруге болатын түрлі ақпарат (В.А.Кан-
Калик, Н.Д.Никануров. Педагогическое творчество. 
А., 1990); 3) акустикалық импульстер (үнтаспаға 

жазылған құстар әні, жаңбырдың жауған тырсылы, 
күн күркіреген дыбыстар, трактордың дырылы, 
музыка, аңдардың дауысы); 4) оқуға арналған шағын 
мәтіндер; 5) фонетикалық жаттығулар; 6) мақал-
мәтелдер; 7) видеороликтер.

Бұл фазада алдыңғы өткен тақырыпты тексеру 
мақсатында тест жұмыстарын өткізу арқылы 
оқушының білім деңгейін қадағалап, жаңа сабақты 
бастар алдында “Топтастыру” стратегиясы арқылы 
студенттермен бірлесе отырып, жай сөздермен емес, 
тақырыппен байланыстыра жаңа сабақтың атауын 
шығарамыз

II. Екінші бөлім – сөйлесу бөлімін біз негізгі фаза 
деп алдық. Бұл фаза студенттердің ойлау қабілетін, 
танымын дамытуы қажет, өздігімен дербес жұмыс 
істей алу әрекетін қозғау, өтілген материалды жеңіл 
меңгеруіне ықпал жасайтын фаза.  

Бұл фазада оқытушылар қолданатын әдіс-
тәсілдердің бәрін кіргізуге болады Осы фазада 
студенттерді топқа бөлу арқылы сұрақтар дайындап, 
оны “Кубизм” стратегиясы арқылы жүзеге 
асыруға болады. Сұрақтар үш деңгейде әзірленеді. 
Дайындалған сұрақтарға студенттер өз ойларымен 
жауап беруі керек, бұл сұрақтар студенттердің 
деңгейіне сай топтастырылған немесе сұрақтардың 
өзін сұрыптауда “Жуан және жіңішке сұрақтар” 
стратегиясын  оқытушы жүзеге асырады. Мысалы, 
мәтінмен жұмыс түрін алсақ, оны үш бөлікке бөліп, 
бөліктердің жоғарғы жақтарына А, ал төменгі 
жағында 1, 2, 3 сандары, жоғарғы жағында Б, 

төменгі жақтарына 1,2,3 сандары қойылған, жоғарғы                                                                                                   
жағында С, төменгі жақтарына 1, 2, 3 сандары 
қойылып, 3 топқа бөлініп жұмыс атқарады. Бірінші 
топ А, екінші топ Б, үшінші топ С бөліктерін оқып, 
бір-біріне мазмұнын айтып талқылайды. Енді әр 
топтағы студенттер сан бойынша топтар құрайды. 
Сонда А,Б,С топтарындағы студенттер әр топта 
болады да, мәтіннің мазмұнын бір-біріне айтып, толық 
мәтіннің мазмұнын біледі. Содан кейін оқытушының 
сұрақтарына жауап береді.

Үшінші қорытынды фазада  жүргізілетін 
жұмыстар: 1) диалог, интервью (сұхбат) жүргізу; 
2) сөйлемдік роликтермен жұмыс; 3) сөйлемдік 
машиналар; 4) сөйлемдік гүлдермен жұмыс; 5) коллаж 
жасау; 6) Пикассо диктантын жүргізу; 7) шығарма;                                                                                                                 
8) статистика құру; 9) жоба (проект) жұмысын жүргізу; 
10) тақырыпқа байланысты таблица толтыру; 11) іс-
қағаздармен жұмыс жасау; 12) тест жұмыстарын 
құрастыру; 13) лотто ойыны; 14) сұраққа жауап;                          
15) тригонометриялық сөйлемдер.

Бұл фазада  “Венн” диаграммасын қолдану арқылы 
тақырыптардың ұқсастығы мен айырмашылығын 
көрсетуге болады. Осы кезеңде оқушылардың 
тілдік дағдыларын қалыптастыру мақсатында сабақ 
тақырыбына байланысты “Дебат” яғни пікір-сайыс 
өткізуге немес 5 минуттық диалог пен қысқаша 
«E-mail» жаздыруға болады. Мұндағы мақсат – 
оқушылардың өзіндік көзқарасын қалыптастыру.  
Сол эссе жазғанда сабаққа қабілеті төмен деген 
оқушылардың өзі 5-6 сөйлемнен тұратын ойын жазса, 

соның өзі оқушыны сабаққа тарта білгеніміз. 
Модульдік технологияны қолдану арқылы 

1) оқытушы ұтады, яғни, ол оқу үрдісін тиімді 
ұйымдастыруға, интерактивті әдістерді қолдануға 
көмектеседі; 2) студент ұтады, себебі оның 
тақырып бойынша  сөйлеу әрекеті кеңейеді, пәнге 
деген қызығушылығы артады (М.Жанпеисова. 
Модульдік оқыту технологиясы оқушыны дамыту 
құралы ретінде. А., 2006). Осылайша білім 
берудің қалыптасқан әдістемесіне оқытудың жаңа 
технологиясы тұрғысынан өзгерістер енгізілсе, білім 
сапасы да арта түспек деп ойлаймыз.

Осы технологияны пайдаланудың тиімді тұстары: 
студенттердің пәнге деген жеке қызығушылығын                                                                                                                             
және құзырлығын арттырады; танымдық  қабілет-
тілігін қалыптастырады; шет тілінде сөйлеу 
қабілеттілігін қалыптастырады, яғни қалыптасқан 
тілдік нормаға сәйкес өз ойын, пікірін жеткізе 
алады, сұрақ қояды, жауап береді, оқылған 
тақырып бойынша шет тілінде әңгімелесе біледі; 
студентті шығармашылық жұмысқа баулиды; жазу 
қабілеттілігін қалыптастырады, яғни, шет тілінде 
іс-қағаздарды толтыра білуге, қысқа тұжырым 
жазуға, құрастыруға, іскерлік, ресми хаттарын 
жазуға баулиды; оқытушының уақытын үнемдейді; 
студенттің жеке тұлғалық сипатын дамытуға, 
шығармашылығын шыңдауда, өзіне деген  кәсіби 
сенімін қалыптастырады; қосымша мәліметтер                
береді.                            

Резюме
Модульное обучение предполагает жёсткое 

структурирование учебной информации, содержание 
обучения и организацию работы студентов с 
полными, логически завершёнными учебными 
блоками. В модуле чётко определены цели, задачи 
и уровни изучения темы, названы умения и навыки. 
В нём всё заранее запрограммировано: не только 
последовательность изучения учебного материала, 
но и уровень его усвоения.

Resume
Modal training implies the strict structuring of training 

information, content of learning and organization of  
the work of the students with full, logically completed 
academic blocks. The goals, objectives and levels of 
study skills, the skills and abilities have been determined 
in the modal. It is programmed in advance, not only the 
sequence of study of teaching material but the level of 
mastering.

Анықтама (Түзету)
«Ұлағат» жұрналының 2013 жылғы №2 санының 

мазмұнында (2-бет) техникалық себепке байланысты 
Серікбай Маусымбаевтың аты-жөні Серікбай 
Молдасанов болып жазылып кеткен.

Автордан кешірім сұрай отырып оқырманда-
рымызға «Заманауи білім беру жүйесіндегі педагог 
тұлғасы» атты мақала авторы Серікбай Маусымбаев 
пен Элмира Базарова екендігін растаймыз.

Уақыт және әдебиет

Айсұлу ТОЙШЫБЕКОВА,
Жамбыл гуманитарлық-техникалық 

университетінің оқытушысы,
Іңкәр РАЙЫМБЕКОВА,

магистрант.

ЕСТЕЛІКТЕР СЫР ШЕРТЕДІ

Айлар ағып, жылдар жылжып, өмір шіркін 
зымырап өтіп жатқан күндерді ойласаң, мен бүгін 
не істедім, ертең не істеймін, алда не істеуім керек 
деген сұрақтарға жауап іздейсің. Әркім өзінің 
атқарған қызметі мен еңбегіне қарай өмірде өзіндік із 
қалдыратыны анық.  Зергерлер асыл бұйымдарымен, 
әншілер әсем дауысымен, бишілер әдемі икемімен, 
ақындар шабытты жырымен ерекшеленсе, жазушы-
лар маржандай асыл шығармаларымен танылады. 
Халыққа танымал болу үшін де халықтың жүрегіне 
жол табарлықтай дүниелер алып келу керек. Адам 
қашан да еңбегімен көзге түсіп құрметке бөленеді. 

Сондай адал еңбегімен халықтың қуанышына, 
елінің елеулісіне айналған біртуар тұлға Шерхан 
Мұртаза. Жазушы Шерхан Мұртазаның туғанына да 
80 жыл уақыт болыпты. Шерхан Мұртаза – жазушы-
лық талантымен ғана емес, сонымен қатар азаматтық 
өр тұлғасымен  қазақ әдебиетінің тарихында орын 
алған қайраткер қаламгер. 

Адамның осындай заңғар тұлғаға айналуына            
тума таланты мен дарыны, өскен ортасы мен алған 
өнегесі, тәрбиесі әсер етеді.

Қаламдас аға, іні, қарындастары, замандас достары 
Шерхан Мұртазаның өмірі мен шығармашылығы 
жайында бірнеше естеліктер мен еңбектер қалдырды. 

“Естелік – әдебиет жанры. Онда да мемуарлық 
әдебиеттің бір үлгісі. Естелік көзбен көрген шына-
йы шындыққа құрылса игі. Ол – бұл ретте, «бас 
кеспек болса да, тіл кеспек жоқ” дерлік шыншыл 
жанр. Жанрдың қалыпты формасы жоқ. Ықтимал 
формаларды қайталаудың өзі қателікке ұрындыруы 
мүмкін. Естелік – еске алып отырған адамның шын 
табиғатынан тууға, еске алып отырған адамның шын 
болмысына ғана ұқсауға керек»,- дейді  «Баянғұмыр» 
атты еңбегінде ғалым Құлбек Ергөбек [1, 35]. 

 «Сонау алапатты 32- інші жылда туып, қырықтан 
біреуі ғана аман қалғандардың бірі – саған тағдыр сол 
отыз тоғыздың жүгін, салмағын артты, тарих көсегесі 
көгермей, көзі ашылмаған халқыңның үміті мен ар-
манын тапсырды! Сен 37-іншіде әкеңнен айыры-
лып, 41-іншіде балалықты жоғалтып, ұрпағыңмен 
бірге бел-белестен, қия-қияннан өттің»,- дейді Камал 
Смайылов [2, 35]. Осы бір аз ғана пікірден жазушы 
өмірбаянына қанық боламыз. Ес білгеннен бастап 
“Ашаршылық”, “Халық жауының баласы” сынды 
зәрлі сөздермен көзін ашып, алғаш көргендері – бір 
қол, бір аяғын сұм соғысқа беріп келген елі үшін от 
кешкен жаралы азаматтар мен етектері елпі, жеңдері 
желпі болып таң сәріден кеш батқанға дейін бейнет 
кешкен аяулы аналар. Өн бойында жауға ашынып, 
кек байлаған бозбалалар сары уайымға салынып, 
сағыныштан зарығып, халықтың аянышты тағдырын 
көріп, балалық шағын сұм соғыс ұрлаған, осындай 

қасіретті бастан кешірген Шерхан Мұртазаның 
тағдырынан сыр шертеді. 

Шерхан Мұртазаның қаламгер болып 
қалыптасуына баспасөзде жұмыс жасаған кездері 
көп әсер етті. Мұны Қазақстанның халық жазушысы 
Қалтай Мұхамеджановтың: “Шерхан Мұртазаны, 
басқаны қайдам, өзім ең әуелі қазақ баспасөзіндегі 
жаңа тұрпаттағы жаңа буынның  төлбасы, редакторы  
ретінде таныдым ” [2, 63-б.],– деген сөзінен көруге 
болады. Шерхан Мұртазаның редактор қызметін 
атқарғандығына, қазақ баспасөзінің өсіп-өркендеуіне, 
дамуына үлес қосқандығына куә боламыз. Осы 
қызметті атқара жүріп айналасына талантты жастар-
ды жинап, шығармашылыққа баулиды. Шерхан 
Мұртаза редактор болған «Егеменді Қазақстан» 
газеті ең көп тараған, жұрт қызыға оқитын сүйікті 
газетіне айналған. «Жұлдыз», «Қазақ әдебиеті» нағыз 
таланттарды танытатын, дарындыларды шыңдайтын 
газет-жұрналдар екені баршамызға мәлім. Шерхан 
Мұртаза басшылық жасаған осы газет-жұрналдар 
бүгінгі күнге дейін өз жалғасын тауып, өсіп, даму 
үстінде. 

“Сайып келгенде, Шерағаң – жұмбақ редактор, 
журналистика факультетінде оқитын студенттер 
үшін жабыла диплом жазып, аспиранттар үшін 
жарыса диссертация қорғайтындай тақырып бұл” 
[2, 134-б.],– деп К.Ахметбекұлы, К.Сегізбайұлы, 
С.Әбдірайымұлы сынды ағаларымыз айтқандай, 
Шерхан Мұртазаның әдебиеттегі алатын орыны 
ерекше. 

Шерхантану ― қазақ әдебиеттану ғылымында 

зерттеуді талап ететін, қаламгердің құнды 
шығармаларын тереңдете зерттейтін көкейкесті 
мәселелердің біріне саналады. Шерхан Мұртаза 
шығармашылық өмірбаянын зерттеп, тақырып 
жазу жұмыстарына қатысты жазушы Т. Мәмесейіт 
“Қаламгерлік, қайраткерлік ғұмырбаян” (2002 ), 
сыншы С.Жұмабек “Жұлдызы нұрлы суреткер” 
(2002), зерттеуші Р.С.Жақсылықбаеваның “Шерхан 
Мұртаза – публицист” (2003) атты монографиялық 
зерттеулерін, М.Көпбаеваның диссертациялық 
жұмысында “Қызыл Жебе” роман-хамсасының 
жазылу тарихын атауға болады. Шерхан  Мұртазаның 
өмірі мен шығармашылығы жайында  Б.Момышұлы, 
Ә.Кекілбай,  Ш.Елеукенов,   Т.Ахтанов,   М.Жолдасбеков, 
Р.Сыздықова, Е.Әлімжан, Ф.Оңғарсынова, т.с.с. 
әдебиетші қауымның әр қырынан ой-пікір, мақала 
жазғанымен, әлі де жазушының шығармаларын 
байсалды түрде жан-жақты талдап, қыр-сырын терең 
қарастыратын тұстарының бар екендігі анық. Онда 
ашылмаған сыр мен үлгі-өнеге тұтарлықтай талай 
қазылатын қазына мол.

Қабырғалы қазақтың қайсар ұлы, киелі сөз 
өнерінің шебері Шерхан Мұртазаның құнды-құнды 
шығармаларын зерттеу бүгінгі жас ұрпақтың міндеті 
екендігін баса айтқан, “Әдебиеттегі жолын ірілеу 
шығармадан бастаған кейбір жазушылар ұсақ жанрға 
үйір бола бермейді және оған епсіздеу де болады. 
Шерхан әңгіме жанрында да жап-жақсы шеберлік 
танытты” [2, 47-б.] деген жазушы Тахауи Ахтановтың 
пікірі өте салмақты. Шерхан Мұртаза реализмі ел 
тіршілігінің кезең көріністерін, халық тұрмысының 

жалпыға ортақ қиындығын ешқандай бүркелемей, 
ешқандай әсірелемей қаз қалпында ұтқыр, әрі 
өткір тілмен, шамырқанған шындықты нақты 
көркем суреттеуге негіздеген. Жазушының әңгіме 
жанрында да диалогтың көркемдік қызметі орасан. 
Көркем шығарманың идеялық-көркемдік мазмұнын 
анықтауда, жазушы шеберлігін танытуда диалогтың 
рөлі күшті. Шерхан Мұртаза шығармаларының 
белгілі бір дәрежеде ұшы-қиыры жоқ өмірдің сан 
алуан қырларын, кейіпкер тағдырын, іс-әрекетін 
көркем бейнелеуде өзінің психологиялық шеберлігін, 
өз талантының жарқын қыры есебінде байқатты. 
Шағын жанрдың шебері, талантты қаламгер қандай 
тақырыпта әңгіме жазса да, көпшіліктің көкейінде 
орын алтындай етіп жазған. Кейіпкерлердің сөйлеу 
мәдениетін, мінез-құлқын, өмірге көзқарасын, ішкі 
сезімін, тәрбиесін жазушы диалогтар арқылы ашып, 
шығарманы шұрайландырып, әңгіменің мазмұны 
мен мағынасын әрлендіреді.  

Жазушы 30 жылдай ізденудің нәтижесінде 
тақырыбы мен айтар ойы күрделі өмірде болған 
ақиқат шындықты, зорлық-зомбылықпен, қиянат-
қасіретпен күрескен нар тұлға – Тұрар Рысқұловтың 
басынан кешкен сұрқия заманды, қоғам өміріндегі 
неше түрлі сорақы жайттарды сөз етеді. 

“Қызыл Жебе” романы туралы сыншы 
С.Жұмабек былай дейді: “Қызыл Жебе” романы 
тарихи-революциялық тақырыптағы, сондай-ақ 
тарихи тұлғаны сомдаған туындылардың ішіндегі 
(әзірге екі кітап) “ырысты туынды” екендігін айта 
отырып, қазіргі қазақ прозасындағы және жазушы 

творчествосындағы үлкен құбылыс болғандығын 
атап айтуымыз керек, “Қызыл Жебе” романы қазірдің 
өзінде көп сериялы телефильмге, бүткіл бітім-
болмысымен сұранып тұрған шығарма және осыны 
шындап қолға алу қажет” [91-б.]. Бұл – орынды 
айтылған пікір. 

Жазушы  шығармасында қазақ халқының 
тарихында өнегелі із қалдырып, халықтың жақсы 
қасиетін өн бойына сіңірген, сол халықтың ой 
арманы мен мүддесі үшін, халқы үшін қанын да, 
жанын да пида еткен халықтың адал перзенті Тұрар 
Рысқұлов бейнесін жасайды. Бұл роман әкесі Рысқұл 
мен баласы Тұрардың азаматтық, адамгершілік, 
ерлік тұлғасын сомдауға арналған. Автор Тұрардың 
балалық шағынан бастап, ел ағасы атанып, ел 
басқарған жылдарындағы ұлағатты өмір жолын айғақ 
фактілер аясында тартымды баяндап, революцияның 
алдындағы халық өмірін көрсетеді. Бала Тұрарды 
көрсету арқылы әкесі Рысқұлдың тағдырын, ауыл-
аймағын сол дәуірдің ащы да тұщы шындығын көркем 
шығармаға негіз  етіп, ХХ ғасырдың бас кезіндегі 
қиын-қиын мәселелерді суреттейді. Бұл шығарма 
– өзінің құндылығымен қазақ әдебиетінің, қазақ 
теледидарының беттерінен орын алатын, оқырман  
мен көрерменнің сұранысына ие боларлықтай 
туынды. 

Сыншы, әдебиет зерттеушісі Р. Бердібаев: “Қызыл 
Жебе” секілді шығармалар сол даңқты дәуірдің қатал 
шындығын жан-жақты елестеткен туындылар”,- 
дейді [26-б.]. “Қызыл Жебе” романында Тұрардың көп 
қырларымен, оралымы көп оқиғалармен оқырманын 

қызықтырады. Суреткер кейіпкер тұлғаларын 
толықтыру үшін өзгеше тәсілдерді қолданған. 
Шығармадағы диалогтардың тартымдылығы 
кейіпкерлердің мінездеуі мен нақтылығымен 
ұштасқан. 

Жазушы Шерхан Мұртаза «Қызыл Жебе» 
романында келешек ұрпақ ата-бабасының ұлт, жер 
тәуелсіздігі үшін тері мен қанын, қазақ тарихында 
болған ақтаңдақ оқиғаларды мәңгі өшпестей етіп 
баршамызға баян етті. 

«Шерағаң – мінезді адам. Өз көзқарасын жасырмай, 
жалтақтамай, біреуге ұнайды-ау, біреуге ұнамайды-
ау деп кібіртіктемей, төтесінен қойып қалып 
қарап отыратын адам. Және мәймөңкемен жаны 
қас, қасқайып қарсы тұрып шындықты айтқанды 
ұнататын адам. Алаш үшін ащы үні талай шаршы 
топты  жарып шырқап шығып жүрген үлкен азамат, 
көрнекті қоғам қайраткері»,- дейді жазушы Смағұл 
Елубай. «Тура айтсаң – туғаныңа жақпайсың, ащы 
айтсаң – ағайынға жақпайсың» дегендей, Шерхан 
Мұртаза әділетсіз қоғамда әділеттілік пен шындық 
үшін күрескен нар тұлға.   Бойына біткен  тектілік 
пен бірбеткейлік, тік мінезділік пен турашылдық 
ана сүтімен беріліп, бойға дарыған, кез келгеннің 
қолынан келе бермейтін қасиет. «Ер бақыты – ел 
қолында, ел бақыты – ерлер қолында»,-  деп батыр 
Бауыржан бабамыз айтқандай, Шерхан Мұртазадай 
елі үшін еңіреп туған ерлер барда халқы қашан да 
бақытты.

Шерхан Мұртаза – жан-жақты дарын иесі. Ол – 
ұлттық драматургиямызға өз үлесін қосқан жазушы. 

Заман шындығын терең толғап, проза жанрында 
қалам тартқан бояуы мол суреткер көркемдік талабы 
басым драматургияға қалай келді? Әрине, жазушыны 
драматургияға алып келген күш – ауқымды, құнды 
шығармалардың сахналық көріністі талап еткендігі. 
Қарымды жазушы прозамен қатар, драмаға да 
қалам сілтеп, ұлттық театрымыздың өсуіне белсене 
атсалысқан талантты драматургтер үлгісі еді. 

Ш. Мұртаза пьесаларында заманның тыныс-
тіршілігі, қоғамның басты мәселелері, халық 
басындағы қайғы-қасіретті, ұлы тұлғалардың бейнесі 
мен әулие аналардың, қаһарман батырлардың сом 
тұлғасын драмалық шарттарға сай, сөз мәйегін 
ағызып,  шынайы суреттеген.  

Т. Рысқұловтың Сталинге жолдаған хатын прозада 
көркем документ – дерек ретінде оқу бір бөлек те, 
сондағы айтылған жәйттерді сахнадан көру және 
бір бөлек. Оқып қабылдау мен көріп қабылдаудың 
айырмасы екі түрлі болады. Оқырман ретінде 
романда мысалға келтірілген осы хаттағы көптеген 
деректер мен сорақылықтарға, ащы шындыққа 
толғана-тебірене отырып, налумен ғана шектелер 
едіңіз. Ал, көрермен ретінде сол жәйттерді сахнадан 
көрген сәтте, сол өмірді кейіпкермен бірге кешіп, сол 
тіршіліктегі тартыс пен айқасқа бірдей араласып, 
бармағыңды қалай шайнағаныңды білмей қалар 
едіңіз.  

“Сталинге хат”, “Бесеудің хаты” – бүркеулі жатқан 
отызыншы жылдардың ойран шындығын сахнаға 
алып шыққан алғашқы шығармалар. Қазақстан 
жастар театрында тұсауы кесілген бұл екі спектакль  

ұйықтап жатқан ұлт намысын шыбық шертіп оятқан 
өнердегі факторлардың бірі болды”,– дейді Смағұл 
Елубай [2,139-б.]. Қылышынан қан тамып тұрған 
заманда Сталинге хат жазу – осындай елім деп 
еңірейтін ерлердің ғана қолынан келетін іс. Халық 
басындағы трагедияны екі тарихи тұлғаның ерлігінен 
көреміз. 

Қорыта айтқанда, Шерхан Мұртаза жайлы 
шертілген сырлар мен жазылған естеліктер 
жазушының әдеби мұрасының көкжиегін кеңейте 
түсті десек – артық айтқандық емес.  Зерттеліп жүрген 
ғылыми еңбектер, жазылып жатқан шығармалар, 
сыр шерткен  естеліктер жазушының даралығын, 
ұлылығын, ірілігін, рухы мен жігерінің қуаттылығын, 
азаматтық болмысының биіктігін танытады. Аталған 
естеліктерге зер салсақ, қазақтың шыңға  біткен 
шынары – Шерхан Мұртазаның кемеңгер ойшыл, 
қаламы ұшқыр жазушы, сұлу сөздің саңлағы, ойы 
ұтқыр, тілі өткір редактор, қоғам қайраткері, тұла 
бойы талант пен қажырлыққа толы жан болғандығына 
көз жеткіземіз. 

Осындай естеліктер мен зерттеулерден жазушы  
Ш.Мұртазаның толыққанды асқақ тұлғасын және 
ардақты азамат ғұмырының үлгі-өнегеге толы екен-
дігін, сонымен қоса жазушының ешкімге белгісіз 
болып келген ағалық және інілік ілтипатылығын, 
ұлтына деген бауырмалдығын көруге болады. 

Пайдаланылған әдебиеттер:
1. Ергөбеков Қ. Баянғұмыр. А., «Жазушы», 1991.
2. Шераға 60 жаста. Қазақтың халық жазушысы 

Шерхан Мұртаза. А., «Атамұра», 1993. 

Педагогикалық әдістеме: озық тәжірибе

Құралай ӘБУОВА,
№ 47 М.В.Ломоносов атындағы 

орта мектептің мұғалімі.
Қызылорда облысы,

Шиелі ауданы.

ДИАЛОГТЫҚ ОҚЫТУ АРҚЫЛЫ 
ОҚУШЫЛАРДЫҢ БЕЛСЕНДІЛІГІ 

МЕН ОЙЛАУ ҚАБІЛЕТІН  
АРТТЫРУ

Диалогтық оқыту дегеніміз не? Оның оқыту 
сапасына қосар үлесі қандай? Міне, осы сұрақтарды 
өзіме қоя отырып, өз іс-тәжірибемде пайдаланып, 
оқушылардың білу, үйрену, дағдылану іс-әрекетіне 
тигізер оң ықпалын байқадым. Осы аталған іс-
әрекеттерге тоқталып өткім келеді. 

Оқушылардың өздерін қоршаған ортада басқа 
адамдармен, топпен қарым-қатынас орнатуға, жалпы 
нәтижеге қол жеткізуде өзіндік пікірін білдіруге, 
қарым-қатынас диалогына түсе алуына мүмкіндік 
беретін коммуникативтік құзыреттілік негізінен 
тіл мен әдебиет сабақтарын оқыту үрдісінде 
қалыптасады.  

Орыс ғалымы Л.С.Выготский білім беру моделі 
оқушының диалог құру нәтижесінде дамитындығын 
айтқан болатын. Сонымен қатар ол кіші жастағы 
балаларды танымдық даму әрекеттері әлеуметтік 
қарым-қатынас үдерісінде, яғни, анағұрлым қабілетті 

оқушылармен араласу және мәдениет, қоршаған 
ортамен өзара қарым-қатынас жасау арқылы 
оқушыларды ересектерше ойлау әдісіне үйрету 
кезінде қалыптасатын субъекті ретінде суреттейді 
[МАН,  39-б.]. Ал бразилиялық педагог Фриери 
«әр адам оқу үдерісіне сыни тұрғыда қатысып, 
басқа адамдармен диалогтық әңгімелесуге қатысуға 
қабілетті» екендігіне негізделген білім теориясын 
әзірледі. Мерсер өз зерттеулерінде сыныпта сұрақ 
қоюдың үлгісі «бастама – жауап – кейінгі әрекет» 
(БЖӘ) нысаны бойынша қойылған сұрақ екендігін 
анықтап, оқушының білім алуын қолдау үшін сұрақ 
қоюдың түрткі болу, сынақтан өткізу және қайта 
бағыттау секілді әртүрлі техникаларын пайдалануға 
болатынын айтқан. [МАН,  41-б.] Осы теорияларды 
негізге ала отырып, оқушылардың көбірек білетін 
басқа адамдармен, атап айтқанда, сыныптастарымен, 
мұғалімдерімен болуы мүмкін диалог жүргізу 
мүмкіндігі болған жағдайда білім беру мен білім алу 
жеңілдейді. 

Диалогтық әңгімелесу оқушылардың білім 
алуының ажырамас бөлшегі болып табылады. Осы 
әңгімелесудің үш түрі бар:

1) Әңгіме-дебат;
2) Топтық әңгіме;
3) Зерттеушілік әңгіме.
Іс-тәжірибеден өту кезеңінде зерттеуге алған 

сыныбымда жаңа материалдарды оқытқанда  және 
бекіту кезінде, жаттығуларды ұйымдастыруда, 
оқығанды және тыңдағанды тексеру үшін диалогтық 
әдісті қолдандым. Осының бәрін әңгіме түрінде іске 

асырып отырдым. Себебі әңгімелесе білу диалогтық 
тілде ақпарлармен бөлісіп, қарым-қатынасқа еркін 
түсуге соңғы нәтижеге жететін біліктілік болып 
табылады. Сонымен қатар жоғарыда сілтеме ретінде 
көрсеткен ғалымдардың зерттеулерін негізге алған 
болатынмын.

Диалогтық әдісті қолдана отырып оқушылардың  
сұрақтарды, өтінішті, таңдануды қолданып, бір-
бірімен әңгімелесе білуге, мәліметтерді нақтылауды 
сұрауға, келіспеушілік, толықтыру, тілдік материал 
көлемінде өзара пікір алыса білуге дағдыландырдым. 
Әр түрлі типтегі кішігірім диалогтар құрастыруды 
тапсырдым. Біліктіліктерді жетілдіру мен дамытуды 
оқушылардың еркіндігін сақтау жолымен жүргізген 
жөн.

Диалогтық шеберлікті дамытудың маңызды  
құралы ретінде сөйлеу дағдысының (ауызша 
хабарлау) рөлі зор деп есептеймін. Ауызша мәтін 
оқылғанда, оқушыға алдын ала осы мәтіннің негізгі 
ойын анықтауға мүмкіндік беріледі; айтылған 
мәліметке оқушының білдіретін ойы анықталады; 
егер мәтін (әңгіме) аяқталмаған болса, онда оны 
өзіндік көзқараспен аяқтауға жағдай жасалады; 
тыңдалған мәліметтен өзіне ғана қажетті ақпаратты 
меңгеруіне жол ашылады, т.б.

Мерсердің БЖӘ тәсілі арқылы оқушыларға ашық 
сұрақтарды қоюды, сонымен қатар оқушыларды 
дұрыс жауапқа бағыттауды үйрендім. Мысалы, 
сыныпта «Н» атты оқушы мен менің диалогымыз-
дың кішкене көрінісі:

М: -  Шортанбай Қанайұлын Мұхтар Әуезов не 
себепті «Зар заман» ақыны деп бағалаған?

Н: - Өйткені ол – ХІХ ғасырдың І жартысында 
өмір сүрген ақын, сол уақыттағы ақындардың көбі 
пессимист болған. Бұл жауаптың дұрыс жауап емес 
екендігін, дегенмен, тақырыптан алшақ еместігін 
біліп мен бірден «Дұрыс емес!» деп тыймадым. 
Керісінше, жабық сұрақтан ашық сұраққа, Мерсер 
тәжірибесіндегідей, сынақтан өткізіп, қайта 
бағыттауды дұрыс деп таптым. Сөйтіп оқушыға 
былай деп сауал қойдым:

«Зар», «зарлау», «заржақ болу» сөздері саған 
таныс па? Мағынасы қандай?

Н: - Иә, таныс. Зарлау деп – үйінде біреу қайтыс 
болғанда, не отбасына қайғы келгенде жылап назын 
айтқанды айтады.

М: - Дұрыс айтасың, жарайсың! Енді ақын не деп 
зарлауы мүмкін?

Н: - Ақын өз халқының басына түскен қандай 
да болмасын қайғы-қасіретті қабырғасы қайыса 
жырлайды. Өйткені, ақын – қоғамның айнасы.

М: - Керемет! Сенің осы жауабың, әрине, дұрыс. 
Осы жауапты енді Шортанбай ақынның нақты 
тұлғасымен, өмір сүрген дәуірімен байланыстырып 
айтып көрші.

Н: - Жалпы Шортанбай ақын өмір сүрген 
тұста, яғни, ХІХ ғасырдың І жартысында тарихи 
жағдайлар көптеп орын алды. Ол кезеңде қазақтар 
орыс отарында болып, солардың ығымен жүрді. Ал 
Шортанбай халқының өз дәстүрін, салтын ұстанбай, 
орыстануына қарсы болды.

М: - Рахмет, жауабыңа! Мұхтар Әуезов ақынның 
сол өзгерістерге қарсы шығып зарланғанын, яғни өз 
өлеңдерінде күңірене жырлағанын ескеріп, сондай 
баға берді десек біз қателеспейміз.

Тәжірибе көрсеткендей, сөйлеу дағдысын 
дамытуға бағытталған бұл тапсырмалар барысында 
басты қиындық берілген мәтінге сүйенбей өз ойын 
білдіру барысында айқындалды. Яғни, оқушылар 
тақырып аясынан шығып, өз ойын білдіруде көп 
уақыт пен дайындықтың қажеттілігі туындағанын 
байқатты. Сондықтан да диалогтық сөйлеу дағдысын 
дамыту жолында мен келесідей тапсырмаларды 
оқушыларға ұсындым:

- Берілген тақырыпқа диалог құрыңыз. Диалог 
құру барысында ұсынған сөйлеу модельдерін 
пайдаланыңыздар.

- Тақырыбы айқындалған мысалдар келтіріп, 
қорытындысы жасалған диалог құрыңыздар.

- Сөйлеу барысында әңгімелесушінің ойымен 
келісіңіздер немесе оны жоққа шығарыңыздар. 
Айтылған ойға деген күмәнділіктеріңіз немесе 
сенімділіктеріңізді аңғартыңыздар.

Тәжірибе көрсетіп отырғандай, оқушылар-
дың қатысымдық құзыреттілігін   қалыптастыру үшін 
келтірілген тапсырмаларды пайдалану тиімді.

Топтама сабақтарға кіріктірілген төрт сабағыма 
диалогтық оқытудың әсері қандай дәрежеде 
болғандығын егжей-тегжейлі, әрі қысқа талдау 
жасасақ, ең бірінші, «Қазақ әдебиеті» пәнінен 
«Шортанбайдың айтыс ақыны ретінде көрінуі» атты 
сабақта диалогтық оқытудың 3 түрі де қолданылды. 

Бұрынғы сабақ үдерісінде қолданған диалогтық  
оқыту мен бағдарлама модульдерімен танысқаннан 
соң іс-тәжірибеде жүзеге асырған диалогтық 
оқытудың айырмашылығы көп екендігіне көзім 
жетті. Себебі бұрын «Қазақ тілі» пәнінде де, «Қазақ 
әдебиеті»  пәнінде де қолданған диалогтар түрі тек 
сұрақ қою, жауап алу, пікірталас, дебат үлгісінде 
жүргізілсе, бағдарлама мазмұн, мақсатымен 
танысқан соң, диалогтың топтық, зерттеушілік 
жағына басым назар аударылды. Мысалы, бұрынғы 
сабақ үлгісінде «Шортанбай  кім болған?» 
«Шортанбайдың ақындық қасиеті жайлы баянда»  
деген секілді жеңіл-желпі зерттеуге бастамайтын 
сұрақтармен, тапсырмалармен шектелсек, ендігі       
кезекте  «Шортанбайды  М.Әуезовтің «Зар заман 
ақыны» деуіндегі басты себеп», не болмаса 
«Шортанбайдың ақындық бейнесіне баға беріңіз» 
деген зерттеуге, тануға бастайтын, еркін диалогқа 
түсуге итермелейтін сауалдарды қоюды жөн көрдік. 
Оқушылар сабақ барысында Шортанбайдың өз 
заманындағы азаматтық көзқарасының қандай 
дәрежеде болғандығын өзге «Зар заман» ақыны 
М.Мөңкеұлымен салыстыра отырып таныды. 
Сонымен қатар ақын өміріне қатысты мазмұнды 
жинақтап, жоба қорғау тапсырылғанда да микротоп 
мүшелері ақылдаса келе, бар шығармашылықпен,  
бір-біріне ықпал ете үлгі-жобаларын дайындады. 
Алғашқы сабақта кедергілер айқын көрінді. Атап 
айтсақ, оқушылар уақытпен санасу, яғни, регламент 
сақтау ережесіне бағынуды есепке алмады, өзара рөл 
бөліскенде топ басшысының нұсқауына бағынып, 

кімге қай рөл тиімдірек болатынын ескермеді. 
Дегенмен, диалогқа 100% болмаса да, 55-60% салмақ 
түсті. Бұл – алғашқы   қадам үшін үлкен жетістік. 
Бұрынғы оқыту үдерісінде тек сыныптың белсендісі 
ретінде танылған оқушылар ғана диалогқа түсу 
мүмкіндігі туындаса, ендігі кезекте жаңа  бағдарлама 
мазмұнының әсерімен сынып оқушыларының басым 
көпшілігі, яғни, 90–95% еркін диалог құруға, оның 
бар түрінде де көсіле сөйлеуге мүмкіндік алды. 
Себебі қатып қалған тас түйін бағдарлама аясынан 
тыс оқушыларға жан дүниесіне бір табан жақын, 
бөліскісі келетін ақпарларды не үйінде, не мектеп 
қабырғасында елемесе, ол баланың қоғамға қажетті 
тұлға ретінде де дамуына кедергі болары анық. Соны 
ескере отырып, алғашқы сабақта қабырғаға «Ақпарат 
тақтасы» айдарымен постер ілген болатынмын. Оған 
сынып оқушыларының барлығының да өздері бөліс-
кісі келетін ақпарларды жазуына болатыны айтылды. 
Оқушылар алдында тосылып қалғанмен, белсенді 3 
– 4 оқушы стиктерін постерге жапсырып жатқанын 
көріп, өздері де қосымша стик сұрап, тағы да жаңалық 
жазғысы келетінін айтып жатты. Өзге сабақтарда, 
тіпті, кәдуілгі өмірде де олардан ешқашан, ешкім 
ақпаратпен бөлісуді сұрамағанын айтты. Одан кейін 
балаларға әр жұмысқа жауапкершілікпен, сараппен 
сыни тұрғыда қарау керектігін үйрету мақсатымен 
сынып ішінен белсенділік деңгейлері түрліше 3 оқушы 
сарапшылық қызметке шақырылды. Олар алдымен 
жаңа жұмыс болған соң, өзара естілмейтін диалогқа 
түсті. Олай дейтінім, видеоны алып кейін қараға-
нымда, оқушылар біреудің сынына ұшырап қалмау 

қаупімен жай ғана ақылдасқан. Осындай тосқауылды 
болдырмау – менің келесі сабақтарымның мақсаты-
ның бірі болды. Олар ақылдаса келе, жаңалықтарды 
өздері қалағандай етіп түрлі тақырыпшаларға бөліп, 
оқып шықты. Ең алғашқы сараптау болған соң, 
қателіктерін беттеріне баспадық. Керісінше, жақсы 
талдауларына алғыс айтылды. Біздің түсінігімізде, гүл 
алғаш қалемше кезінен мүжілсе, не өспейді, не түр-
сипаты келіспеген тікенекке айналады. Сол себепті 
қай жұмысты болмасын, адами тұрғыда қолдау – 
ұстаздық парыз. Осы сабақ үдерісінде менің рөлім 
бұрынғы оқыту үрдісінен аз көрініс тапты. Себебі 
топтарға бөліп, оларға өз бетімен шығармашылық, 
салыстыру, тұсаукесер ұйымдастыру секілді 
тапсырмалар бергеннен-ақ олар сабақты жүргізу 
мүмкіндігінің 65-70% өздеріне алды. Менің рөлім 
тек тапсырмаларды ұсынумен, өзге топтарға пікір 
айтқызу секілді жұмыстармен шектелді. Қалған 
бөлікте өздері ұйымдасып, тапсырма бөлісіп, қорғап 
жатты. Бұл алғашқы сабақта диалогтық көріністен 
енді қалыптасу кезеңінің, алғаш баспалдығының 
сәтті болғандығы байқалды. 

Екінші, «М.Мөңкеұлы – айтыс ақыны» атты 
сабақта диалогтық оқытудың көрінісі төмендегіше 
өрбіді. Сынып оқушыларына POWER POINT 
бағдарламасымен презентация жасау ұсынылды. 
Сыныпта шағын топтардың барлығы дерлік жұмыс 
жасады. Дегенмен, алғашқы болып 1-шағын топ 
жасап, екі оқушы қорғауға шыққан болатын. Бұл 
жерде диалогтық оқыту мен АКТ мүмкіндіктерін 
пайдалану модульдері өзара үйлесімін таба білді. 

Оқушылар, ең бірінші, шағын топта ақылдаса келе 
презентация жасаса, екіншіден, сыныптан  «С» мен 
«Қ» баяндамашыны – өкіл ретінде дайындаған. Олар 
өз кезегінде Мұрат ақынның шығармашылығына 
қатысты бар мазмұнды қысқа, көрнекі етіп жеткізе 
білді. Өзге тыңдап отырған топтың ішінен 2-топ 
мүшелері өзара ақылдасып, топ қорғауына мынадай 
өлшемдерімен, яғни, жобаға мақсат қою, жоба 
мақсатына жету жолдары, жоба тақырыбын ашу 
тереңдігі, т.б. бағамдарға баға (ең жоғары ұпай – «3» 
ұпай) қою арқылы бағалады. Өзін бағалап, өзгеге 
сыни көзқараспен қараудың алғашқы ұшқындары 
көрінгені – қуантарлық жайт. Бұл сабақта диалогтың 
топтық әңгіме үлгісі жүзеге асты.

Ал, үшінші, «Қазақ тілі» пәнінен «Әлеуметтік- 
тұрмыстық қатынасқа қатысты этнолингвистикалық 
атаулар» атты сабақты жоспарлағанда сынып 
ерекшелігін, сұранысын ескере отырып, диалогтық 
оқытуды басымды оқытуға алу ұйғарылды. Себебі 
диалог арқылы өзіндік пікірлерін тосылмай айтуға, 
ақпарат алмасуға, дұрыс шешім қабылдауға 
машықтанады. Мысалы, сабақ үдерісіндегі зерттеу-
шілік әңгіме диалогының үлгісі:

«Р» атты оқушы мен «М» есімді оқушының өзара 
диалогы. 

«М»: - Рахат, «этнолингвистика» терминінің 
мағынасын білемісің?

«Р»: - Әрине, Майра. Бүгінгі тақырып маған 
ерекше ұнады. Сондықтан, менің түсінуімше, 
этнолингвистика – сөздердің шығу тегін, мағынасын 
зерттейтін тіл білімінің саласы.

«М»: - Рахат, сабақты мұқият түсінгенің байқал-
ды. Дегенмен, этнолингвистика сөздердің шығу 
төркінін ғана емес, сонымен қатар қазіргі заманда да 
қолданылу аясын зерттейді.

Жоғарыда көрсетілген диалогтан диалогтың 
үшінші түрі – зерттеушілік әңгіме түрінде жүргізіл-
генін байқауға болады. Екі оқушының сабақ 
барысында нені ұғынғанын нақты сұрақ қою арқылы 
біліп, өзара толықтырып, дұрыс ортақ шешімге 
келуін де аңғарамыз.

Төртінші, «Мұрат ақынның толғаулары мен 
өлеңдері» атты қорытынды сабақта диалогтық 
оқытудың 3 тәсілін де пайдалануға сыныпты 
ыңғайладық. Топтық әңгіме барысында шағын 
топтар ақын жайлы өздерінің алдында меңгерген, 
осы сабақта танысқан мазмұндарымен бөлісті. Ал 
зерттеушілік әңгіме барысында жеке жұмыс жасату 
арқылы оқушының өзіндік жұмысын орындатып, 
диалогтың сөйленбейтін, дегенмен, бағаланатын 
түрін пайдаландық. Сонымен қатар әңгіме-дебат 
үлгісімен топтардың ақын шығармашылығына, 
тіл көркемдігіне баға беріп, пікір бөлісіп, өзара 
бағалау жұмысы ұсынылды. Оқушылардың сабақта 
ақпаратпен еркін бөлісуінен алдыңғы сабақта болған 
кедергілерді, яғни, «менің айтқаным дұрыс па?» 
деген күдік пен «менің талдауыма қандай қарсы пікір 
болады» деген түсініктің аз да болса жойылғандығы 
аңғарылды. Сынып оқушыларының төрт сабақтан 
тұратын сабақтар топтамасынан нені меңгергенін, 
қай тәсілдің қандай дәрежеде әсер еткенін білу 
мақсатымен қорытынды тестіге жауап алынды. Ол 

тестіден оқушылардың әділ бағасы көрініс тапты. 
Ешқандай бояусыз, көтермесіз шынайы бағасы 
айқын көрінді. 

Бағдарламаның жеті модулінің барлығын дерлік 
сабақ барысында жүзеге асыра отырып, өзімнің 
зерттеуге алған 10-сыныбымда «Оқыту мен оқудағы 
жаңа тәсілдер», яғни, «Диалогтық оқыту» модулінің 
тиімді тұстарының көп екендігіне көз жеткіздік. 
Себебі алдыңғы жүйеленбеген диалогтан гөрі 
бағдарлама мазмұнымен жасақталған диалогтың 
артықшылығын тани білдік. Шәкірттердің жеке, 
дербес шығармашылықпен жұмыс жасауына 
да, топтық, жұптық жоба қорғау жұмыстарында 
да тақырыпқа сәйкес, мазмұнға сай релевантты 
ақпараттар жинақтап, өзара бөлісіп, талдау жасауына 
ықпал етеді. Өзара тығыз қарым-қатынасқа түсе 
отырып, танымдық тұрғыдан да, психологиялық 
тұрғыдан да, әлеуметтік жағдаяттан да дамып, келе-
шек мектептен тыс өмірге бәсекелестікке төтеп 
бере алатын өз пікірін айта отырып, өзгенің дұрыс 
шешімдерімен келісе алатын, дәлелдемелерді нақты 
өміршең фактілермен айта алатын нағыз құзырлы 
тұлға қалыптасады. Бұл - керемет нәтижелер ешқандай  
елес емес, әр сабақта қалыптасатын дағды. Меніңше, 
ұстаз алдымен өз көзқарасын  осылай өзгерте отырып, 
шәкіртерін де жаңашылдыққа бастай алады. Тұрып 
қалған судың ешкімге пайдасы жоқтығы секілді, еш 
өзгерісті, талапты қажетсінбейтін мұғалімнің қоғамға 
берер еш пайдасы жоқ. Сондықтан өзгелерді, әсіресе, 
алдыңда отырған бейкүнә шәкіртті қаралай бермей, 
бар бастауды да, мәселені де өзінен іздеуі тиіс. 

Сонда ғана еліміздің еш пафоссыз кешегі кемелді, 
болашағы берекелі болмақ. Елдің болашақ тұтқасын 
әр 45 минутта қалт еткізбей, әлеуметтік жағдайда 
да, психологиялық тұрғыдан да, танымдық жағынан 
да дамытқан кезде ғана толыққанды дамыған жетік 
тұлға даярланады.

Демек, қазақ тілі мен әдебиетін оқыту барысында 
өзіндік ой-толғамын жеткізе алатын, кез келген 
адаммен тілдік қарым-қатынасқа түсе алатын, 
коммуникабельді, іскер азамат тәрбиелеп шығару 
арқылы коммуникативтік  құзыреттіліктерін дамыту 
жолында атқарар еңбектері әлі де алда деп есептейміз. 
Барлық меңгерген теория мен іс-тәжірибеде шыңдала 
түскен тәжірибені сараптай келе, оқушылармен 
алдағы уақытта да жүйелі жұмыс жасау, кеткен 
кемшіліктерді болдырмау мақсатымен мынадай 
ұсыныстар жасап, жоспар құрдық:
• Оқушылармен бірлесе отырып тиімді модульді 

таңдау, оны өзге сәйкес басқа модульдармен 
сабақтастыру;

• Бағалауда, тапсырма беруде оқушылардың талап-
тілектерімен санасу;

• Бір тарауды жоспарлауда әріптестермен кеңесу;
• Сабақтарды видеобаянға түсіру, кеткен кем-

кетіктерді келесіде болдырмау;
• Сабақ үдерісінде үнемі кері байланыс орнату. 

Рефлексия жазу (өзім де, оқушылар да).  Сол 
арқылы алдыңғы сабақ барысында өткен кемшін 
тұстарды жою.

• Сыныпта «Естілмейтін дауыстарды» болдырмау.

Колледж кеңістігінде

Гүлнұр МӘСІМБЕКОВА,
Информатика  және экономика 

колледжінің оқытушысы.
Алматы қаласы.

ҚҰҚЫҚТЫҚ САНА ЖӘНЕ 
МӘДЕНИЕТ

Құқықтық нақтылықты, құқықтың және құқық 
жүйесінің дамуына ықпал ететін факторларды 
ерекше түрде тану құқықтық сана болып табылады. 
Моральмен, дінмен, өнермен, ғылыммен қатар, 
құқықтық сана қоғамдық сананың нысаны болып 
саналады, оның өмір шындығын көрсететін өзіне тән 
ерекше объектісі бар.

Құқықтық сана дегеніміз – адамдардың қолданы-
лып жүрген және тілек ететін құқыққа көзқарасын 
білдіретін түсініктер мен сезімдердің, бағалар мен 
мақсаттардың жиынтығы. Мысалы, азаматтардың 
жаңа заңға мақұлдау немесе жақтырмау, нормативтік 
құқықтық актінің жобасы жөнінде пайымдау және 
т.б. түріндегі әсері.  Құқықтық сананың мәні – оның 
бағалаушылық сипатында. Қолданылып жүрген заң 
нормаларын нақты қоғамдық қатынастармен және 
әлеуметтік топтардың мүдделерімен арақатынасын 
белгілей отырып, құқықтық сана құқықтың 
мүмкіндігінше қандай болуға тиіс екендігін 
анықтайды. Ол субъектінің қолданылып жүрген 
құқық нормаларын сақтауға немесе бұзуға деген 

белгілі бір көзқарасын қалыптастырады. Соның 
нәтижесінде мұндай баға бұдан әрі мінез-құлық 
себебіне айналуы мүмкін. 

Құқықтық сана әлеуметтік құбылыстарды 
ерекше бағалай отырып, қоғамдық сананың басқа 
нысандарымен өзара әрекет етеді. Мәселен, меншік-
тің экономикалық санамен қатынастары тұрмыс 
деңгейі мен тұрмыс салтының алғашқы негіздерінің 
бірі ретінде, адамгершілік санамен  қатынастары 
– ізгілік пен зұлымдық тұрғысынан, құқықтық 
санамен қатынастары олардың заңдылығын тану 
тұрғысынан қарастырылады. Құқықтық сана өзінің 
сабақтастығымен, мәдени-тарихи  мазмұнымен 
күшті. Құқық туралы көзқарастар, түсініктер, 
идеялар мен теориялар ұрпақтан ұрпаққа сол арқылы 
беріліп отырады. Өткендегі құқықтық жетістіктердің 
қазіргімен, бір өркениеттің басқалармен қабылдануы, 
кеңестерден кейінгі көптеген мемлекеттердің 
құқықтық жүйелерінің батыс конституционализмі 
мен дәстүрлі нормаларының идеялары мен 
конструкцияларын қабылдауы жүзеге асты. Әр түрлі 
мәдени-тарихи қоғамдастықтың құқық туралы,  рет-
теу әдістері мен жауапкершілік түрлері туралы түсі-                                                                                                              
ніктері әр түрлі болды. Түрлі елдер мен құрлықтар-
дағы құқықтық сананың ерекшеліктері де – осыдан.

Құқықтық сана – сан қырлы феномен. Оның жеке 
адам мен қоғамның рухани даму ерекшеліктеріне 
байланысты өз құрылымы бар. Құқықтық сананы 
негізгі екі элемент: құқықтық психология және 
құқықтық идеология құрайды. Құқықтық психология 
болып жатқан оқиғалар мен құбылыстардан 

қызбалықпен, тіпті, есі кете терең әсер алуға 
қабілетті адамға тән психикамен байланысты. Ол 
құқықтық санада көбінесе стихиялы түрде, құқыққа 
және құқықтық шындыққа көзқарас бейнелетін 
сезім, көңіл-күйі, сүйкімділік пен сүйкімсіздік, реніш 
түрінде қалыптасады. Мәселен, бұл жасалған қылмыс  
жөнінде ашынушылық және оның құрбанына жаны 
ашушылық, әділ сот үкіміне қанағаттану сезімі; 
қылмыстық жазадан қорқу немесе Конституцияны 
құрметтеу болуы мүмкін. Құқықтық сезімдер, 
көңіл-күй көп жағдайда әлеуметтік ортаның, жеке 
адамның тікелей араласатын ортасының ықпалының 
әсерімен қалыптасатынын ескеру керек. Көптеген 
социологиялық зерттеулерде адамның белгілі бір 
ортада болғанда, өзі басқа адамдармен байланыс 
жасамаған кездегіге қарағанда, көбінесе мүлде 
өзгеше сезініп, ойлап, әрекет жасайтыны атап 
өтілген. Жеке адамның құқықтық сансының деңгейі 
мен ерекшеліктерін анықтау үшін оның отбасының, 
ұжымының, бейресми араласатын топтарының 
және тиісті әлеуметтік жіктерінің әлеуметтік-
құнды бағдарын білу қажет болатыны – сондықтан.
Құқықтық сананың құбылмалы элементі көңіл-
күйі болып табылады, өйткені ол өзгеріп отырады, 
құқықтық идеяларды таратудың көмегімен иландыру 
мен көтермелеуге сәйкес келетін саналы әсерге бейім 
болуы мүмкін. 

Адамдардың дағдысына, олардың тұрмыс-
салтына енетін нәрсе құқықтық сананың белгілі бір 
әдет-ғұрыптар мен дәстүрлерді сақтауға байланысты 
тұрақты элементтерін айқындайды. Қылмыстық, 

қылмыстық атқару, әкімшілік, сондай-ақ  азаматтық 
құқықта сол заңдарға қоғамдық құқықтық сана 
арқылы және оны мақұлдауымен, адамдардың әдет-
ғұрпымен енгізілген кінәден арылу туралы, зиянды 
жуып-шаю туралы, моральдық нұқсанның орынын 
толтыру туралы ережелер кездесетіні анық.

Құқықтық санадағы дәнекер элемент – жеке адам-
ның өз әрекеттерінің заңдылығын өзінің бағалауы. 
Өздерінің ниетін, мотивтері мен қылықтарын сын 
көзбен және дер кезінде бағалай білу оның адам                                                                                                                       
мінез-құлқындағы реттеуіштік, алдын алушы-              
лық, немесе, керісінше, белсендірушілік 
рөлін айқындайды. Жеке адамның құқықтық 
психологиясында ішкі өзін-өзі бағалау дағдысын 
қалыптастыру – жеке адамды құқықтық тәрбиелеудің 
және жалпы әлеуметтендіру үдерісінің міндеті.

Құқықтық идеологияға құқықты қоғам 
қажеттеріне сай келетін, идеологиялық жағынан 
жетілген мәдени-тарихи доктрина етіп көрсету үшін 
оның мәнін, әлеуметтік құндылығын ашып беруге 
ұмтылыс тән. Бұған табиғи құқық концепциясы, 
норматившілдік теория, құқық пен мемлекеттің 
марксистік доктринасы мысал бола алады.  Құқықтық 
идеология Қазақстан Республикасының стратегиялық 
мақсаттары үшін өткендегі және қазіргі дүниежүзілік 
юриспруденцияның заң теориясы мен тәжірибесінен 
сындарлы және пайдалы дегеннің бәрін алуға 
тиіс. Құқықтық идеология Қазақстан қоғамы 
дамуының тұрақтылығы мен саяси топтасқандығына 
жәрдемдесуге тиіс. Құқықтық идеология жеке 
адамның рөлі мен құқықтарын мемлекетке алуға және 

кемітуге, қоғам мен мемлекетке қатынасы жөнінен 
егемендіруге емес, жеке даралық әлеуметтілік арқылы 
ғана болуы мүмкін объективті шындыққа негізделіп 
құрылуға тиіс. 

Құқықтық сананы иеленушіге байланысты 
құқықтық сананың жеке, топтық (ұжымдық) және 
қоғамдық құқықтық сана түрлері туралы айтуға 
болады. Жеке құқықтық сана адам күнделікті 
қатысатын алуан-түрлі әлеуметтік байланыстар 
мен қатынастардың ықпалымен, сондай-ақ өзінің 
психикалы-физиологиялық ерекшеліктерінің әсе-
рімен қалыптасады. Жеке адамның мәдениеті 
мен білімі деңгейінің әртүрлі болуы, адамдардың 
әлеуметтік жағдайы мен қабілетінің бірдей болмауы 
жеке құқықтық сана деңгейінің әртүрлі болуына 
себепші болады. Құқықтық сана деңгейін көтеру үшін 
адамдардың санасы мен мінез-құлқына нысаналы 
идеологиялық ықпал жасаудың, азаматарға құқықтық 
тәрбие берудің де маңызы аз емес. 

Топтық құқықтық сана тиісті әлеуметтік топтар  
мен оларға кіретін жеке адамдардың ерекшеліктері-
мен анықталады. Құқықтық құндылықтар әрбір 
топта бірдей танылмайды. Олардың ішінде топтық 
құқықтық сана заңдылық пен әділеттік идеяларын 
мүлде құрметтемейтіндерінде топтық құқықтық 
сананың әлеуметсізденуі, қоғамда бар құқықтық 
идеологиядан шеттеу, құқықтық нигилизмнің 
ескі түрін консервациялау, тіпті, криминогендік 
жағдайлардың қалыптасуы мүмкін.

Қоғамдық құқықтық сана құқыққа және 
құқықтық өмір шындығының жалпы қоғамда қа-

лыптасқан құбылыстарына көзқарасты бейнелейді. 
Қоғамдық құқықтық санада қоғамда жеке адамның 
бостандығына және жеке меншікке ешкімнің 
тиіспеушілігіне кепілдік бере алатын теңдесі 
жоқ әлеуметтік құндылық ретінде құқық түсінігі 
орнығады. Құқық болмайынша, оның екеуі де жоқ.

Заңдардағы барлық уақытта дер кезінде жаңартыла 
бермейтін жаңсақтықтар мен жетілмегендіктің 
қоғамдық құқықтық санадағы құқық бейнесінің 
көрінуіне теріс әсер етеді. Тыйым салушы нормалар 
мен қызметтік көзқарастың басым болуы оған 
бүлдірушілік ықпал етеді. Соның салдарынан 
қоғамдық құқықтық санада құқықтың мәнін 
қажеттіліктің пен әділеттіктің шоғырланған көрінісі 
ретінде емес, қайта күштеу ретінде қабылдау 
мен түсіну сақталып келеді. Сондықтан да құқық 
нормаларын сақтауға азаматтан гөрі, мемлекет 
көбірек мүдделі деген пікір таралып кеткен. 

Мазмұнының толықтыққа жақындау деңгейіне 
немесе дәрежесіне қарай құқықтық сана құқық 
теориясында дағдылы, кәсіби(заңгерлердің құқықтық 
санасы) және ғылыми болып бөлінеді. 

Дағдылы құқықтық сана дегеніміз адамдардың 
жаппай түсініктері, олардың күнделікті және өмірлік 
тәжірибесінің ықпалымен туындайтын құқық пен 
заңдылық жөніндегі сезімі мен көңіл-күйі болып 
табылады. Бұл – құқықтық сананың ең жылжымалы 
түрі, толық емес және үздік-создық, фрагментарлық 
болған соң ол сонымен бірге құқықтағы жаңалыққа 
мейлінше сезімтал және құқық қолданудың 
кемшіліктерін байқауда “қырағы” болып келеді. 

Кәсіби құқықтық сана бір түр ретінде кәсіби 
заңгерлер арасында қалыптасады, норма шығаруда, 
құқықты түсіндіруде және құқық қолдануда 
өзекті рөл атқарады. Ол екінің бірінде белгілі бір 
стереотиптермен (күдікшілік, “айыптауға бейімдік”, 
дәлдік және формалдылық, ілеспе заң нормаларын, 
іс-әрекеттің секторын немесе тіпті негізгі құқықтық 
өрісін көру) белгіленген, жазудан ерекше стилі мен 
заң тілін қалыптастырады. Бұл – құқықтық сананың 
біршама толық түрі.

Ғылыми құқықтық сана құқықты және құқықтық 
өмір шындығының құбылыстарын теориялық 
тұрғысында ой елегінен өткізу арқылы қалыптасады, 
ол қоғамның құқықтық идеологиясын әзірлеуде, 
мемлекет пен заңдарды дамыту жолдарын негіздеуде 
белсенді рөл атқарады. Құқықтық сананың осы 
ең толық түрін иеленушілер құқықтанушы және 
мемлекеттанушы ғалымдар болып бөлінеді.  

Құқықтық санамен тығыз  байланысты және 
оның туынды құбылысы құқықтық мәдениет болып 
табылады. Ол құқыққа белгілі бір көзқарас қана 
емес, қайта құқықтық білімнің, тұрақты құндылық 
– құқықтық бағдардың және соларға сәйкес заң         
жүзінде маңызды мінез-құлықтың бірлігі ретінде 
көрінеді.

Құқықтық мәдениет қолданылып жүрген 
құқық нормалары білімінің жоғары деңгейімен 
сипатталады. Оған субъектінің құқыққа құрметпен 
қарауы тән. Ол адамдардың мінез-құлқы олардың 
құқықтық сенімдеріне, сондай-ақ олардың басқа 

адамдар қылықтарының заңдылығына баға беруіне 
және құқық бұзушылықтың жасалуына бастамашы-
лықпен кедергі жасауына сәйкес келуін анықтайды.

Құқық өз нормаларына сәйкес мінез-құлыққа 
оң көзқараста болады. Алайда егер жеке адам 
заңды бұзбаса, құқық нормаларын жазалаудан 
қорыққандықтан немесе өзінің комформизмі 
салдарынан, яғни, жұрттың бәрі сияқты істеймін 
ұстанымы бойынша бұзбайтын болса, бұл әлі де оның 
қажетті құқықтық мәдениеті бар екендігі білдірмейді.

Сол сияқты жеке адамның немесе топтың кез 
келген құқықтық белсенділігін құқықтық мәдениетке 
жатқызуға болмайды. Заңдарды білуге және 
оларды өздері қызмет етіп жүрген мақсаттарға зиян 
келетіндей етіп пайдалануға болады.Заңды мінез-
құлықты оның мотивтері бойынша әлеуметтік-
құқықтық оң белсенділікке(заңды мінез-құлықтың 
дұрыстығы мен пайдалылығына сенуге негізделген); 
конформистік мінез-құлыққа(ұғынбай тұрып және 
құқықтық белсенділік болмай, заң нұсқауларына 
бағыну) және маргиналдық мінез-құлыққа(құқық 
нормаларын жазалаудан қорқып сақтау) жіктеумен 
қатар, юриспруденцияда заңды мінез-құлықты оның 
қоғамдық маңыздылық дәрежесіне қарай да бөлу 
жүргізіледі.

Осы өлшем бойынша заңды қажетті мінез-
құлық(мысалы, қарулы күштерде қызмет ету); заңды 
қалағанындай мінез-құлық(ғылыми немесе көркем 
шығармашылық); заңды жол берілетін мінез-
құлық(діни-ғұрыптарды атқару және т.б.) болады.

Индира ОРДАБАЕВА,
Қазақ-Қытай тіл академиясының 

ағылшын тілі пәнінің оқытушысы, 
тілдер бірлестігінің төрайымы.

ШЕТ ТІЛІНЕ             
ҚЫЗЫҒУШЫЛЫҚТЫ                   
АРТТЫРУ ЖОЛДАРЫ

Тәрбие негізін қалайтын, оқушылардың білімін 
кеңейтіп, өз қабілетін танып білуге үлес қосатын 
оқытудың түрі – сабақтан тыс оқыту. 

Сабақтан тыс оқыту мұғалімнің ұйымдастыру 
шеберлігімен іске асады. Сонымен қатар сабақтан тыс 
оқыту әртүлі жұмыстар арқылы жүзеге асады. Сол 
жұмыстар арқылы оқушылардың бос уақыттарын 
тиімді пайдалануға, өз қабілетін танып білуге, 
қосымша жұмыс жасауға үйретіп, дүниетанымын 
кеңейтеді. 

Оқу орындарында оқыту барысында сабақтан тыс 
жұмыстарға ерекше көңіл бөлінуі тиіс. Сөз жоқ, икем  
дағдысын дамыту, тәрбиелеу, қабілет пен дарынына 
әсер ету, оны әрі қарай дамыту істері білім берумен 
қоса жүреді. Бірақ осы жұмыстардың барлығын 
сабақ үдерісінде жүзеге асыру мүмкін нәрсе емес. 
Оқушыларды сөз өнеріне тарту, көркем шығармаларға 
деген қызығушылығын арттыру, эстетикалық 

талғамын, сезімін дамыту сияқты білім мен тәрбие 
беруде сыныптан тыс жұмыстардың маңызы зор. Ол 
жұмыстардың қандай түрі болмасын, оның негізгі 
мақсаты – оқушылардың мәдени түсінігін арттыру, 
рухани тәрбие беру.  

Оқушылардың бос уақыттарын пайдалы, тиімді 
өткізуде, инабаттылық, имандылық, адамгершілік 
сияқты биік қасиеттерге баулуда сабақтан тыс 
оқытудың  жас ұрпаққа берері көп. 

Колледж ашылған сәттен бастап, 2008 жылы 
ағылшын тілінде театр үйірмесін ұйымдастырып 
келемін. Мақсаты – студенттердің бойына театр өне-
рін сіңіру, мәдени және эстетикалық тәрбие беру, әр-
тістік өнердің қыр-сырымен қатар сөйлеу мәдениетін 
қалыптастыру. Жыл сайын театрландырылған 
қойылым әзірлейміз. Өзіме студенттермен жұмыс 
жүргізу ұнайды, сондықтан өз біліміммен бөлісуге 
әр уақытта дайынмын. Әрине, ең алдымен, 
оқушының табиғи дарынын байқап, жас өнерпаздың 
қызығушылығын баулып, шығармашылық еңбекке 
үйретуге тура келеді. Үйірменің жұмысы әр оқушы-
ның көркем білімін дамытуға әсерін тигізеді. Театр 
үйірмесі әдебиетке жақын, бойында сөзге, өнерге 
талпынысы бар талантты жастарды тәрбиелейді.      

Студенттер ағылшын тілінде қойылымдарда 
әр түрлі кейіпкерлердің бейнесін сомдай отырып, 
махаббат пен өшпенділік, өмір мен өлім, сенім мен 
үміт, достықтың қаншалықты құдіретті күш, ұлы 
сезім екенін көрерменнің де есіне салады. Сондықтан 
театр үйірмесінің жастарға берер тәлім-тәрбиесі зор.

Светлана ЕЛТАЕВА,
Информатика және экономика 

колледжінің оқытушысы.
Алматы қаласы.

«КӨСЕМДІККЕ ҰМТЫЛУ» 
КОНКУРСЫ

Конкурс ұраны: «Өзіңді бір қырыңнан көрсет».
Мақсаты: білімділік – бухгалтерлік есеп 

барлық ғылымдар мен өнердің алдында тұратынын, 
бухгалтерлік есепсіз әлемді басқару мүмкін емес 
екенін ұғындыру, мамандық дайындықтарын 
тексеру; жетілдіру – студенттердің ой-өрісін кеңейту, 
жалпы тақырып бойынша білімін дамыту. Ақша 
қаражаттарының, есеп айырысудың  және несие 
операцияларының бухгалтерлік есебін жүргізуге 
баулу; тәрбиелік – студенттерді сөйлеу мәдениетіне, 
іскерлікке, жауапкершілікке, белсенділікке, 
тапқырлыққа,топпен жұмыс істеуге, әділ болуға 
тәрбиелеу.

Түрі: сайыс. Әдіс-тәсілдер: оқушылар екі топқа 
бөлініп, бәсеке түрінде өтеді. Пәнаралық байланыс: 
бухгалтерлік есеп негіздері, салық және салық салу, 
кәсіпорын экономикасы, бухгалтерлік есеп және 
қаржылық есептілік туралы заң және т.б. әдебиеттер. 
Көрнекілік құралдар: интерактивті тақта, кестелер, 
сөзжұмбақтар, ой-жұмбақтар, т.б.

Конкурс барысы:

1. Ұйымдастыру кезеңі:          
- сәлемдесу;
- түгелдеу:
2. Негізгі бөлім.
Оқытушының кіріспе сөзі: - Құрметті 

оқытушылар, оқушылар және қонақтар! Бүгінгі күні 
сіздермен кездескеніме өте қуаныштымын.

Құрметті оқушылар! Қаржылық есеп пәнінен 
сіздер қаржылық есептің қандай мәселемен 
шұғылданатынын, нені зертейтіндігін, қай жерлерде 
қолданылатындығын және әдістерімен, міндетте-
рімен, негізгі мақсаттарымен таныстыңыздар.               

Сіздер ертең колледжді бітіріп, қанат қағасыздар. 
Өздерің білмейтін, таныс емес әр түрлі ортаға кез 
боласыздар. Қызметке орналасасыздар. Кез келген 
кәсіпорындар мен ұйымдардағы ақша қаражатары-
ның есебін жүргізу – күрделі мәселелерінің бірі. 
Міне, сондықтан, бүгінгі біздің сабағымызда, өткен 
материалдарды қаншалықты меңгергендеріңізді 
сайыс түрінде тексеріп білеміз. 

Сайыстың шарты: 2 топқа бөлінеді, олардың 
басшылары сайланады, әр топтың жауаптарына  
қарай білімдері бағаланады.

Сайыс 5-кезеңнен тұрады:
1-кезең – «Бой сергіту».
2-кезең – «Бөшкеден шыққан бас қатырғыш».
3-кезең – «Жұмбақтас».
4-кезең – «Сен-- маған мен – саған».
5-кезең – «Көсемдікке ұмтылу».
Сабақты қорытындылау кезеңі: Өтілген сабақты 

негізге ала отырып, нақыл сөз айтып қорытындылау. 

«Білім деген – биік шың,
Бақытқа сені жеткізер.
Білім деген – ақылшың,
Қиындықтан өткізер»,– деп сайыс сабағын 

қорытындылаймыз.
Конкурсқа қатысушылар білімін бағалау:
Үйге тапсырма: Есеп беретін адамдармен есеп 

айырысудың есебі. Оқып тест, сөзжұмбақ құрастырып 
келу.

Оқыта үйрету ойындары –
«Бақытты сәт ойындары»:
1. «Бой сергіту».
Әр топқа 11 сұрақтан беріліп, оларды талдауға 5 

минут бөлінеді. Әр дұрыс жауапқа 2 ұпай беріледі.    
Бәсекелес топ жауаптың дұрыстығын үлгі бойынша 
қадағалап отырады. Сұрақтарға ең көп дұрыс жауап 
берген топ ұтады. 

2. «Бөшкеден шыққан бас қатырғыш».
Топ мүшелері бөшкеден (қапшықтан) нөмірлері бар 

шарларды кезек-кезек алады. Жүргізуші әр нөмірге 
шаруашылық операциясын оқиды. Өз ішінде 
талқылаған соң, команда қай шот дебеттелетінін, қай 
шот кредиттеленетінін айтып жауап береді.

3. «Жұмбақтас».
Мұнда 7 сұрақ: құжаттар толтыру және есептер 

шығару. Егер жауап дайын болса, команда жалаушаны 
немесе қолын көтереді.

4. «Сен – маған, мен – саған». Командалар бір-
біріне сөзжұмбақ жасырады.

5. «Көсемдікке ұмтылу». Оқушылар тез-тез 
жауап береді.

Сұрақтарға барлық оқушылар жауап береді. Ең көп 
жауап берген команда ұтады. Ал ең көп дұрыс жауап 
берген (4-7) балалар өз комадасына қосымша ұпай 
(өздеріне баға: 4-5 жауап – 4-балл – «4» бағасын, 6-7 
жауап – 5 балл – «5» бағасын алады.)

1- 2 және 5-ші тапсырмаларды талқылауға 
1минуттан беріледі. Әрбір дұрыс жауапқа команда 2 
балл немесе фишка алады

3 және 4-ші тапасырмаларға 5 минуттан беріледі.
Егер бірден жауап берілсе, онда осы үнемделген 

уақытын команда басқа сұрақты талдағанда 
пайдаланады.Әрбір дұрыс жауапқа команда 2 балл 
немесе фишка алады.

1. «Бой сергіту». 1-бөлім сұрақтары:
1. Есеп айырысу шоты қандай құжаттар негізінде 

ашылады?
2. Банк мекемелерінде жүргізілетін негізгі 

құжаттарды ата.
3. Біздің елімізде қызмет ететін кәсіпорындар мен 

ұйымдар ақшаларымен есеп айырысу операцияларын 
жүргізетін ережелер мен  тәртібін қандай мекеме 
белгілейді?

4. Кассадан ақша берілгенде толтырылатын            
құжат.

5. Кәсіпорындар мен ұйымдардағы тауарларды, 
дайын өнімдерді сату (сатып алу) қызметін көрсету, 
жұмыстарды орындау барысында қолданылатын ҚР 
ұлттық валютасынан басқа валюталар қалай аталады?

6 Екі елдің арасындағы бағамның өзгеруі 

салдарынан болатын айырма сомасы.
7. Инвестиция қандай түрлерге бөлінеді?
8. Эмитенттің кім болғанына байланысты бағалы 

қағаздар нешеге бөлінеді?
9. Ақшаларды сақтау және қолма-қол ақшасыз 

есеп айырысуды жүргізу үшін ҚР банк мекемелері 
қандай шоттар ашады?

10. Қаржылық инвестиция әсерінен ҚР-да қандай 
қаржы нарығы пайда болды?

11. Ақша нарығының бағалы қағаздары.
2. «Бой сергіту». 2-бөлім сұрақтары:
1. Уақытша бос ақшаларын сактау және қолма-қол 

ақшасыз есеп айырысуды жүргізу үшін шарушылық 
өзі таңдаған Банктен қандай шот ашады?

2. Ақша қаражаттарымен есеп айырысу қанша 
нысанда жүргізіледі?

3. Кассаға ақша қабылдағанда толтырылатын 
құжат қалай аталады?

4. Еңбек ақы, сыйақы немесе жәрдемақылар 
бергенде толтырылатын құжаттың атын тап.

5. Екі елдің арасындағы ақша бірліктерінің өзара 
қатынасы қалай аталады?

6. Кәсіпорындар мен ұйымдардың басқа заңды 
тұлғалардың бағалы қағаздарын (акцияларды 
облигацияларды) және тағы басқа бағалы қағаздарды 
сатып алуға, депозитке салған салымдары.

7. Шаруашылық субьектіге материалдық- 
өндірістік қордың өсуіне жұмсалынатын салымдар.

8. Құнды қағаздар нарығында акция, облигация 
және   басқа бағалы қағаздарды шығару арқылы 
капиталды тартуды көздеген заңды тұлғалар қалай 

аталады?
9. Ақша қаражаттарының, есеп айырысулардың 

және несие операцияларының бухгалтерлік есебінің 
міндеттері.

10. Қысқа мерзімді бағалы қағаздардың алынуы 
мен сатылуын көрсетеді және ол қаржылық нарықтың 
бір бөлігі.

11 Бағалы қағаздар атқаратын қызметі және рөлі 
бойынша қаншаға бөлінеді, олардың түрлері:

2. «Бөшкеден шыққан бас қатырғыш».
1. Төлеу мерзімі басталғанда вексель берушінің  

вексельді өтеуі. 
2. Ақша қаражаттары кассадан есеп айырысу 

шотына өткізілді.
3. Аванс алынды.
4. Акциялар бойынша дивиденттер төлеу.
5. Бюджетке салықтар аударылды.
6. Аванс берілді (алдын ала төлем).
7. Шетелдік валютадағы шоттан ел ішіндегі 

валюталық шотқа келіп түсті.
8. Банктерден қолма-қол шетел валютасын алу. 
9. Оң бағамдық айырма.
10. Теріс бағамдык айырма.
11. Кассаға сатып алушылар мен тапсырыс 

берушілерден ақша қаражаттары түсті.
12. Қолма-қол ақшалардың құрылтайшылардан 

түсуі.
13. Жалақы берілді.
14. Жабдықтаушылардың, мердігерлердің  шот-

тары қолма-қол ақшамен төленді.
15. Жол жүру билеттері сатып алынды және              

чекпен төленді.
16. Аванстық есептемелер тапсырылған бойда 

есеп беру сомаларын есептен шығару.
3. «Жұмбақтас».
1. Кассалық кіріс ордерін толтырыңыз.
2. Кассалық шығыс ордерін толтырыңыз. 
3. Төлем тапсырманы толтырыңыз.
4. 1010 «Кассадағы қолма-қол ақша» шотындағы 

қалдық нені білдіреді?
5. Кәсіпорын шетелдік жабдықтаушыдан 50 000$-

дың тауарын сатылып болған соң төлейтін болып 
алды. Бағам 120 теңге, жабдықтаушымен есептескен 
кезде $ бағам 150 теңге болды.

Бағамдық айырма қанша теңге шығын немесе 
табыс әкелді?

6. Ұжымдық валюталық шотында 10 000$ бар.   
Бағам 130 теңгеден х 10 000$ = 1300 000 теңге. Айдың 
аяғында бағам 151 теңге болды. Бағамдық айырма 
ұжымға қанша теңге табыс немесе зиян әкелді?

7. Ұжымның кассасында кассалық кітап бойынша 
24 200 т. қалдық бар. Тексеру кезінде 21 280 т. шықты, 
2200 теңгенің төленген төлем тізімдемесі көрсетілді. 
Кассир 400 теңгеге жазылған қолхат көрсетті. Тексеру 
керек: Ұжымның кассасындағы ақша қанша сомаға 
артық немес кем шықты?

8. 600 000 теңгеге 9 айға вексель алынып және оған 
қоса жылдық 5% көлемінде төлем төлеу көрсетілген.

Вексель бойынша алуға тиісті соманың мөлшерін 
есепте?

4. «Сен – маған,  мен – саған».
Сөзжұмбақ дайындап келу.

5. «Көсемдікке ұмтылу».
1. ҚР Бухгалтерлік есеп пен қаржылық есептілік 

туралы заңы қашан қабылданды?
2. ҚР Бухгалтерлік есеп пен қаржылық есептілік 

туралы заңы қанша тараудан және қанша баптан 
тұрады?

3. Жылдық қаржылық есептілік үшін есепті кезең 
қандай уақыт аралығы болып табылады?

4. Қаржылық есептіліктің элементтері.
5. Қаржылық есептілік қандай құжаттарды 

қамтиды?
6. ҚР-да бухгалтерлік есеп стандартының қанша 

түрі қолданылады?
7. Кәсіпорын мүлкінің жекелеген түрлерін, оның 

пайда болу көздерін, міндеттемелерін сипаттайтын 
баланс активі мен пассивінің көрсеткіші (жолы) 
қалай аталады?

8. Баланстың активі мен пассиві бойынша жинақтар 
қалай аталады?

9. Бухгалтерлік есеп әдісіне  ақшалай өлшем жата 
ма?

10. Апелсин мен алманы қосуға бола ма? Егер олар 
ақшамен бағаланса.

11. Бөлінбеген пайда немесе зиян ұзақ мерзімді 
міндеттемелерге жата ма?

12. Есепті кезеңнің басындағы, яғни, шоттың 
ашылуы барысындағы қалдық соңғы қалдық деп 
аталады ма?

1. 1.«Бой сергіту».
Есеп айырысу шоты қандай құжаттар негізінде 

ашылады:

- шот ашуға өтініш;
- қойылатын қол мен мөртаңба белгісінің үлгісі 

бар құжат;
- салық органының анықтамасы, салықтық есепте 

тұрғанын есептейтін;
- мемлекеттік тіркеу туралы куәліктің көшірмесі;
- жарғы мен құрылтай шартының көшірмесі.
2. Банк мекемелерінде жүргізілетін негізгі 

құжаттарды ата:
- Төлем тапсырмасы, есеп айырысу шегі,төлем 

талабы –тапсырмасы, инкассалық өкім және тағы 
басқалар.

3. Біздің елімізде қызмет ететін кәсіпорындар мен 
ұйымдар ақшаларымен есеп айырысу операцияларын 
жүргізетін ережелер мен  тәртібін қандай мекеме 
белгілейді?

- Ұлттық Банк.
4. Кассадан ақша берілгенде толтырылатын құжат 

– кассалық шығыс ордері.
5. Кәсіпорындар мен ұйымдардағы тауарларды, 

дайын өнімдерді сату (сатып алу) қызметін көрсету, 
жұмыстарды орындау барысында қолданылатын ҚР 
ұлттық валютасынан басқа валюталар қалай аталады?

- Шетелдік валюта.
6 Екі елдің арасындағы бағамның өзгеруі 

салдарынан болатын айырма сомасы.
- Бағамдық (курстық) айырма.
7. Инвестиция қандай түрлерге бөлінеді?
- нақтылық;  -қаржылық;
8. Эмитенттің кім болғанына байланысты бағалы 

қағаздар нешеге бөлінеді?

- мемлекеттік;
- муниципалдық;
- корпоративтік.
9. Ақшаларды сақтау және қолма-қол ақшасыз 

есеп айырысуды жүргізу үшін ҚР банк мекемелері 
қандай шоттар ашады?

- ҚР Әділет министірлігінде тіркеуден өткен заңды 
тұлғаларға есеп айырысу шоттарын;

- шетелдік валютадағы қаражаттардың қолда 
бары қозғалысын есепке алу үшін заңды тұлғаларға 
валюталық шоттарды;

- бюджеттік мекемелерге олардың бюджеттен 
тыс қаражаттары бойынша, қоғамдық ұйымдарға, 
өндірістік, коммерциялық қызметпен айналысатын 
жеке тұлғаларға ағымдық шоттарды ашады; 

- республикалық бюджетте тұрған мекемелерге 
бюджеттік шоттарды;

- Ұлттық банк мекемелеріндегі екінші деңгейдегі 
банктерге корреспонденттік шоттар ашады.

10. Қаржылық инвестиция әсерінен ҚР-да қандай 
қаржы нарығы пайда болды?

1) Валюталық нарық;
2) Құнды қағаздар нарығы;
3)  Несие капитал нарығы (ақша нарығы);
4) Асыл металдар нарығы (алтын нарығы).
11. Ақша нарығының бағалы қағаздары:
- қазыналық векселдер;
- депозиттік сертификаттар;
- коммерциялық бағалы қағаздар.
1.2. «Бой сергіту».
1. Уақытша бос ақшаларын сақтау және қолма-қол 

ақшасыз есеп айырысуды жүргізу үшін шарушылық 
өзі таңдаған Банктен қандай шот ашады?

- Есеп айырысу шотын.
2. Ақша қаражаттарымен есеп айырысу қанша 

нысанда жүргізіледі?
- 2 нысанда: 
а) қолма-қол ақшамен төлеу түрінде;
ә) банк жүйесі арқылы қолма-қолсыз ақша аудару. 
3. Кассаға ақша қабылдағанда толтырылатын 

құжат қалай аталады?
- Кассалық кіріс ордері.
4. Еңбекақы, сыйақы немесе жәрдемақылар 

бергенде толтырылатын құжат атын ата:
- Төлем тізімдемесі.
5. Екі елдің арасындағы ақша бірліктерінің өзара 

қатынасы қалай аталады?
- Бағам (курс).
6. Кәсіпорындар мен ұйымдардың басқа заңды 

тұлғалардың бағалы қағаздарын (акцияларды, 
облигацияларды) және тағы басқа бағалы қағаздарды 
сатып алуға, депозитке салған салымдары.

- Қаржылық инвестиция.
7. Шаруашылық субьектіге материалдық- 

өндірістік қордың өсуіне жұмсалынатын салымдар.
- Нақтылық инвестиция.
8. Құнды қағаздар нарығы акция, облигация және   

басқа бағалы қағаздарды шығару арқылы капиталды 
тартуды көздеген заңды тұлғалар қалай аталады?

- Эмитент. 
9. Ақша қаражаттарының, есеп айырысулардың 

және несие операцияларының бухгалтерлік есебінің 

міндеттері:
1) Қолма-қол ақшасыз аудару жолымен және 

қолма-қол ақшамен қажетті есеп айырысуларды 
уақтылы және дұрыс жүргізу;

2) Ақша қаражаттарының қолда бары мен 
қозғалысын және есеп айырысу операцияларын 
есептік тіркелімдерде толықтай және жедел түрде 
көрсету;

3) Бөлінген лимиттерге, қорларға және сметаларға 
сәйкес ақша қаражаттарын мақсаты бойынша 
жұмсаудың қолданыстағы ережелерін сақтау;

4) Белгіленген мерзімдерге ақша қаражаттары 
мен есеп айырысудың жағдайына түгелдеуді 
ұйымдастыру және жүргізу. Мерзімі кешігетін 
дебиторлық және кредиторлық берешектердің 
туындауын болдырмаудың мүмкіндіктерін іздестіру;

5) Кассадағы есеп айырысу шотындағы  және 
банктегі басқа шоттардағы ақшалардың бар-жоғы 
мен сақталуына  бақылау жасау;

6) Есеп айырысу – төлем тәртібінің сақталуына. 
материалдық құндылықтар мен қызметтер үшін 
сомалардың уақтылы аударылуына, сондай-ақ 
несие тәртібінде алынған ақша қаражаттарының  
қайтарылуына бақылау жасау 

10. Қысқа мерзімді бағалы қағаздардың алынуы 
мен сатылуын көрсетеді және ол қаржылық нарықтың 
бір бөлігі.

- Ақша нарығы.
11. Бағалы қағаздар атқаратын қызметі және рөлі 

бойынша қаншаға бөлінеді, олардың түрлері:
1) Негізгі – акциялар, облигациялар;

2) Көмекші – чектер, вексельдер, сертификаттар, 
депозиттер;

3) Бағалы қағаздардың алынуы мен сатылу 
құқығын куәландыратын шартты бағалы қағаздар –
варранттар, опциондар, қаржылық фьючерстер.

2. «Бөшкеден шыққан бас қатырғыш».
1. Төлеу мерзімі басталғанда вексель берушінің  

вексельді өтеуі. 
Д-т 1030, К-т 1130.
2. Ақша қаражаттары кассадан есеп айырысу 

шотына өткізілді.
Д-т  1030,  К-т 1010.
3. Аванс алынды.
Дт  1030,  Кт  3510.
4. Акциялар бойынша дивиденттер төлеу.
Дт  3050,  Кт  1030.
5. Бюджетке салықтар аударылды.
Дт  3110, 3130, 3190.   Кт  1030.
6. Аванс берілді (алдын ала төлем).
Дт  1610,   Кт 1030.
7. Шетелдік валютадағы шоттан ел ішіндегі 

валюталық шотқа келіп түсті.
Дт  1050,  Кт  1060.
8. Банктерден қолма-қол шетел валютасын алу.
Дт  1020,  Кт  1050.
9. Оң бағамдық айырма:
Дт  1050,  Кт 6250
10. Теріс бағамдык айырма:
Дт  7430,  Кт  1050.
11. Кассаға сатып алушылар мен тапсырыс 

берушілерден ақша қаражаттары түсті.

Дт  1010, 1020.  Кт  1210.
12. Қолма-қол ақшалардың құрылтайшылардан 

түсуі.
Дт  1010, 1020.  Кт  5020.
13. Жалақы берілді.
Дт 3350,  Кт  1010, 1020.
14. Жабдықтаушылардың, мердігерлердің  шот-

тары қолма-қол ақшамен төленді.
Дт  3310,  Кт 1010, 1020.
15. Жол жүру билеттері сатып алынды және                  

чекпен төленді
Дт 1250, Кт 1070.
16. Аванстық есептемелер тапсырылған бойда 

есеп беру сомаларын есептен шығару.
Дт 7210, 8048  Кт  1250.
3. «Жұмбақтас».
1. Кассалық кіріс ордерін толтырыңыз.
2. Кассалық шығыс ордерін толтырыңыз. 
3. Төлем тапсырманы толтырыңыз
4. 1010 «Кассадағы қолма-қол ақша» шотындағы 

қалдық нені білдіреді?
5. Кәсіпорын шетелдік жабдықтаушыдан 50 000$-

дың тауарын сатылып болған соң төлейтін болып 
алды. Бағам – 120 теңге, жабдықтаушымен есеп-
тескен кезде $ бағам 150 теңге болды. 

Бағамдық айырма қанша теңге шығын немесе 
табыс әкелді?

120 х 50 000$ = 6 000 000 теңге, 
150 х 50 000=7 500 000.
7 500 000 – 6 000 000=500 000.
6. Ұжымдық валюталық шотында 10 000$ бар.   



77

Бағам 130 теңгеден х 10 000$ = 1300 000 теңге. Айдың 
аяғында бағам 151 теңге болды. Бағамдық айырма 
ұжымға қанша теңге табыс немесе зиян әкелді?

151×10 000=1510 000.
1510 000-1300 000=210 000.
7. Ұжымның кассасында кассалық кітап бойынша 

24 200 т. қалдық бар. Тексеру кезінде 21 280 т. шықты, 
2200 теңгенің төленген төлем тізімдемесі көрсетілді. 
Кассир 400 теңгеге жазылған қолхат көрсетті. Тексеру 
керек: Ұжымның кассасындағы ақша қанша сомаға 
артық немес кем шықты?

21280+2200+400=23880.
24200-23880=320.
320+400=720.
8.   600 000 теңгеге 9 айға вексель алынып және оған 

қоса жылдық 5% көлемінде төлем төлеу көрсетілген.
Вексель бойынша алуға тиісті соманың мөлшерін 

есепте?
Шешуі: 600 000 + 600 000 × 5% × 9/12 = 600 000 + 

22500 = 622 500.
5. «Көсемдікке ұмтылу»
1. ҚР Бухгалтерлік есеп пен қаржылық есептілік 

туралы заңы қашан қабылданды?
- 2007 жылы 28 ақпандағы № 234-III Заңы.
2. ҚР Бухгалтерлік есеп пен қаржылық есептілік 

туралы заңы қанша тараудан және қанша баптан 
тұрады?

- 5 тараудан (бөлімнен), 26 баптан тұрады.
3. Жылдық қаржылық есептілік үшін есепті кезең 

қандай уақыт аралығы болып табылады?
- 1-қаңтардан бастап 31-желтоқсанды қоса 

күнтізбелік жыл.
4. Қаржылық есептіліктің элементтері:
- Активтер, міндеттемелер, капитал.
5. Қаржылық есептілік қандай құжаттарды 

қамтиды?
1) бухгалтерлік баланс;
2) пайда мен зияндар туралы есеп;
3) ақша қаражатының қозғалысы туралы есеп; 
4) капиталдағы өзгерістер туралы есеп;
5) түсіндірме жазба.
6. ҚР бухгалтерлік есеп стандартының қанша              

түрі қолданылады?
- 31түрі.
7. Кәсіпорын мүлкінің жекелеген түрлерін, оның 

пайда болу көздерін, міндеттемелерін сипаттайтын 
баланс активі мен пассивінің көрсеткіші (жолы) 
қалай аталады?

- бухгалтерлік баланстың бабы деп аталады.
8. Баланстың активі мен пассиві бойынша жинақтар 

қалай аталады?
- баланс валютасы
9. Бухгалтерлік есеп әдісіне  ақшалай өлшем жата 

ма? Иә,   жоқ.
10.Апелсин мен алманы қосуға бола ма? Егер олар 

ақшамен бағаланса, Иә, жоқ. 
11. Бөлінбеген пайда немесе зиян ұзақ мерзімді 

міндеттемлерге жата ма? Иә, жоқ. 
12. Есепті кезеңнің басындағы, яғни, шоттың 

ашылуы барысындағы қалдық соңғы қалдық деп 
аталады ма?

Иә,   жоқ.

Жас ғалымдар отауы

Жазира ТАШМАТОВА,
Қазақ мемлекеттік қыздар 

педагогикалық университетінің 
магистранты.

ҚАЗАҚ ДАЛАСЫНДАҒЫ                                                 
КЕН ІСІНІҢ                                                               

БАСТАУ КӨЗДЕРІ

Қазақ ғылымы мен білімі, экономикасы 
қалыптасудың қиын жолын бастан кеше отырып, 
қазіргі таңда біршама ілгерілеген, жүйеленген 
ғылым саласына айналуда. Өткенін саралап, қазақ 
елінің қалыптасу тарихын жете меңгермейінше, 
қазіргі жағдайындағы білім мен ғылымның дамуына 
жан-жақты, толық баға бере алмаймыз.  Бүгінгі 
таңда мемлекеттің дербес, ұлттық, өркениеттік 
дамудың негізгі айқындауышы, қозғаушы күші оның 
материалдық базасына байланысты. Ал, Қазақстан 
халқының экономикалық дамуына, өнеркәсібінің 
өркендеуіне толықтай негіз бар. Ол – табиғи кен 
орындарының молдығы.  

Кеңестік кезеңде қазақтың дәстүрлі даму тарихы 
бұрмаланып,  мәдениеті кемсітіліп, дұрыс бағамдалып, 
бағаланбады. Құлдық психологияның дәнін 70 жыл 
бойы санасына сіңірген бүгінгі ұрпақ осы күні 

қалыптасқан теріс идеологияның нәтижесін көрсетіп 
үлгерді. Ресейдің отары болмай тұрып, тұрмыс-
тіршілігінде қазақ халқы  мал шаруашылығынан 
басқа қожалықпен айналысқан жоқ, ғылым мен 
ілімді, мәдениетті орыс пен еуропалық білімнен 
үйрендік деген түсінік пайда болды. Орыс тілі – 
Еуропа мәдениетіне, өркениетіне апарар жол деген 
ұғым қалыптасты. 

Тәуелсіздік жылдарынан кейін еліміздің ғалым-
дары ұлттық тілдің қалыптасу кезеңдерін қайта 
қарап, тарихқа жаңаша баға бере бастады. 

Қазақ жерінде кен қорының мол көзі тек бертінде 
ғана, XX ғасырда ғана ашылған жоқ. Қазақ жерінде 
кен ісінің пайда болуы сонау осыдан бес мың жыл 
бұрын, қола дәуірінен бастау алды деуге болады. 
Тарихқа жүгінсек, қытай жылнамаларының тарихи 
дерек көздерінде Тұран елдерінің түбі саналатын 
ғұн-сақ тайпаларындағы шебер-ұсталардың 2000-
2500 жыл бұрын кен қазып, металл қорытқан 
географиялық жер атаулары осы күнге дейін белгілі. 
Мәселен, Теміртау, Ақтау, Жезқазған, Шұбартау, 
Қаратау, Шымкент, Бақыршық, Екібастұз сияқты  
жер-су атауларынан кен өндіріп, тіршілік еткенін, 
халықтық топономикадан біраз сырды ұғуға болады. 

Елдің санасына сіңіріп, оқулықтарда кен 
өндіріп, металл қорытқан қазақ жеріндегі атақты 
кен орындарын, тарихи дерек көздерін халықтан 
жасырын ұстап, қазақты ғылым мен мәдениет 
тарихынан мақұрым етіп көрсетіп бағуға тырысты. 
Қазан төңкерісіне дейін тек қана мал жайылымын 

ғана күйттеген көшпелі тайпа ретінде көрсетіп 
жазды. Бүтін бір ұлтқа орыстандыру идеологиясын 
ашық жүргізіп, кейінгі қол жеткен күллі табыстарды 
орыс мәдениетінің жетістігіне балап келді. Кеңестік 
жүйедегі өзге елдермен салыстырып қарағанда 
қазақ даласындағы тарихи орындардың сақталмауы, 
тамырымыздан ажыратып, түбімізге балта 
шабуының ашық көрінісі ретінде 1950 жылдардағы 
тың көтеру науқанын айтуға болады. Тың көтеру 
қазақты атамекенін тастап өзге өңірлерге ығысуына 
мәжбүр етумен тынбай, тарихи ескерткіштерді 
трактор табанынан салып, соқамен тып-типыл етіп 
талқандады; басқа  одақтық республикаларда жүрген 
қазақ өкілдеріне тың көтеруші құқы берілмеді және 
тек қазақ жастарын мектеп бітірісімен екі жыл мал 
шаруашылығына баруға мәжбүр етіп отырды.    

Орталық Азия елдерінде кен өндіру ісі ерте 
кезден-ақ дамыған. Мәселен, Марко Поло өзінің жаз-
баларында Шыңғыс ханмен кездесетін жолы оның 
ұлысынан алмас кенін қазушылармен кездесетіндігін 
баяндайды. Сондай-ақ кен қазушылардың арнайы 
киген киімдері жайлы сипаттап жазады. Егер қазіргі 
кен өндірісінде арнаулы киімді жерасты кеншілері 
киюге мәжбүр болатындығын ескеретін болсақ, орта 
ғасырларда терең жарлардан кен қазуда түрлі жер 
асты тәсілімен алмас өндіргенін байқаймыз.

Жалпы, кен балқытып, түсті металдарды 
өндірістік жолмен өндіру тарихы тым әріде жатыр. 
Біздің заманымызға дейінгі 2 мың жылдық пен 
1 мың жылдың арасын қамтитын Қола дәуірінде 

кен өндіріп балқыту ісі қарқынды түрде жүргізіле 
бастаған. Сол заманның кезінде кен қазушылар 
түрлі тәсілдерді қолданған. Мәселен, жұмсақ кенді 
қайламен омырып алса, қатты, тығыз кенді отпен уату 
арқылы алу әдісін меңгерген. Сонымен бірге үңгіп 
қазу арқылы да кен өндірген. Кен шоғырының үстіне 
арнайы қызғанша от жағып, оның үстіне су құйып 
жарықшақтарға бөліп тастайды. Ұсақталған кенді 
арнайы пештерге салып балқытқан. Мұны отпен уату 
тәсілі деп айтады. Бүгінде сол пештердің қалдықтары 
Суықбұлақ, Қанай, Атасу қорғандарынан табылған. 
Ал кен балқытатын шеберханалардың ежелгі 
орыны Петровка II, Алексеевка, Никольское, Мало-
Красноярск жерлерінен табылғаны жөнінде белгілі 
болды. 

Батыс елдері тарапынан мойындалмай 
келгендіктен, алғашқы минералдар туралы араб 
жазбалары бізге толық жеткен жоқ. Тастардың қасиеті 
туралы араб тілінде жазылған еңбектерді тұңғыш 
рет атап көрсеткен неміс ғалымы М. Штейншнейдер 
еді. М.Штейншнейдер араб мәдениетін зерттеп, Әбу 
Насыр әл Фараби  мен Бирунидің минералогия жайлы 
жазған еңбектерін еуропа халқына таныстырды. 
Оның «Арабша тастар тізбесі» деген осы  еңбегі неміс 
тілінде шығатын «Немістің Таяу Шығыс қоғамы» 
жұрналында 1895 жылы жарық көрген. [1; 244-278-
бет]. 

М.Штейншнейдердің аталған еңбегінде 
минералдар туралы араб тілінде еңбек жазған ға-
лымдардың есімі хронологиялық тәртіппен тіркеліп 

көрсетілген. Жалпы минералдар туралы арнайы 
кітап жазған авторлардың саны елуге тарта. Басқа 
да ғылым саласымен байланысы, тастардың қасиеті 
жайлы толыққанды мәлімет келтірген авторлардың 
бірі – Джабир ибн-Хайян да бар. Араб алхимиясының 
атасы болып саналатын атақты ғалымның еуропа 
таныған, латыншаға айналдырған есімі – Гебер. 
Ғалым өз еңбегінде көптеген химиялық заттардың 
таза түрін алу әдісін жазып кеткен. Мәселен, азот 
қышқылын, улы алмас, күмістің азот қышқыл тұзын, 
металдардың түрлі қоспалары мен мұсатыр спиртін 
және  шүберектің бояуларын алғаш анықтаған. 
Гебердің алхимия саласындағы еңбектерінен басқа, 
минералдардың жаратылысы мен тастардың қасиеті 
туралы жазбалары болған. 

Еуропада тек XX ғасырда пайдалана бастаған 
гипсті сүйек сынғанда пайдалану әдісі жайлы сонау 
975 жылы Әбу Мансұрдың «Китаб ал-ғақақыр» 
(формокология) атты кітабында алғаш жазылған. 
Ғалым теңіз суын тұздан тазарту әдісі, көптеген 
сілтілер, қышқылдар тәрізді  улы заттар алу, 
металдардың қасиеттерін анықтау және  минерология 
мен дәрі-дәрмек жасау әдістерін меңгеріп, іргелі 
зерттеу жүргізген. 1895-1919 жылдары неміс тілінде 
екі мәрте жарық көрген Закария ибн Мұхамед ибн 
Махмуд  әл-Мазауинидың «Ғаламның ғажабы және 
елдердің ескерткіштері» еңбегін де атап өткен жөн.  
Осы аталған гипс пен тұз да – кен және металлургия 
өнеркәсібінің өнімі.  Ал сілтілік қышқылдар  метал 
айыруда пайдаланылатын  заттар екені бесенеден 

белгілі. 
Минералогия саласы бойынша құнды еңбек 

қалдырған тағы бір ірі ғалымның бірі – Әл Бируни. 
Оның минералдар туралы жазылған екі үлкен кітабы 
ерте кезден-ақ белгілі болды. Онның бірі – «Қітаб әл-
жама-һир фи маһрифат әл-жауаһир», яғни, «Қымбат 
минералдарды тану туралы кітап». Аталған кітап 
1975 жылы «Минерология» деген атпен орыс тілінде 
жарық көрді. Бұл еңбек 1048 жылы жазылған. Екін-
шісі – «Қітаб әл-ах-жар», яғни «Тас туралы кітап». 
Әл-Бируни еңбегінде минералдардың қасиеттеріне, 
түстеріне, қаттылығына, меншікті салмағына 
басым назар аударған. Сондай-ақ минералдардың 
ішкі құрылысы, пішіні сияқты белгілерін сипаттап 
жазады. Минералдардың қаттылығын айыруда әл 
Бируни өлшеуіш  ретінде алмас, корунд, ақық сияқты 
минералды тастарды қолданған.

Аталған әдіс күні бүгінге дейін минерология 
ғылымында қолданылып келеді. Минералдардың 
меншікті салмағын айыру әдісін тұңғыш рет әл 
Бируни қолданған.

Өз зерттеулерінде әл Бируни мөлдір асыл тастан 
жасалған затты ұлғайтып көрсететін лупа құралын 
қолданған. Осы жерде ескере кететін бір жәйт, 
Еуропада линзаны алғаш рет Голландия ғалымы                
А.Левенгук 1673 жылы ойлап тапқан. Ал содан 700 
жыл бұрын жазылған араб тілінде еңбектерде линза 
қолданылғаны жайлы мәлімет бар. [1]

Ғалым Ш.Әбдірамановтың айтуынша, алтын 
алудың атам заманнан күні бүгінге дейін сақталып, 
қолданылып келе жатқан мынадай үш тәсілі бар: суға 
шаю, қорыту, еріту. Осының еріту тәсілі сынапта 
алтынның еритіндігі, яғни, салмағы ауыр болған 
соң, сынап бетіне салынған алтын құм топырақтан 
бөлініп, оған сіңіп бөлінетіндігін жақсы білген. Мұны 
малғама деп атаған. Ал бұл әріп орыны ауысып, 
бүгінгі өндірісте амальгама делініп қолданылып жүр.
[3, 23] 

Расында да, алхимия ұғымында барлық металдың 
атасы саналатын сынапты қазақ ем-дом үшін де 
пайдаланған. Ал, мыс деген сөзді қазақ күш-қуаттың 
жиынтығы  мағынасында қолданған. Мыстың 
қасиетіне сай келетіндігі (мәселен, мысы басу, мысы 
құру, т.б.)

Қорытындылай келе, үстем елдердің тілі де, 
ғылымы мен білімі де әркез үстемдік құрып келген.  
Алайда ғылымның алғашқы бастау көздері шығыстан 
шыққанын ұмытпау керек. 

Пайдаланылған әдебиеттер:
1. Μ. Steinschneider.  Arabische Lapidarien, ZDMG, 

49, 1895, стр. 244; 
2. Х.Садыков, У.Бируни и его работы по астро-

номии и математической географии, М., 1953.
3. Ш.Әбдіраман. Кен ісі технологияларының 

негіздері. Астана: Фолиант, 2008, 312-б.

Талдықорған қаласы.

КЕЙҚАУЫС ТАҒЫЛЫМЫ 

Орталық Азияның ХІ ғасырдағы танымал 
ғұлама-ойшылы Унсурулмаоли Кейқауыстың өмірі 
мен шығармашылығын, яғни, оның танымдық 
тағылымы мол тамаша педагогикалық туындысы 
– «Қабуснамадағы» тәлім-тәрбиелік идеяларын 
жан-жақты зерттеп-зерделеу педагогика тарихы 
ғылымындағы жаңа жетістік әрі үлкен міндет 
болмақ. Кейқауыс «Қабуснама» еңбегінің авторы 
ретінде бүкіл әлемге танылып, тарих беттерінен нық 
орын ала білді. Кейқауыстың «Қабуснама» еңбегінің 
құндылығы – өткен шығыстық-исламдық тарихи 
кезеңдердің қазіргі қазақ тарихы мен әдебиеті, 
философиясы мен педагогикасы, қысқасы, қазақы 
рухани құндылықтарымызбен, мәдениетімізбен 
сабақтасып жатқандығында. «Қабуснама» 44 тарау, 
56 әңгімеден тұрады. Алғашқы 4 тарауы ислам дініне, 
қалған тараулары өмірдің сан-қырлы салаларына 
арналған. «Қабуснамада» ойшыл-педогог тәрбиелі, 
жоғары адамгершілікті жеке тұлғаны кез келген адам 
еліктейтіндей, өнегелік идеалдың деңгейіне дейін 
көтере отырып, оның шынайы бейнесін суреттейді. 
Кез келген педагогикалық доктрина, егер ол 
болашаққа, адамгершіліктік кемелділікке ұмтылмаса, 

өзінің теориялық әрі практикалық маңыздылығын 
жояды, демек, Кейқауыс тағылымының құндылығы 
да осында жатыр. «Қабуснама» Кейқауыстың өмір-
лік философиялық-педагогикалық көзқарастарын 
білдіріп қана қоймайды, сол дәуірдің рухани-мәдени 
дүниетанымын, тарих, әдебиет, поэзия теориясы, 
құқықтық жүйесі, психологиясы, астрономия, 
медицина, ислам діні тарихы, философиясы, т.б. 
туралы да көптеген мәліметтер бере алады. Сондай-
ақ сол дәуірдің тарихи-мәдени, саяси-әлеуметтік 
жағдайлары туралы да хабардар етеді. Кейқауыстың 
шығармасының келесі бір ерекшелігі – автор 
«Қабуснаманы» жазу барысында өз заманының 
тарихи еңбектері мен естелік-әңгімелерін немесе тек 
қана өзінің өмірлік тәжірибелерін ғана емес, бүкіл 
әлемдік өркениетке өзіндік үлес қосқан әл-Фарабидің, 
ибн Синаның, Насыр Хысраудың, т.б. мен ежелгі 
грек философтары Аристотель, Сократ, Платон, 
Гален, т.б. еңбектерін пайдалана білгендігінде. 
Еңбекті зерттеу барысында байқағанымыздай, автор 
өз заманындағы қоғамдық шындыққа, сондай-
ақ шығарманың тағылымдық-тәрбиелік және 
әдеби-көркемдік жағына басты назар аударады. 
Сол себептен де ислам дінін, оның тәрбиелік 
жақтарын дәріптеуде ежелгі ортағасырлардағы 
ойшыл-ғалымдардың барлығына тән жанрлар – 
мадақ пен мінәжатты шебер қолдана біледі. Оны 
еңбектің алғашқы тарауларынан байқауға болады. 
Сондай-ақ автор педагогикалық-психологиялық 
көзқарастарын Құран кәрімнің қағидалары мен 
өмірлік тәжірибелерге сүйене отырып, онда да 

құрғақ сөзді болып қалмас үшін оларды тәрбиелік 
мәні зор әңгімелермен суреттей отыра білдіреді. 
Мәселен, «Қабуснамаға» тақырыптық талдау жасау 
барысында байқағанымыздай, Кейқауыс негізінен 
әлемді тануға болатындығын мойындайды және 
адамдардың танымдық күшіне сенеді. Осыған орай, 
ол «Қабуснаманың» кейбір тарауларында өз бетінше 
таным мен танымдық күші мәселелері туралы: «Білім 
– парсыша таным деген сөз, ал тану, бір нәрсені 
тануды білу деңгейіне өткізу екендігін білдіретіндігін 
білгін» деген ақыл-кеңес ұсына келе [1], Кейқауыс 
адамның өзге тіршіліктерден артықшылықтары – 
ақылы мен сабырлылығында, сондай-ақ, ар-ұяты мен 
қанағатшылдығында, адам өз болмыс-бітіміндегі осы 
қасиеттерінің арқасында Алламен қауышуы мүмкін 
деп пайымдайды. Алла тағаланы тану – білімнің ең 
асылы, бүкіл ілім атаулының асқар шыңы дей келе, 
адамның осы шыңға жетуі үшін, ең алдымен, өзін-
өзі тануы керек деп ұйғарады. Сондықтан да, ұлы 
кемеңгер: «Алла тағаланы танығың келсе, алдымен 
өзіңді-өзің таны. Өз хал-қадіріңнен хабарың болсын. 
Алдымен, әрбір жан өзін-өзі тани білсе, Алла 
тағаланы да таниды» дегенді алға тартады [1].

 «Қабуснаманың» негізгі мақсаты – автордың пікірі 
бойынша, кез келген шынайы мемлекеттің ажыра-
мас бөлшегі болып табылатын, феодалдық қоғам-
ның мүшесінің және оны қоршаған ортаның 
ұстанымдарын, ережелері мен мінез-құлық нор-
маларын баяндау. Сондықтан ел билеушілер мен 
қарапайым адамдарға дейін бұл кітаптан мемлекеттік 
және жеке өмірде өздерін қалай ұстау керектігіне 

қатысты қажетті білімдерін толықтыра алады. Оның 
еңбегіндегі ең маңызды ерекшіліктерінің ішінен 
Кейқауыстың жаңашыл дәстүрлерге жақындығын, 
еңбекті, адамның ақыл-ойын, білімі мен өнерін 
айырықша құрметтеуін, өз дәуіріндегі алдыңғы 
қатарлы ғылым мен мәдениеттің жетістіктеріне 
сүйене отырып, теория мен практиканы 
байланыстыруға деген талпынысын, бәрінен бұрын 
өмірдің әртүрлі жағдайларында туындайтын барлық 
әлеуметтік мәселелерді шешу мүмкіндігін жаңаша 
қарастыруын айтқан жөн. Мәселен, парасатты әрі 
ақылды адам жомарт, ізгілікті, адамгершілігі жоғары, 
мейірімді болуы керек деген ой Кейқауыстың ғана 
педагогика-психологиялық ілімінің негізі болған 
жоқ, Шығыстың озық ойлы ойшылдарының 
көпшілігінде орын алды. Оның пайымдауларында 
жомарттық пен адамгершілік қасиеттерге 
ақылдылықсыз әрі парасаттылықсыз қол жеткізу 
мүмкін  емес. Әрине, Шығыстық орта ғасыр 
педагогика тарихы үшін бұл идея жаңалық емес, 
дегенмен, мәселенің мәні, автордың бұл идеяны 
қолдануы, бір жағынан, педагогикалық дәстүрлерді 
мойындап, келешекте ұрпақ тәрбиесінде қолдануға 
болатындығының айғағы, ал келесі бір қыры оның 
одан әрі өзгеше деңгейде дамуын дәлелдейтіндігі 
болып табылады. Сондықтан да, Кейқауыс ұлына 
мынадай талап қояды: «істе шектен шықпа және 
есепсіздікті кесір деп сана. Кез келген істе ортасында 
жүр, өйткені біздің шариғаттың мырзасы: «Істің 
жақсысы – олардың ортасы» деп айтқан» [1]. 
Кейқауыстың еңбек тәрбиесіне қатысты тағылымы 

қызығарлық. Тәлімгердің пікірі бойынша, жас 
жеткіншекті дұрыс дамытуда еңбек ең маңызды, 
қажетті шарт болып табылады. Нақ еңбек – 
материалды құндылықтарды құрудың басты факторы. 
Кейқауыс еңбекпен тәрбиелеу – адам өмірінің негізі 
деп санай отыра, өмір мен бақытты еңбексіз елестете 
алмайды. Еңбекпен тәрбиелеу туралы айта келе, 
Кейқауыс «Дүниенің рақаты – еңбек ете білуде. 
Бүгінгі рақатың – кешегі еңбегіңнің жемісі» деген 
кеңесін ұсынады. Ал енді еңбектің «Перзентті 
тәрбиелеу туралы» атты тарауында бала тәрбиесі 
және бала тәрбиесіндегі ата-ана борышы туралы 
әңгіме қозғалады. Көңілге бір қонарлығы, 
Кейқауыстың бала тәрбиесіне қатысты идеяларында 
білікті мамандар мен тәрбиешілердің, қазіргі тілмен 
айтқанда, ұстаздың қызметі маңызды фактор болып 
табылады. Жоғарыда айтқанымыздай, ұрпақ 
тәрбиесін білікті мамандар мен өнегелі 
тәрбиешілердің, яғни, ұстаздардың қатысынсыз 
елестету мүмкін емес. Өйткені адамның бойында 
жақсы адамгершілік қасиеттерінің қалыптасуы, өнер-
білімді игеруі тәрбиеге, өскен ортаға ғана емес, үлгі- 
өнеге берер ұстазға да байланысты. Осыны жақсы 
түсінген халқымыз «Ұстазы жақсының – ұстамы 
жақсы», «Тәрбие басы – тал бесік» деп ұлағатты 
ұстаздың еңбегін текке кетпейтіндей етіп өсиет еткен. 
Тәрбиенің түп қазығы үлгі болар ұстазда деп түсінген. 
Сондықтан да, «Ұстазға қарап шәкірт өсер» деп [3], 
халқымыз ұстазға үлкен жүк артқан. Ұстаздардың 
еңбегін ерекше бағалап, оларға аса құрметпен 
қараған. Мұның барлығы – бұл дәстүрдің тамыры 

тереңде жатқандығында. Кейқауыс та ұрпағының 
білікті де білімді, өнегелі де өрелі болып жетілуінің 
бір ұшын осы ұстаздарға апарып тірейді. Сондықтан 
да, ол перзент тәрбиесін ерте жастан арнайы мамандар 
мен тәрбиешілерге тапсыруға үндейді. Өзі де солай 
етеді. Кейқауыстың ұрпақ тәрбиесін білікті мамандар 
мен тәрбиешілерге тапсыру керек деген ойларына 
өзінің өмірлік тәжірибесі де үлкен себеп болған деп 
айтуымызға болады. Қолда бар деректерден 
Кейқауыстың өзі де барлық өнер мен білімді арнайы 
мамандар мен тәрбиешілердің көмегі арқылы 
үйренгендігі белгілі. Дегенмен, Кейқауыстың бала 
тәрбиесіне қатысты ойларының өзіндік ұстанымы 
болғандығын жоққа шығаруға болмайды. Бір 
ескеретін жайт, Кейқауыс ұл бала тәрбиесі мен қыз 
бала тәрбиесін екі бөліп қарастырады. Әсіресе, ұл 
бала тәрбиесіне ерекше мән бергендігі байқалады. 
Ол: «... егер саған алла тағала ұл берсе, алдымен оған 
жақсы ат қой, өйткені  бұл – әкелік парыздың бірі. 
Содан кейін оны  ақылды да мейірімді тәрбиешіге 
тапсыр, ал сүндетке отырғызу уақыты келгенде –
дәстүрді орындап, шамаңа қарай той жаса. Содан 
кейін «Құранды»  үйрет. Ер жеткен соң өнер-кәсіпке 
үйреткін ... әртүрлі өнер мен ілімді перзентіңе 
үйретсең, аталық парызыңды өтеп, оған мейірім 
шапағат жасап, дүниедегі пәлекеттерден құтылуға 
себепкер боласың» деп [1], ілім мен өнер-кәсіптің 
адам өміріндегі маңыздылығын, қажеттілігін 
ескертеді. Осы орайда, Кейқауыстың өз басынан 
өткен оқиғаның қысқаша мазмұнын ұсынғанды жөн 
көрдік. Кейқауыстың айтуынша, оны он жасында 

Манзар Сахит және Рейхан есімді ұстаздары атқа 
міну, ат үстінде найзаласу, бұғалық тастау, доп ойнау, 
әскери өнерлері сияқтыларды үйретіп болған соң 
әміршіге келіп, перзентінің өнерін тамашалауды 
өтінеді. Әмір келісімін беріп, ертесіне ұлының барлық 
өнер-ілімін тамашалап, ұстаздарына ризашылығын 
білдіреді. Бірақ соңында бір қажет өнердің қалып 
қойғандығын айтады. Сонда олар «ол қандай өнер?» 
деп сұрағанда, әкесі: «Бұл үйреткен өнерлеріңді 
қажет кезінде басқа кісі атқарса да болады, бірақ 
керек уақытында ұлымның өзі ғана орындап, 
басқалары атқара алмайтын өнерді үйрете алмап-
сыздар» деп, ол: «Суда жүзу өнері – оны ұлым үшін 
басқа адам атқара алмайды» деген екен. Осыдан кейін 
әкесі Абескуннен екі кемешіні алдырып, ұлына суда 
жүзуді үйретуді тапсырады. Бірде Кейқауысқа 
бірнеше кемешілермен Джала дариясынан өтуге тура 
келеді. Сол жолы кемешінің шеберлігінің аздығынан 
кемедегі 27 адам суға кетіп, Кейқауыс пен өзі аттас 
бір құл ғана аман қалады [1]. Осыдан кейін Кейқауыс 
әкесіне шын ықыласымен алғысын айтып, 
мүсәпірлерге қайыр-садақа таратады. Кейқауыс 
осылайша перзентіне өнер-білім үйретуді әке-
шешенің басты парызы санап, бұл жолда еш қателікке 
жол беруге болмайтындығын қатаң ескертеді. Демек, 
адам бойына барлық адамгершілік қасиеттермен қоса 
өнер-білімді үйрету – ата-ананың негізгі міндеті. Сол 
себептен де болар, Кейқауыс өнер-білім үйретуде 
баланы ұстаздары ұрып-соғып жатса араша түспей, 
керісінше, бала әдепсіздік жасаған күннің өзінде оны 
мұғалімдері арқылы қорқытып, жөнге салу керектігін 

ескертеді. Кейқауыс баланы мұғалімдері арқылы 
жазалаудың себебін, бала көңілінде әке-шешеге деген 
кек қалмауы үшін деп түсіндіреді. Мұның бәрі 
Кейқауыстың тек көпті көрген көрегендігін немесе 
өнегелі әкелік қырынан ғана емес, өзін де тамаша, 
ұлағатты ұстаздық қырынан танытады. Кейқауыс 
балаларын орынсыз еркелетіп, бетімен жіберетін ата-
аналарды қатаң сынға алады, оларды ұрпағының 
болашағын қолдан бұзушылар деп санап, ондай 
жөнсіздіктен сақтандыруға тырысады. Сондықтан  
ол «кімді ата-анасы тәрбиелей алмаса, оны күн мен 
түн өзі тәрбиелейді» деген қағиданы ескерте отырып: 
«...перзентің нашар, тіпті, ақылсыз болған күннің 
өзінде білім беру мен тәрбиелеуде қателікке жол 
бермей, әкелік парызыңды өте, өйткені оны егер сен 
тәрбиелей алмасаң, уақыт өзі тәрбиелейді» деген 
кеңес береді [1]. Біздің көзқарасымыз бойынша, күн 
мен түн туралы айта отырып, Кейқауыс ортаның 
жағымсыз ықпалы туралы емес, ол бұл жерде 
адамның бүкіл өмір сүру жолындағы игеретін өмірлік 
тәжірибесі туралы айтатын сияқты. Мұндай 
тағылымдық, өнегелік нақыл сөздер мен өсиеттерді 
«Қабуснаманың» өн бойынан кездестіруге болады. 
Аталған мәселеден бөлек, тәлімгер адамгершілік 
тәрбиесі, отбасы тәрбиесі, ақыл-ой тәрбиесі, ізгілікті 
ел басқару өнері, имандылық тәрбиесі, т.б. сияқты 
мәселелер төңірегінде кеңінен сөз қозғайды. Мәселен,  
Кейқауыс феодалдық өнегенің талабына сай адамның 
адамшылық қасиеті оның шыққан тегіне қарай 
анықталатын заманда ақыл мен білімді алдыңғы 
орынға қоя отыра: «Ұлылық – шыққан тегіңде емес, 

ақыл мен білімде... Ата-анаңның берген атақ-даңқына 
мастанба, бұл тек сыртқы белгі...» деген [1] өз дәуірі 
үшін озық ой ұсынды. Кейқауыстың ақыл-ойға 
қатысты мұндай идеяларына қарап, ақылды болу 
үшін бәрінен бұрын міндетті түрде оқу керек деген 
қорытынды шығаруға болады. Ол: «... мен саған 
ешқашан күштеп ақылды бол дей алмаймын, өйткені 
ақылды күшпен үйренуге болмайды. ... Егер ақылды 
болғың келсе даналық сөздерді үйрен, өйткені 
даналық сөздер арқылы ақылды болуға болады. 
Шамаң келгенше оқы, егер ақылдылардың бірі 
болмасаң да, ең болмаса ақылсыздың (ақымақтың) 
бірі болма» деген кеңес береді [1]. Келесі бір жерде 
Кейқауыстың ақыл-ой мәселесін біліммен, өнермен 
байланыстырғанын байқаймыз. Ол: «Егер ақылың 
болса, өнер үйрен, өйткені өнерсіз ақыл – киімсіз 
дене, яғни, кескінсіз адам сияқты деуге болады. 
«Білім – ақылдың ажар-көркі» деп босқа айтылма-
ған»,- дейді [1]. Сондықтан болар, Кейқауыс білім 
мен ақылды адамгершілігі жоғары тұлғаның мәңгілік 
құндылығы деп санайды. Мәселен, ол байлық пен 
ақылды салыстыра отырып: «Малсыздықтан жарлы 
болсаң да, ақылға бай болу үшін жаса. Өйткені 
малмен бай болғаннан гөрі, ақылға бай болу 
жақсырақ... аңдасаң, ақыл деген – бір қымбат нәрсе. 
Оны ұры да алып кете алмайды, ол отқа жанып, суға 
батпайды»- деген [1] жолдар арқылы адамдық қасиет-
тердің барлығы оның байлығымен өлшенетін фео-
дализм жағдайындағы ақылдың ерекшелігін, құн-
дылығын арттыра түседі. Байқап отырғанымыздай, 
Кейқауыс «Қабуснамада» басынан аяғына дейін 

адамның мінезін жақсы жағына қарай өзгертудің 
әдістерін, тәсілдері мен жолдарын мазмұндауға 
барынша тырысады. Сондықтан да, Кейқауыс өз 
шығармасында жастарды және замандастарын 
ізгілікке шақыра отырып, өзіндік адамгершілік 
нормаларын ұсынады. Кейқауыс адам мәселесін 
қарастыруында барлық адам бірдей, ешбір жанда 
жақсы не жаман, я болмаса басқадай айырмашылық 
жоқ. Тек адам өз жолын жамандыққа не жақсылыққа, 
я болмаса, басқадай бір әрекеттерге өз санасының, 
ақыл-ойының деңгейі бойынша бағыттайды деп 
пайымдайды. Яғни, жақсы не жаман адам деген жоқ 
деп, адамды дербес түрде қарастырады. Осыдан 
барып, адамдардың өз бойларына қалыптастырған 
нашар мінез-құлықтарын сынға ала отырып, адам 
мінезін барынша жақсы жағына өзгертуді өз еңбегінің 
негізгі мақсаты етіп алады.  

Кейқауыс жақсылық бастауын адамдардың 
шынайы өмірінен, олардың адамдық қасиеттерінен 
іздейді. Оның жақсылық пен жамандық туралы 
идеялары адамдардың барлық қажеттіліктерімен 
байланысты. Кейқауысша жақсылық идеялары 
заңдылық пен әділдік, сенімділік пен шынайылық, 
достық, жомарттық пен кеңпейілділік жағдайларында 
пайда болады. Сондықтан адамның ешқандай 
байлығы мен атағы оған жақсы атақ әпере алмайды, 
тек білім, кісілік әрекеттерге деген талпынысы ғана 
адамды жақсы ете алады деп тұжырымдайды. Әрине, 
бұл идея да Кейқауыс ашқан жаңалық емес. Мұндай 
көзқарастың бастауы адамзат тарихының тереңіне 
кетеді, жеке тұлғаның құндылығы туралы идеяның 

байлыққа еш қатысы жоқ екендігі оған дейін-
ақ айтылған. Дегенмен, феодалдық ортағасырда 
жекеменшіктің пайда болуымен адам, оның абыройы 
мен қасиеті оның байлығының дәрежесіне қарай 
анықталатын шақта Кейқауыс идеялары жемісті 
әрі маңызы ерекше болды. Мәселен, ол өз баласы 
Гиланшаһқа айтқан нақыл-өсиеттері арқылы бүкіл 
адамзат баласын «жақсылық іс жасауға, керісінше, 
жамандық іс жақпастық» деп, одан бойыңды аулақ 
ұстауға шақырады. «Ей, перзентім, қай кезде 
болмасын жақсылық істеуді жадыңнан шығарма, 
жақсылықты жалпы халыққа жаса, жамандықтан 
аулақ бол, керісінше сөйлеме, теріс оймен ойлама. 
Бидайды көрсетіп, арпа сатпағын. Әр істе әділетті 
бол. Әділ жанға бидің де, қазынаның да қажеті                
жоқ» [1]. 

Бұл жолдар арқылы Кейқауыс әрдайым әділетті, 
халықшыл бола біл дегенге меңзейді. Тәлімгердің 
адамгершіліктік көзқарастарын оның соғыс өнеріне 
қатысты ойларынан айқын аңғаруға болады. Мысалы, 
егер жау сенен  рақымшылық сұраса... оған рақымдық 
жаса және оны үлкен жетістік деп санағын, өйткені: 
«бас сауғалап, рақымдық өтінген жау – өлімен тең»-
деген ойлары арқылы ұрыста жауды өлтіруге болады 
екен деп шектен тыс, қатыгез болудың қажеті жоқ 
екендігін, сондай-ақ «... тұтқындарға мейіріммен                                                                                                                        
қарау керек, өйткені тұтқынды өлтіру мақтануға 
тұрарлық іс емес...» [1] деген жолдар арқылы 
тұтқындарға ерекше аяушылық танытып, 
адамгершілікпен қараған жөн дегенді ескертеді. 
Кейқауыстың соғыс тұтқындарына адамдық                                                                                                        

қатынасы туралы және жеңілген жауға мейірімдік 
қатынасы туралы ойларын халықаралық құқықтық 
мағынаға ие деп айтуға болады. Олар қазіргі 
халықаралық құқық нормалары мен жағдайларына 
үндесіп, әлемдік озық тәжірибелерді жинақтау 
барысында қордаланған бүкіл адамзаттық 
құндылықтарды құрайды. Ендеше, мұның барлығы 
бізге Кейқауыстың соғыс өнерін жүргізудің  маңызды 
ережелерін қалыптастырып, оның негізін қалады деп 
айтуымызға негіз бола алады. 

Еңбектен Кейқауыстың экономикалық тауар 
айналымына қатысты да ой қозғағанын байқауға 
болады. Мәселен, ол: «... кім қанағатсыздықтан 
таулар мен теңіздер арқылы, өмірі мен тәнін, дүние-
мүлкін де қауіп-қатерге тігіп және қарақшылар мен 
қаңғыбастардан да, жыртқыштардан да, сондай-ақ, 
қатерлі жолдан да қорықпастан шығыстан батысқа 
барады... ол, әрине, әлемнің гүлденуіне себепкер 
болады, ал бұл – саудагерден басқа ешкім де емес»-
деген [1] жолдар арқылы саудагерлердің еңбегін 
жоғары бағалай отырып, олар өз өмірлері мен 
дүние-мүлкін қатерге тіге отырып, мемлекеттер 
арасында тауар айналымын қалыптастыруға ықпал 
ететіндігін айтады. Ал мұның пайдасы – Шығыс 
пен Батыс халықтары жақындасады. Бұл, әрине, 
халықтар арасындағы діни, ұлттық және басқа да 
ерекшеліктерге қарамастан, Кейқауыстың барлық 
елдер арасындағы бейбітшілік пен көршілес 
қатынасты қалыптастыруға ұмтылғандығын 
байқатады. Келесі бір назар аударатын маңызды 
мәселе, Кейқауыс сонау Сасанилер  дәуірінің өзінде-

ақ елшілік қатынастың болғандығы, соған орай 
арнайы «қабылдау грамоталары» қолданылғандығы 
жайлы мағлұмат береді. Осыған орай, ол сол кездегі 
қабылдау тәртібін баяндайтын кішігірім әңгіме 
береді. Әңгіменің мәнісі мынадай: бірде Хосрау 
патшаға Румнан елші келеді. Патша елшіні парсы 
билеушілеріне тән таққа отырып қабылдайды және 
оның уәзірі Бузурджмихр арқылы елшіге «қабылдау 
грамотасын»  береді [1].

Адамгершіліктің негізі жамандық пен жақсы-
лықты ажырата білуден тұрады. Сондықтан да, 
жақсылық істер еңбекте бастан-аяқ автордың басты 
назарында болады. Мәселен, мұқтаж жандарға 
садақа беру, жетім-жесірлерге көмектесу, кәсіби                                                                                                 
өнер түрлерімен шұғылдану, еңбекқорлық, 
жалқаулықты сынға алу, әділдік пен адалдықты 
мадақтау, бітімге келе білушілік пен ұстамдылық, 
білім мен ғалымдарды құрметтеп, ардақтау сияқты.

Сонымен, жоғарыда айтылғандардың барлығы 
Кейқауыстың ағартушылық қырынан бөлек, жоғары 
интеллектуалды саясаткер, мемлекет ісі мен заң 
мәселелерінің қыр-сырын  жетік меңгергендігін 
байқатады.

Пайдаланылған әдебиеттер:
1. Кейқауыс «Қабуснама». А., «Балауса», 1992, 

157-б.
2. Абай Құнанбаев. Шығармаларының екі томдық 

толық жинағы. ІІ том. А., «Ғылым», 1977, 312-бет.
3. Қ.Жарықбаев, С.Қалиев. Қазақ тәлім-тәрбиесі. 

А., «Санат», 1995, 348-б. 

БЕЙІМДЕЛУІ

«Бала – көңілдің гүлі, көздің нұры» деп халқымыз 
тегін айтпаған. Алайда бұл кішкентай жандардың 
жетімсіреп, балалар үйінде тәрбиеленіп жатқаны 
қаншама! Соңғы жылдары әлеуметтік экономикалық 
жағдайларға байланысты жетім балалар саны 
көбеймесе азаймауда. Әрине, бұл жағдай өте 
өкінішті. Қазіргі уақытта Қазақстан Республикасында 
жетімдер мен ата-анасынан ажыратылғандар, 
атап айтсақ, ата-анасының сүйіспеншілігіне зәру 
болып отырған балалар жағдайы көпшілікті 
толғандыруда, осыған сәйкес бұл мәселе тек 
педагогикада ғана емес, сонымен қатар психология, 
әлеуметтік педагогика сияқты ғылымдардың негізгі 
көкейкесті мәселесіне айналып отыр. Бұл мәселе 
Қазақстан Республикасының «Қазақстан-2030» даму 
стартегиясына сай жетім балалар үйіндегі тәрбие-
лініп жатқан әрбір ұрпақтың жеке адам ретінде 
қалыптасуының шешуші факторы ұлттық тәрбие 
деп көрсеткен. [1] Жетім балалар тәрбиесіне қазіргі 
кезде  ұлттық тәрбие тұрғысынан да көңіл бөліп, 

оларды тұлғалық қалыптастыру мәселесі – бүгінгі 
күн талабы. Балалар үйінде тәрбиеленіп жатқан әрбір 
тәрбиеленушінің жеке тұлға болып қалыптасуының  
өзіндік ерекшелігі бар. Әрине, бұл балалар іс-әрекеті 
белгілі бір тәртіпке салынып,қадағаланылады, ал бұл 
сөзсіз баланың дамуына кері әсер етеді,нәтижесінда 
бала бойында жеке басын ұйымдастырудың төменгі 
деңгейін қалыптастырады. Күнделікті қатаң тәртіп 
не тәрбиелеушілердің тарапынан көрсетілетін 
бақылау – мұның бәрі бала бойында өз тәртібі мен 
жоспарын қадағалауды төмендетеді.  Балалар үйіндегі 
тәрбиеленушілер шектеулі қарым-қатынастың  
шеңберіндегі әлеуметтік байланыстардың тұйық 
жүйесінде өмір сүреді. Отбасының, білім беру 
жүйесінің  әлеуметтендіру әсері  барынша кемиді, 
достарымен, құрдастарымен қарым-қатынас шеңбері 
тарылады. Қоғам мекемедегі баланы  шеттетіп, 
оны өзінен және де мәдени құндылықтар мен  
заңдылықтардан  алшақтатады. Балаға қоғамнан  
алшақтату жағдайында  әлеуметтік мәдени тәжірибені 
жеткізу қиындайды, ол ересек болған кезде де орыны 
толмас тапшылық болып қалады. Сондықтан балалар 
үйінің тәрбиелеушілерінің алдында баланы тек жаңа 
ортаға бейімдеу үдерісі ғана емес, сонымен қатар 
олардың өзіндік өмірге психологиялық тұрғыдан 
дайын болуын және әлеуметтік қорғанысты сезіне 
білуін қамтамасыз ету болып табылады. Әлеуметтену 
деген сөз – яғни, адамның қоғамдық өмірге араласуы.
Бұл сөзге жете анықтама берсек, Балаларды 
әлеуметтендіру дегеніміз олардың әлеуметтік 
қасиеттерді, тәжірибені меңгеру барысында өздері 

әлеуметтік тәжірибеге ене отырып, өзіндік жеке 
өмірде әрекет етуге бағытталған көп қырлы күрделі 
үдеріс. [1]

Жетім балалардың да отбасындағы балалар сияқты 
дамуы жалпылай болады, олар дамудың басқа жо-   
лына түсіп кетпейді, олар да жүре, сөйлей алады, 
тазалық сақтауға үйренеді, құралыптастарымен 
де ойнайды, маңайында не болып жатқанына да 
қызығушылық білдіреді. Үлкендердің өзім деген 
көңілін бағалайды да, олармен қатынаста болуды 
табандылықпен талап етеді. Бірақ та, сыртқы 
көзқараста айырмашылық байқалмаса да,  жетім 
балалардың артта қалу белгілерін көруге болады. 
Біріншіден, даму жылдамдығының баяулығы, 
олардың психологиялық дамуы мен денсаулығында 
негативті қаситеттердің тізімін құрайды [2].

Ерекшеліктерін әр түрлі жас кезеңдерінде 
байқаймыз, олардың дұрыс, жеке адам қалыптасуына 
кері әсері бар:

- Терең емес, әлсіз күйзеліс кешулері, сезімдерінің 
сыртқы көріністері, ынта-ықыластарының болмауы, 
қуанышқа да, күйзеліске де бірдей қараулары, бұл – 
негізгі сферасы.

- Үлкен адамдармен және өз құралыптастарымен 
де қатынасқа баяу түсулері, талаптылықтарының 
төмендігі,  сенімі мен мақсатының және баға беруінің 
қайшылығы - екінші сфера деп бөлеміз.

- Ал үшінші сфераға білімге құштарлықтарының 
өте төмен екендігін белгілеуге болады, балалар 
үйінің тәрбиесіндегі балаларда жаңашылдықа деген 
қызығушылдық мүлдем жоқ, ал болса да оны зерттеу 

өте жұпыны болады да, тез жалығып кетеді. Ой өрісі 
таяз болады. 

Мінез-құлқынан терең қуаныштың нышанын 
аңғару да өте күрделі, ал егер болса да, көбінесе, 
ұялшақтықпен, өз күшіне сенімсіздікпен қатар 
жүреді.

Әлеуметтендіру бейімдеу арқылы іске 
асырылатынына және адамдардың әлеуметтік 
тәжірибесі, қоғамдағы әдебі, нормаларымен 
байланысты. Әлеуметтендірудің нәтижесі, қоғам 
талабын қанағаттандыратын әлеуметтену үдерісі 
болып табылады. Бірақ та, бұл үдеріс жетім балаларды 
әлеуметтендіруде өзіндік қиындық туғызады. Қазіргі 
жағдайда жетім балаларға көмек көрсету жүйесінде 
жетім балалар тәрбиеленетін мекемелер қызметінің 
бірнеше жұмыс бағыттары айқындалды. Атап айтар 
болсақ, әлеуметтік, медициналық, психологиялық, 
ұйымдастырушылық-тәрбиелеушілік [2].

Мұндағы тәрбиеленушілердің қоғамдық ортаға 
бейімделуі баланың әлеуметтік статусына сай емес, 
медициналық тұрғыдан бұл типтегі балалар тұқым 
қуалаушылық тұрғысынан дертке шалдыққан немесе 
нерв жүйкелері тозу арқылы ашушаң, ызақор болып 
келеді. Мұның барлығы, айналып келгенде, олардың 
әлеуметтенуіне кедергі келтіріп, әлеуметтендірудің 
тиімділігін төмендетеді, яғни, балалар шынайы  
өмірге даярланбайды. Оларды қоғамдық өмірге 
даярлауда өздерімен қатар бірге алып жүретін 
адамдардың қажеттігі туындайды. Олар – ең алдымен, 
әлеуметтік педагогтар, содан кейін психологтар, 
жалпы педагогтар.

Оларды әлеуметтендіруге қиыншылық 
тудыратын себептерге тоқталар болсақ, олар 
әлеуметтік бейімделу деңгейлерінің,әлеуметтік 
белсенділіктерінің,әлеуметтік құзыреттіктерінің, 
әлеуметтік құндылықтарының қалыптасуы 
төмендегідей болып отыр. Оларды әлеуметтендіру 
әлеуметтік педагогтар – тәрбиеші-педагог-қоғам 
жүйесі арқылы іске асырылуы тиіс деген тұжырым 
жасауға болады. Демек, жетім балаларға әлеуметтік-
педагогикалық тұрғыдан көмек көрсету, өмір 
сүруге үйрету, өзімен қатар алып жүру әлеуметтік 
педагог, психологтардың, тәрбиешілердің кәсіби 
іс-әрекеттерінің жүйесі болып табылады. Бұл 
жетім балаларды өзімен қатар алып жүру баланың 
бойындағы жеке қасиеттерге сүйену арқылы іске 
асырылады. Балалардың әлеуметтік ортаға бейім-
делуі – көпқырлы үдеріс. Сондықтан бұл  мәселе тек 
тәрбиешілер тарапынан ғана емес, сонымен қатар 
мемлекет тарапынан да қолдауға ие болса игі еді.
Қазақтың асыл ұлдарының бірі – А.Байтұрсынұлы: 
«ұлым дейтін ел болмаса,елім дейтін ұл қайдан 
болсын?» деп текке айтпаған...

1905-1907 ЖЫЛҒЫ  
БУРЖУАЗИЯЛЫҚ 

РЕВОЛЮцИЯНЫҢ 
ҚАЗАҚ ЖАСТАРЫНЫҢ 
ҰЛТТЫҚ САНАСЫНЫҢ                    

ОЯНУЫНДАҒЫ КӨРІНІСТЕРІ

XX ғасырдың басы қазақ халқының тәуелсіздік  
жолындағы күресінің шырқау кезеңі болды. 1905-
1907 жылдардағы Ресейде өріс алған революциялық 
жағдай қазақ даласындағы ұлттық-демократиялық 
үрдістердің жандануына, қазақ халқының ой-
санасының оянуына сөзсіз ықпал етті. 

Ресейдегі бірінші революция барысында 
өлкедегі қоғамдық өмірдің жандануы қазақ 
интеллигенциясының белсенділігін арттыра түсті. 
Ә.Бөкейханов, А.Байтұрсынұлы және тағы басқалар 
патшаның және үкіметтің атына жазылған петиция-
лар мен телеграммалардың авторлары, аудармашы-
лары және оларды талқылауды ұйымдастырушылары 
болды. Анағұрлым танымал болғаны 1905 жылы  
Қоянды  жәрмеңкесінде жасалды және оған Семей 
облысының 14,5 мың тұрғыны қол қойды. Мәдени 
және рухани қажеттіліктерді қамтамасыз етумен 

қатар қазақтардың байырғы жерлерінен ығыстыруды 
тоқтатуды, олардың жерге иеліктерін құқықтық 
жағынан бекітуді, жергілікті басқару мен сотты 
жетілдіруді талап етті. Бұл талап-тілектер кейінгі 
Алаш бағдарламасының негізіне айналды [1, с. 20-
21]. Қазақ өлкесіндегі халықтың басын біріктіріп 
өткізілген бұл петициялар ұзақ жылдардан бері 
орыс патшалығының езгісінде болып келген қазақ 
халқының наразылығын білдіруінің бір түрі болса, 
ұлт зиялылары қоғамдық белсенділік көрсете 
отырып, қазақ халқының тәуелсіздігі жолындағы 
ұлт-азаттық қозғалысының көшбасшылары ретінде 
таныла бастады. 

Қазақ даласындағы халықтың ой-санасының оя-
нуы жөнінде Қошке Кемеңгерұлы «Қазақ тарихы-
нан» атты еңбегінде былайша жазған: «Қалың қазақ 
арасына ояну сәулесі түсуі, оқыған азаматтардың 
топталуы да 1905 жылғы 17 октябрь манифесімен 
басталды. 1905 жылға кіргенде қазақ алдында:  1) 
дін жоғалу,  2) жерден айырылу деген екі жұмбақ 
көлденең тартылып еді. Сондықтан патшаға, Думаға 
жіберілген тілектерде дінге еркіндік, жерге еркіндік 
бірінші планға қойылды» [2, 44-б.]. 

Қазақ жастарының белгілі бір бөлігінің ірі 
саяси орталықтарда оқуы, сол тарихи кезеңдегі 
саяси оқиғаларды тікелей көзімен көріп, куә 
болуы,  қоғамдық жаңғыру жолына қадам басқан 
орыс қоғамындағы демократиялық күштер мен 
ағымдардың ықпалын басынан кешіруі, олардың  

қоғамдық көзқарастарының кемелденуіне, саяси 
белсенділігінің артуына әсер етпей қоймады. 
Мәселен, Петербургтегі орман шаруашылығы  
институтының студенті Ә. Бөкейхановтың студенттік 
ортадағы белсенділігі туралы  «Семипалатинский 
листок» газетінің тілшісі мынадай куәлік келтіреді: 
«Орман шаруашылығы институтының студенті 
бола жүріп, ол барлық студенттік істерде үлкен 
белсенділік танытты, әр уақытта тым солшылдар 
жағында табылды. Марксизм туралы айтыс қызғанда 
ол экономикалық материализм туралы тезистерді бар 
күшін салып қорғады». [3, 89-б.].

Әлихан Бөкейханов 1905 жылғы революциялық 
толқынды Омбы қаласындағы қоныстандыру 
басқармасында қызмет атқара жүріп қарсы алды. 
Бұл кездері Әлихан Бөкейхановтың қоғамдық-саяси 
өмірге белсенді түрде араласқандығы жөнінде 
Омбы қалалық жандарм басқармасының шенеунігі 
полиция Департаментінің бастығына жазған құпия 
хатында «Ә.Бөкейханов барлық митингілердің, 
петициялардың және үкіметке қарсы үгіт-
насихаттардың ұйымдастырушысы және қырғыз 
даласындағы    діни-саяси қозғалыстың жетекшісі» 
деп көрсетті. Оның бастамасымен қазақ халқының 
ұлт-азаттық  қозғалысы 1905 жылдан айқын саяси 
сипатқа ие бола бастады [4, с. 38-39]. 

1903-1909 жылдары Петербургтегі әскери-
медициналық академияда оқыған, кейін Алаш 
қозғалысының белгілі жетекшілерінің бірі болған 

Халел Досмұхамедовтың саяси көзқарасының 
қалыптасуы мен саясат саласында белсене көріне 
бастауы оның осы Петербургте өмір сүрген 
кезеңіне дәл келді. Өмірінің осы кезеңі туралы 
1931 жылы қыркүйектің 14-інде Біріккен саяси Бас 
басқарманың тергеушісіне өз қолымен жазып берген 
мәлімдемесі дәлел бола алады. «Мен, – деп жазды өз 
мәлімдемесінде Халел Досмұхамедов, - Петербургке 
бірінші орыс революциясының қарсаңында келдім. 
Қым-қиғаш студенттік өмірге араласумен қатар саяси 
білімімді жетілдіруге кірістім. 

1905-1906 жылдары  мен кейбір қазақ студенттері-
мен бірге Орал қаласында үгіт жұмыстарын жүргі-
зіп, халыққа елде болып жатқан оқиғаларды түсіндір-
дім. «Фикр» және «Уральский листок» газеттерінде 
мақалалар жарияладым. 1906 жылы қырдағы 
ауылдарды аралап жүргенімде полицияның көзіне 
іліктім де, саяси жұмыс жүргізуіме тыйым салынды» 
[5, 23-26-б.б.].

Бұл құжат сонымен қатар қазақ 
интеллигенциясының алғашқы легінің Халел 
Досмұхамедов, Әлихан Бөкейханов, Мұхаметжан 
Тынышбаев, Жақып Ақбаев, Жаһанша Досмұхамедов 
сияқты белгілі өкілдерінің көпшілігі ғасыр басын-
дағы Россияда орын алған саяси хал-ахуалға 
сергектікпен әрі сын көзімен қарағандығын, ал содан 
кейін барып қандай саяси ұйымнан үлгі алу мәсе-
лесін шешкендігін көрсетеді. 

Солардың алғашқы көрінісінің  бірі 1905 жылдың 

соңында Орал қаласында өткен Ә.Бөкейханов, 
Ж.Сейдалин, М.Дулатов, Б.Қаратаев, Б.Сырттанов 
сияқты қазақ зиялылары өкілдерінің  «бес облыстық 
делегаттар съезі» аталған бас қосуда жасаған  «қазақ 
конституциялық демократиялық» партиясын құру 
жөніндегі әрекеті болды. Бұл әрекет сол кезде 
Петербургте оқуда болған Халел Досмұхамедов 
тарапынан да қолдау тапты [6, 34-35 б.б.]. Қазақ 
зиялыларының және жастарының қоғамдық-саяси 
ұйымдарға бірігуге жасаған қадамдары қазақ 
қоғамында орын алған азаттық үшін қозғалыстың 
бастаулары еді.

Бөкей  Ордасындағы  оқыған  қазақ    жастарының   
XX ғасыр  басындағы  ұлттық-демократиялық  
жаңғырулардың   әсерімен  қоғамдық-саяси   өмірге  
араласып, алғашқы мәдени-ағартушылық  бағыт-
тағы жасырын ұйым құрғандығы  жөнінде  сол  
оқиғалардың  куәгері Сейітқали    Меңдешев   өз  
естеліктерінде   жазып  көрсеткен. Сейітқали  1903  
жылы  халық  мұғалімі деген атаққа ие болып, Бөкей 
облысының 2 - Теңіз  жағалауы  округіне   қарасты 
Ганюшкино   селосындағы  2  жылдық училищеге  
екінші  мұғалім  болып  тағайындалады. 1904 жылы  
Хан  Ордасындағы  2 кластық  училищеге үшінші 
мұғалім етіп ауыстырылған. Ордада  болған кезінде   
Сейітқали  Меңдешев  1905 жылғы  революциялық 
оқиғаларға қатынасқан. Осындағы  басқа да  оқыған  
қазақ  жастары мұғалімдер мен  оқушылардың басын  
қосып, халық  наразылықтарын ұйымдастырған. 

1906, 1907 және 1908 жылдары С.Меңдешев  
Бөкей Ордасында кәсіби және саяси  мақсаттарды  
көздеген  интеллигенцияның  жасырын одағының  
ұйымдастырушысы   болды.  Бұл  одаққа  мұғалімдер, 
фельдшерлер бірікті. С.Меңдешев бұл одақтың 
қазынашысы және   кітапханашысы болған. 1908 
жылға қарай Бөкей Ордасындағы қазақ  жастарының 
кәсіби  одағы  патша   шенеуніктерінің   көзіне  түсіп   
жабылған [7, 22-23 пп.]. Бөкейлік оқыған жастар  
тұңғыш рет ұйым құрып, халықты мәдени-рухани 
жағынан жетілдіруге, оқу-ағарту ісін бір жолға 
қоюға, ұлттық тең құқылықты сақтауға ұмтылған. 
Әрине, қазақ қоғамындағы өткір мәселелерді патша 
өкіметінің қысымшылығы жағдайында бірден шешу 
мүмкін емес еді.

Бөкейліктегі   ұлт-азаттық  қозғалыстың  рухани  
демеушілерінің  бірі, ақын  Ғұмар  Қараштың  
қоғамдық-саяси  өмір  жолын  зерттеуші  Мақсат Тәж-
Мұрат  Бөкей Ордасындағы  қазақ  зиялыларының 
құрған  алғашқы  қоғамдық  ұйымы   жөнінде  
өзінің  көзқарастарын  топшылайды.   1907 - 1908 
жылдар  шамасында  Шәңгерейдің мекені - Самар  
губерниясына  таяу  князь   Шыңғыс  хуторында,  
қазақша Көлборсы  жерінде  он  адамнан  тұратын  
жасырын  ұйым  құрылады.  Бұл астыртын  қимылға 
қатысы бар тоғыз адамның  - Шәңгерей Бөкеев,   
Бақытжан Қаратаев, Ғұмар  Қараш,  Елеусін  Бұйрин, 
Ғабдол-Ғазиз  Мұсағалиев,  Сәлімгерей  Нұралыханов,  
Мұстафа  Көкебаев, Сейітқали Меңдешев  және  

Мұхтар Сәрсембиевтердің  аты-жөні  аталған.  Ұйым  
«Жігер», не  «Ұлт  қауымы » деп  аталуы  мүмкін. 
Себебі Кеңес өкіметі тұсында 1918 жылы Ордада  
меньшевик   Мұстафа  Көкебаевтың  ұйытқылығымен  
он адамнан  жасақталған  «Жігер»  дейтін мәдени-
ағарту қоғамы құрылады да, ол  көп ұзамай Тарғын  
қисымында  (Шәңгерей, Ғұмарлар  елінде ) «Ұлт  
қауымы», Жаңақала  жағында   «Білім  бірлігі»  деген   
отау  бөлімшелерін  ашқан  болатын деп  болжамдар  
жасады [8, 48-49 б.б.].  Міне, осы зиялы топ Бөкей 
Ордасындағы ұлттық-демократиялық қозғалыстың 
жандануына негіз жасап, қазақ жастарының 
қоғамдық-саяси өмірге белсене араласуларына ық-
пал еткен.

Революциялық  оқиғаларға Петербургтегі теміржол 
көлігі институтының студенті М.Тынышбаев та 
қатынасқан. Бұл арада М.Тынышбаевтың 1905 
жылғы революцияның тікелей қатынасушысы екенін 
ескерген жөн. Алайда оның өмірінің бұл кезеңінен 
мәлімет аз, дегенмен, студент Тынышбаевты 
сол кездегі өз халқының терең әлеуметтік-саяси 
мәселелері толғандырған. Кейін өзі айтқандай «...
болашақ гимназист және студент ретінде қазақ 
халқының мұқтаждығын түсіндім, біртіндеп орыс 
және жергілікті билік өкілдерімен қарым-қатынасқа 
түсе бастадым және қазақтардың өмір сүру 
жағдайының өзгеруіне байланысты бұрынғысы мен 
қазір не болып жатқандығын салыстырып көрсетуге 
тура келді» [9, с. 6-7]. 

Сол 1905 жылы Тынышбаев министрлер 
комитетінің атына арыз жолдап, онда қазақтарды 
басқарудың негізгі принциптері қазақ халқының 
мүддесіне сай еместігін ғылыми тұрғыдан негіздеуге 
тырысты және әскери жүйеден азаматтық басқаруға 
ауыстыруды талап еткен. [10, 39 п.].

ХХ ғасырдың бас кезіндегі қазақ өлкесіндегі 
демократиялық жаңғыруларға, ұлттық сананың 
оянуына ұлт зиялыларының баспасөз ісін қолға алып, 
халық арасында мәдени-ағартушылық жұмыстарын 
кеңінен жүргізулері өз ықпалын тигізген еді. Осы 
мақсатта 1911 жылдың қаңтарынан бастап, 1915 
жылдың қыркүйек айына дейін Троицк қаласындағы 
«Энергия» баспаханасында қазақ тілінде үзбей  
шығып тұрған «Айқап» жұрналы халқымыздың 
әлеуметтік, саяси өмірінде, әдебиет пен мәдениеті-
мізді насихаттап, таратуда елеулі рөл атқарды. 

Бөкей Ордасындағы қоғамдық одаққа біріккен 
зиялы топ халықты сол заманның келбетінен 
хабардар етіп, мәдени–ағартушылық істі одан әрі 
өркендету мақсатында газет шығару ісін қолға алған. 
Бұл игі істің басында Шәнгерей Бөкеев, Бақытжан 
Қаратаев, Елеусін Бұйрин, Сейітқали Меңдешев, 
Ғабдолғазиз Мұсағалиев, Ғұмар Қараш тағы басқа 
да бөкейлік зиялылар тұрған еді. Осы зиялы топтың 
бастамасының арқасында Бөкей Ордасында алғаш 
рет 1911 жылы «Қазақстан» газеті жарық көрсе, 
елдегі революциялық өзгерістерге байланысты 1917 
жылы «Ұран», 1918 жылы «Қазақ дұрыстығы», 1919 

жылы «Дұрыстық жолы» газеттері мен «Мұғалім» 
журналы халықтың ой–санасының дамуына қызмет 
еткен.

Білім мен өнерді, мәдениетті насихаттап, 
қалың қазақ елінің айнасы, шамшырағы  болған 
«Қазақ»   газеті зиялы топтың жетекшілері – 
Ахмет Байтұрсынов, Міржақып Дулатұлы, Әлихан 
Бөкейхановтардың  арқасында жұртшылықтың 
арасында беделі күшті болды. Соңғы газет 1914 
жылғы 9 қаңтардағы № 45 нөмірінде өздерінің 
жазылушыларының саны жөнінде мәлімет берген. 
Одан жалпы жазылушыларының саны 3000-ға 
жуық екендігін, олардың 694-і Торғай облысында, 
612-і Семей және 586-ы Ақмола  облыстарында 
тұратындығын көреміз. Бұл құжатта барлық 
мұсылман органдары өздерінің бағыты бойынша 
прогрессивті болып келетіндігі айтылған [11, 32 п.].

Сол кезеңдегі замана ағымына байланысты 
«Қазақ» газетінің ұлт-азаттық күрестегі алатын 
орыны турасында М.Әуезов:  «... көбінесе ес кіргізіп 
оқытуға, ұлтты танытуға себеп болған – «Қазақ» 
газеті. Онан бұрын ұлт дегенді кім білген?»,- дейді 
[12].

«Айқап» журналы, «Қазақстан» және «Қазақ» 
газеттері қоғамдық істерге бұрыннан араласып 
жүрген азаматтардың ой-пікірлерін ғана жариялап 
қоймай, басқа да талапты жастардың қаламын ұштап, 
саяси ой-жүйесінің, көзқарасының қалыптасуына 
мүмкіндіктер жасады. Сол дәуірдегі қоғамдық-

саяси істерде белсенділіктерімен көзге түскен 
қазақ жастарының кейінгі толқынының өкілдері – 
М.Жұмабаев, С.Сейфуллин, Қ.Кемеңгеров, Ғ.Қараш, 
Ғ.Мұсағалиев және т.б. ой-пікірлері осы газеттер 
мен жұрналдар арқылы елге таныла бастады. Осы 
тұрғыда «Айқап» журналының маңызы туралы, 
оның шығарушысы М.Сералин: «Айқап» жұрттың 
біразырағын оқуға үйір қылды. Қазақша ойлауға, 
ойлаған ойын қазақша жазуға бірсыпыра адамды 
үйретті»,- деп ойын білдірген [13, 86-б.].

ХХ ғасырдың басындағы қазақ ұлттық-
демократиялық жастар қозғалысының қалыптасу 
үрдісіндегі негізгі алғышарттарға және қоғамдық- 
саяси көзқарастардың дамуына әсер еткен тарихи 
маңызды оқиғаларға сипаттама беріп, талдау 
жасай отырып, мынадай қорытындыларға келуге 
болады. Біріншіден, ірі қалаларда оқыған қазақ 
жастарының алғашқы буынының 1905 жылғы 
революциялық оқиғалардың куәгерлері болуы 
олардың қоғамдық-саяси белсенділіктерін арттырса, 
елдегі ұлт зиялыларының және қазақ жастарының 
қазақ халқының азаттығы үшін жүргізген күрестері, 
қоғамдық бірігуге шақырған ұрандары қазақ 
қоғамының оянуына, демократиялық үрдістердің 
жандануына серпін бергендігі айқын. Екіншіден, 
қазақ өлкесіндегі демократиялық жаңғыруларға, 
ұлттық сананың өсуіне «Айқап», «Қазақстан», 
«Қазақ» сияқты газет-жұрналдардың шығуы әсер 
етіп, қазақ жастарының ұлт мүддесі үшін бірігуінде 

баспасөз құралдарының рөлінің зор болғандығына 
ешкім шәк келтірмейді.

ӘДЕБИЕТТАНУДА  БАЛАЛАР 
ДРАМАТУРГИЯСЫНЫҢ АЛАР 

ОРЫНЫ

Әдебиеттануда  эпос − болмысты белгілі бір 
ауқымда, көлемде, уақыт пен кеңістік аясында 
және оқиғалар шеңберінде, сюжеттік желі негізінде 
қамтыса, лирика − жеке адамның ішкі дүниесінде 
сезімнің қалыптасуын көрсетеді. Ал, драма сөздік 
әрекеттерді  эмоциональды ерікті ұмтылысымен, 
әлеуметтік-психологиялық сипатымен, ішкі 
еркіндігімен және сыртқы шектеулігімен, қысқасы 
екі жақты  экспрессивті-сюжеттік қатынастарымен 
танытатындығы айтылады. Сол арқылы әдебиеттің 
бұл тегі  өз бойында лирика мен эпостың  сипаттарын 
ұштастырады. Драма – адам мінезін мүмкіндігінше 
терең ашып, жан-жақты танытатын  іргелі күрделі 
жанр. Ал дараматург мақсаты – өмірдің бұралаң 
жолын, ішіп-жеу, халық үстінен  күн көру, жағыну, 
арандату, басыну, т.б. қарекеттердің бетін ашу, алдын 
алу. Пьесаның өміршеңдік негізгі мәні – сонда.

Қазақ балалар әдебиетінің зерттелуі жағынан 
кенжелеп қалған бір саласы−балаларға 
арналған драмалық туындылар. Жалпы, қазақ 
драматургиясының тууы, дамуы және қалыптасуы 
дегенде, қазақ балалар драматургиясының өзіндік 
даму жолын, ерекшелігін сараптау қажеттілігі 

туады. Қазақ балалар драматургиясының бастау 
көздерін іздегенде, қазақ ауыз әдебиеті үлгілеріне 
тірелеміз. Балаларға арналған сұрамақ, қаламақ, 
айтыс ойындар, мақал-мәтелдер, ертегілер мен аңыз 
әңгімелердің қазіргі балалар драматургиясының 
тууы мен қалыптасуына ықпал етті деуге негіз 
толық. Жаңа үрдіс бір күнде тумайды, ол ғасырлар 
бойы қалыптасқан дәстүрмен және ұрпақтан-ұрпаққа 
берілетін рухани игіліктің негізінде дамиды. Ұлттық 
әдебиетіміздің рухани уызы−ауыз әдебиеті балалар 
драматургиясының да бастау көзі екені белгілі. 
Балалар драматургиясы қазақ әдебиеттану 
ғылымында мүлде аз зерттелген.  Балаларға арналған 
драмалық шығармалардың зерттеуші ғалымдардың 
назарынан тыс қалуы балалар драматургиясының 
кенжелеп дамуымен байланысты деуге де болады. 
Әйтсе де, қазақ балалар әдебиетіне, қазақ балалар 
драматургиясына арналған бірен-саран зерттеулер 
мерзімді баспасөз беттерінен орын алды. Балаларға 
арналған драмалық шығармалар оқулықтар мен 
хрестоматияға арнайы түрде кіргізілмесе де, мектеп, 
балабақшаларда ертеңгіліктер мен мерекелерде жас 
жеткіншектерге жол тауып жатты. Әсіресе, балаларға 
арналған «Ұлан», «Ақ желкен», «Балдырған» 
сияқты газет-жұрналдар арқылы шағын пьесалар, 
мерекелік қойылымдар балаларға жетіп отырды. 
Қазақ балалар драматургиясын кенжелеп туды десек 
те, оның тууы мен дамуына бағдар жасай отырып, 
балаларға арналған драмалық туындылардың қазіргі 
кезде қазақ балалар әдебиетінің үлкен бір арнасы 
болып қалыптасқанына көз жеткіземіз.

Осыған орай, облыс өнері мен мәдениетінің 
алтын бастауы Жамбыл облыстық қазақ драма 
театрында 2000 жылдан бастап балаларға арналған 
ертегілерді де  сахналауды  жиі қолға ала  бастады. 
Соның бір мысалы  М.Ақынжановтың «Алтын сақа»  
ертегісі (қоюшы-режиссер Ә.Құлданов) болды. 
Халық ертегісінің ізімен жазылған «Алтын сақа» 
спектаклінде құлқынның құлы, Шоңның өгей қызы 
Күнбаланы− М.Рақымжанова, ақылсыз, шолжаңы 
көп бай баласын − М.Бақытжанов, кедей жігіт  
Нұржанды − Ү.Әлжанов, Сұлу бикеш мыстанды 
− Ә.Дүйсекенова, Алпамсаны − М.Салықов және 
Таусоғарды −  Ә.Әмзеев, Желаяқты − М.Райсханова,ана 
бейнесін− Н.Салықова, Шоңды − М.Жұмағұловтар 
ойнап, бала санасына, тікелей әсер етерлік іс-
әркеттерімен үлкен үлес қосты. Өте нәзік жанрға 
жататын жасөспірімдерге арналған бұл қойылымда 
театр актерлары  өздерінің сахна төріндегі  екінші 
бір қырларын ашып көрсеткендей  болды. Ертегінің 
табиғатына  сай тапқыр суреттер табу, бала сезіміне 
әсер етіп,  қиялын қызықтыра түсетін  музыка әндерін 
жазу жұмыстарының  жүйелі болғаны да ертегідегі 
оқиғалардың нанымды  шығуына  тікелей көмектесіп, 
режиссерлік шешімдердің шынайы шығуына жақсы  
жәрдемдесті[1.45]. 

Кеңес үкіметі тұсында, облыстық театрда 
сахналанған спектакльдердің бірі балалар тақыры-
бына арналған жергілікті дрматург Әлдихан 
Қалдыбаевтың «Шаншар атай» комедиясы. 
Музыкасын  Әсет  Бейсеуов шығарып, өлеңін 
Нұрсұлтан     Әлімқұлов  жазып,  Т.Дүйсебаев  

сахналаған көңілді  комедияда Шаншар атайды 
Тұрар Ізбасаров, Әлипаны Тұрсынтай Жакенова, 
Санатбайды Болат Бекжанов, Бекенді Құрақ 
Оразбаев,  Әшірбекті Дастан Аюпов, Мұсатайды 
Сабыр Ысқақов, Күләнданы Сәнім Масиналар 
ойнап, бүгінгі ауыл өмірінің болмысы мен  жанды 
тіршілігін  тартымды жеткізе  алды.  Шаншар атай 
мен балалар арасындағы қарым-қатынастардың 
дамуы арқылы күрделі мәселелердің арқауы ашылып, 
жасөспірімдер мен жеткіншектерді адалдық пен 
жақсылыққа жетелеудің  жолдары көркемделеді. 
Қойылымды тамашалаған мәскеулік театр сыншысы 
Н.Давыдова жамбылдықтар қойған «Шаншар 
атайдың» балалар мен кейіпкерлердің әрбір қуақы 
істері мен мінездеріне, әзіл сөздеріне  бірге қуанып, 
бірге шаттанып отырғандығын одақтық «Театр» 
журналы бетінде жариялады.

Қуандық Қасымов соңғы он жылға жуық уақыт 
ішінде оннан аса балаларға арналған ертегі, 
аңыз-дастан, фантазия және бірнеше қуыршақ 
қойылымдарын қойды. Солардың ішінде  сәтті 
шыққандарының бірі – Ж.Омаровтың  «Құлыншақ 
пен бөлтірік» ертегі-фантазиясы.

Театр − синтездік өнер. Ол тек актер мен мен 
драматург, режиссерлердің  бірлігі ғана емс, ол 
суретшілер мен композиторлардың, қолөнер, тігін, 
грим, жарық шеберлерлерінің  ортақ шешімдерге 
келетін орыны. Сондықтан да «театр – мәдениеттің 
тәжі» деп жоғары бағаланады, барлық өнердің 
бастауы болып саналады.  Репертуар − театрдың  бет- 
бейнесі. Репертуардағы спектакльдердің  әр түрлі 

жанрда болуы, әртүрлі режиссерлік шешімдердің 
тоғысуы театр ажарын аша түседі[2.45]. 

Балалар әлемі — өзіндік ерекшеліктері мол, 
күрделі де қызықты әлем. Сол әлемге еркін еніп, 
небір нәзік сыр-сипаттарды сезімталдықпен танып, 
зерделілікпен зейін салу, зергерлікпен бейнелеу 
– қаламгерлер қауымы   үшін үлкен сын. Одан 
өту үшін «Балалар жазушысы болып туу керек». 
Өйткені, балалардың ойлауында, дүниені тануы 
мен араласуында өзгеше сипат бар. Соны түсіну әрі 
балғындар риза болатындай бейнелеу – шеберлік. 
Тегінде, өмір, орта атты үлкен ұяда неше алуан нәрсе 
болуы мүмкін. Әдебиет соларды қалай көрсетеді, 
нені көрсетеді, дәуір, замана сырын қалай бейнелейді 
деген мәселенің әрқашанда күн тәртібінен түспеуі 
де сол себептен. Көзі жаңа ашылған қайнардың 
қай арнаға бет алуы – ағысты мөлдір өзенге ұласуы 
немесе су аяғы құрдымға кетуі табиғаттың ықпалына 
байланысты. Оң-солын танып үлгермеген, өмірдің 
ұзақ жолына түсіп, жан-жағына аң-таң болып 
қарайлап келе жатқан бала үшін де әдебиеттің рухани-
эмоциональдық әсері сол секілді ерекше. Қалыптас-
қан іргелі дәстүрдің тарихи-тәжірибесінен  тамыр 
алған әдебиеттің, реализм, романтизм әдебиетінің 
уақыт сырының нақты да тірі куәсіндей образдары 
балалар үшін шындықтың өзіндей нанымды, әрі 
ерліктің, патриоттық пен адамгершіліктің жан 
сүйсінер жайсаң өнегесіндей. Өмірдің өзінен     
алынған өнеге қашан да өрендерді өрге бастаса керек. 
Балалар үшін әдебиет тек қана рухани азық – базар-
лық болып қана қоймай, рухани тәрбиеші де болса, 



120

қадірі арта түспек. Осы ыңғайда орыс әдебиетінің, 
шетелдердің прогресшіл бағыттағы озық, ойлы 
әдебиетінің де игі ықпалы болғанын атап айту жөн. 
Мәселен, Аркадий Гайдардың    «Мектеп», «Тимур 
және оның командасы», Николай Носовтың «Көңілді 
семья»,«Витя Малеев мектепте және үйде» секілді 
шығармаларының әсері төл әдебиетіміздегі мектеп 
өмірін өзек еткен әңгіме, повестерден аңғарылса, 
Жюль Верннің «Капитан Гранттың балалары», «Он 
бес жасар капитан»,    Даниэль Дефоның «Робинзон 
Крузо», Марк Твеннің «Том Сойердің таңғажайып 
істері», «Гекльбери Финнің басынан кешкендері», 
Чарльз Диккенстің «Оливер Твистің басынан 
кешкендері» тәрізді кітаптары әдебиетімізде қызықты 
хикаялар (приключение), фантастика жанрларының 
тууына өзіндік себін тигізбеді деу қиын. Бұл арқылы, 
әрине, аталған шығармалардың айна қатесіз екінші бір 
нұсқасы, солардың сыңарындай туындылар дүниеге 
келді деуден аулақпыз. Мәселе түйіні — көркемдік 
дәстүрлердің әр ұлт әдебиетінде тармақтала жалғасын 
табуында.

Соңғы жылдардағы қазақ балалар әдебиетіндегі 
жанрлық-көркемдік жаңалықтар дегенде де, ең 
алдымен, сол қызықты хикаялар (приключение), 
балалар фантастикасы жанрларының дүниеге 
келуін айтамыз. Мәселен, жас фантаст Рысбек 
Баймахановтың «Шайтанқұмда жоғалған бала» атты 
кітабындағы осы аттас фантастикалық әңгімесінде 
туған жердегі құмда келе жатқан баланы аяқ астынан 
құм жұтып қояды. Әрине, құмға ертегідегідей жан   
бітіп кеткен жоқ. Бірақ сол бала аяқ басқан тұста 

құмның тұңғиық тартатын қасиеті бар. Мұның 
бәрін автор балғын оқырманын сескендіру үшін 
әңгімелемейді, қайта жаратылыстың осындай жұмбақ, 
құпия сырын ашуға ынталандырып, батылдыққа 
баулу үшін суреттейді. Мамандығы физик, жас ғалым-
фантаст Рысбек Баймаханов  ғылым жұмбағын, 
дәлірек айтсақ, ғылыми гипотезаны өзіндік ой, 
позиция айту үшін ұтымды пайдалана білген. 
Бұл ыңғайда фантастика саласындағы ізденістер 
Абдулхамид Мархабаевтың «Арал әуендері», Төлеш 
Сүлейменовтың «Күн сынығы» кітаптарынан да 
аңғарылады. Соңғы жылдары балалар әдебиеті 
саласына қызықты хикаялар жанрының қанат жая 
бастауы – қуанарлық жай. Қызықты да күтпеген 
оқиғалар, тосын шешімдер, шиеленіскен түйіндер 
жас оқырманды әрқашан қызықтырып, олардың 
тапқырлыққа, батылдыққа, жігерлілікке баулитыны, 
қиялын қанаттандыратыны белгілі. Шым-шытырық 
сюжеттік желілер, соған орай ашыла түсетін күрделі 
кейіпкерлер тағдырлары мен табиғаты балалар ойын 
шынықтыра түсуге қалай да өзіндік себін тигізбек. 
Тек шиеленіскен сюжеттік желілер жасау өмір, мінез 
күрделілігін танытудан гөрі автордың өз қиялына 
өзі тым елігіп кетіп, қолдан тудырғаи құйтырқысы 
болмасын деңіз. Ал, белгілі бір ұнамды ой айтуға 
бағытталған шұрайлы шығарма баланың «басын 
қатырмайды», қайта оның көзқарасы қалыптасуына 
әсер етіп, арман-қиялына, қимыл-әрекетіне түрткі 
болады. Осы түрғыдан қарағанда Сайлаубай 
Жұбатыровтың «Алыстағы аралдар» кітабына енген 
кітап аттас повесі – көңілден шыққан сәтті барлау. 

Оқушы балалардың алыстағы аралға бет алуы, 
қиындықтан мойымай, қажырлылық, тапқырлық 
көрсетуі көңілге біршама жылы әсер қалдырады. 
Рас, Жюль Верннің «Он бес жасар капитанын» еске 
салатын ұқсастықтар да бар. Екі шығарманың да ортақ 
кейіпкерлері—балалар,екеуінде де теңіздегі дауыл, 
балалардың батылдықтары суреттеледі. «Он бес жасар 
капитанда» шым-шытырық оқиғалардың тууына 
себепкер әлеуметтік жағдайлар, қоғамдық-саяси 
қайшылықтар болса, «Алыстағы аралдарда» қызықты 
оқиғалар балалардың құштарлығына, құмарлығына 
ғана байланысты өрбиді. Бұл арада  біз Сайлаубайды 
атақты жазушының шығармасын мысалға келтіре 
отырып, өмір айдынының тереңіне бойламай, 
бетінде қалқып жүрсін деуден мүлде аулақпыз. 
Біздің назар аударып отырғанымыз – әдебиетіміздегі 
шығармашылық – рухани байланыстар. Сайлаубай 
бүгінгі балалардың қиял-құштарлығын жақсы  
сезініп, кейіпкерлердің іс-әрекетін жүйелеуде де, 
оқиғаларды өруде де  ысылғандық танытқан. Жюль 
Верн шығармасындағы теңіз жалпы табиғат – 
әлеуметтік теңсіздік, қайшылықтар әлемі ретінде 
көрінсе, «Алыстағы аралдарда» теңіз, дауыл, т.б 
балалардың батылдығы мен байыптығын сынайтын, 
әрі шыңдайтын романтикалық, әсерлі әлем ретінде 
көрінеді.

Бүгінгі таңда жалпы елімізде сапалы, қызықты 
әдебиет сүйер қауым мен театр көрерменінің ойын 
дөп басып көңілінен шығатын  қойылымдар балалар 
драматургиясын дамытудың басты шарты болып 
табылады. Өйткені эстетикалық дүниетанымын 

жетілдірудің өзі заманның басты талабына 
келіп саяды.Және осы арада Елбасы Нұрсұлтан 
Әбішұлының сөзіне жүгінсек: «Отандық театрлар-
дың репертуарына тәуелсіздіктің биік талаптарына 
сай, осы заманғы тақырыптарға жазылған, көркемдік 
сапасы жоғары жаңа пьесаларды көптеп алу керек», 
– деп атап көрсетіп, сахна өнерін жаңа биіктерге 
көтеру жөніндегі негізгі мақсат-міндеттерді белгілеп 
берген еді. Жаһандану алпауытында егеменді елдің 
ертеңін, тәрбиесі мен талғамын театр мен әдебиет 
саласы көтеріп, өркениетті озық ойлы мемлекетпен 
иық тіресуге толық жағдай жасалыну қажет.

Резюме
Научная статья посвящена детской драмматургии. 

В этой статье автор охватил общие проблемы 
литературоведение и сферы театра.

Resume
Scientific article devoted for children literature. In                                                                                        

this article autor tells us about general problems of 
literature and theatre.

Балабақша бағында

Муслима МҰРАТҚЫЗЫ,
«Бота» балабақшасының 

тәрбиешісі.
Алматы облысы,
Қарасай ауданы,

«Үшқоңыр» ауылы.

МУЗЫКАЛЫҚ ҚОБДИША

Мақсаты: білімділік – ән айту, музыка 
тыңдау арқылы  балалардың жыл бойы үйренген                           
музыкалық сауатын ойын арқылы қорытындылау; 
дамытушылық – ән айтуға қызығушылығын 
арттыру, хормен орындауға дағдыландыру. Ойын 
арқылы жуан және жіңішке регистрлерді ажырата 
білуге құлақтандырып жаттықтыру; тәрбиелік –
ұйымшылдыққа, әсемдікке, сезімталдыққа баулу.                            

Көрнекілік құралдар: музыка аспаптары  
(пианино, сылдырмақ); ойыншықтар (қоян, аю, 
қуыршақ, бұзау, құлыншақ); ойын атрибуттары, 
суреттер, музыкалық қобдиша, үнтаспалар.

Іс -әрекет 
бөлімдері

Музыка жетекшісінің
 әрекеті 

Балалардың  
іс-әрекеті

Ұйымдас-
тыру 
кезеңі.

Балалармен сәлемдесу.                     
Сылдырмақпен марш 
ырғағын ойнап жүріп 
балалардың  қимылын 
бақылау. Тез, жылдам 
ойналған әуеннің ырғағын 
тыңдай отырып, жеңіл 
жүгіру.               

Залға сап түзеп кіреді. 
Марш екпінімен жүру. 
Музыка әуенінің 
өзгеруін тыңдай 
отырып, жеңіл жүгіру.                              

Қимыл-
қозғалыс.

- Балалар, біз аяқтарымызбен 
не істей аламыз?
  - Жүреміз, жүгіреміз, 
секіреміз, билейміз, 
демаламыз. (Әртүрлі 
музыкалық  бөлімдердің 
ырғағына сай қимыл-
қозғалыстарды  ауыстырып 
отыру.)      

А – жүру (марш)                 
Ә – жүгіру (жылдам 
ырғақты музыкаға)     
Б – қоян болып секіру 
В – аяқпен би қимыл-  
дарын жасау (полька)                      
Г -  демалу (баяу 
ойналатын әуенге)                                     

   
Ән 
орындау

-Балалар, «Көңілді әнімізді» 
айтайықшы. «Көңілді ән» 
орыс тіл.ауд. Кемелова Г.У.                                                                                                                
Балалар,қараңдаршы, 
мынау не? Ой, қандай әдемі 
қобдиша. Бұл жай қобдиша 
емес екен, бұл – музыкалық 
қобдиша. Ал, онда оның 
ішінде не бар екенін 
көрейікші. Қоян бар екен. 
Балалар, бұл қобдишадан  
қандай  ойыншық алсақ 
та, сол ойыншыққа арнап 
ән айтайық. Ендеше қоян 
туралы біз қандай ән білеміз?                      
Дұрыс айтасыңдар -  «Сұр 
қоян».
«Сұр қоян» Муз.жазған 
К.Қуатбаев        Сөзін жазған 
: Т.Бердияров                    
- Ал, балалар, қобдишада 
не бар екенін тағы да 
көрейік.  Аю бар екен. 
Аю  туралы ән айтайық.                                  
«Маймақ аю» әні    
Г.Кемелованың ауд.   – 
Музыкалық қобдишада 
мына ойыншықтар бар 
екен (қуыршақ,бұзау, 
қозы, құлыншақ)                                        
«Ойыншықтар» әні 
Муз. И.Нүсіпбаев   
Өлеңі Н.Әлімқұлов        

- «Сұр қоян» 
әнін білеміз.                          
Әннің сөзін анық, 
әуенін дұрыс айта 
отырып, қоянның 
образын келтіру.

   Ән айта отырып 
аюдың қимыл-
қозғалысын көрсету. 
Әндерді көңілді, 
ширақ,ән ырғағын 
сақтай орындау. 

Ән 
тыңдау

  - Балалар, «Кел, билейік» 
әнін тыңдайық. 
  «Кел, билейік» Өлеңін 
ж.М.Әлімбаев   Музыкасын 
жазған: Б.Байқадамова.

Әннің мазмұнын 
түсініп тыңдау

Ойын

«Аю мен торғай» ойыны. 
Ойынның шартын балаларға 
түсіндіру. Жоғары, төмен 
дыбыстарды салыстыра 
отырып ажырата білуге 
үйрету.                           
Балалар «аюлар» және 
«торғайлар» болып екі 
топқа бөлінеді. Музыкалық 
шығарманы тыңдай отырып, 
өздерінің образына сай 
әуенге ортаға шығып билеу.

Төменгі регистрде 
ойналған муз.
шығармаға «аюлар» 
ортаға шығып билеу, 
ал жоғарғы регистрде 
ойналған әуенге 
«торғайлар» биін 
орындау

Әуенді 
қимыл-
қозғалыс

«Мотоциклист бақалар» биі. 
Крэйзи Фрог әніне қимыл-
қозғалыс жасату

 Көңілді әуенге билеу

Қорытын-
дылау

   Сұрақ-жауаптар. Әнді 
жақсы орындаған, ойынға 
белсенді қатысқан балаларды 
мақтау. Қош сау болыңдар, 
балалар.

«Гүлдер» әнімен қол 
бұлғап залдан шығады.

Күтілетін  нәтиже:
Білуге тиіс: үйренген әндерді орындай білу, 

жоғарғы,төмен регистрлерді салыстыра отырып 
ажырату

Көрсете білу: әуенге сай қимыл-қозғалыс жасай 
білу.

Риза АРДАБАЕВА,
«Бота» балабақшасының 

тәрбиешісі.
Алматы облысы,
Қарасай ауданы,

«Үшқоңыр» ауылы.

ГЕОМЕТРИЯЛЫҚ ПІШІНДЕР 
ЖӘНЕ ОНЫҢ ТҮСТЕРІ

Мақсаты: балалардың ой-өрісін кеңейту, 
геометриялық пішіндерді бір-бірінен ажыратып, 
атай білуге үйрету. Ойлау, көріп-тану, зейінін, есте 
сақтау қабілеттерін ойын арқылы дамыту. Бір-біріне 
деген достық қарым-қатынасқа тәрбиелеу. Іс-әрекет 
бөлімдері: ынталандыру, сезімін ояту.

Тәрбиешінің іс-әрекеті:  - Балалар, бүгін бізде 
ерекше күн! Бүгін біздің топқа қонақтар келіпті. 
Қане, бәріміз жылулық шеңберін жасап жіберейік.

Балалар шеңберге тұрып: 
- Көгімізде – алтын Күн,
  Себілгендей жерге гүл!
  Балабақша бағында
  Жарқырасын жарқын күн!
Тәрбиеші: - Жарайсыңдар, балалар! Орыны- 

мызға отырайық.
Ұйымдастыру: - Балалар, біз математика әлеміне 

саяхат жасаймыз. Ол жақта бізге көптеген қиындықтар 
кездесетін болады. Бірақ ол қиындықтарды біз 
жеңеміз деп ойлаймын. Біздер ол жерге немен 
барамыз? Оны білу үшін геометриялық пішіндерден 
зымыран құрастырайық. 

- Ал, балалар, біз не құрастырдық?
- Зымыран. 
- Енді, балалар, зымыран ұщу үшін қай тетікті 

басу керек екенін табуымыз керек. Ол үшін басқару 
пультіне отырайық. Балалар, сендерге геометриялық 
пішіндер берілген. Олардың арасынан қызыл 
домалақты көрсетеміз. 

Бұл қандай пішін?  - Домалақ.
- Түсі қандай? - Қызыл.
- Енді, төртбұрыш туралы жұмбақ жасырайық.
Оң қолымыздың астына сары үшбұрыш қоямыз. 

Ал, сол қолымыздың астына қызыл төртбұрышты 
қоямыз. Бұл пішіндердің айырмашылығы неде?

- Үшбұрыштың үш бұрышы бар, ал төртбұрыш-
тың төрт бұрышы бар.

- Балалар, 1-ден 3-ке дейін санайық. Бір, екі, үш.
- Біз ұштық!
- Міне, балалар, біз шытырман ғаламторға келдік. 

Балалар, бұлар қандай геометриялық пішіндер?
- Үшбұрыш, төртбұрыш, домалақ.
- Балалар, енді біздің балабақшамызға қайтатын 

уақытымыз болды. Бір дыбыс шығады, естідіңдер ме? 
Ол – дабыл белгісі. Біреулер көмек сұрап жатыр. Ол 
көршілес ғаламторда қатты жел соғып, геометриялық 
пішіндер шашылып қалыпты, оларды орындарына 
орналастыруымыз керек.

- Ол үшін алдарыңа ақ қағаз бен қарындаш 
алыңдар. Қағаздың сол жағының жоғарғы бұрышына 
төртбұрышты саламыз. Оң жағының жоғарғы 
бұрышына дөңгелек саламыз. Қағаздың ортасына 
үшбұрыш саламыз. Балалар, тапсырманы орындап 

болсақ, өз жерімізге қайтайық.
- Балалар біз математика әлеміне барып 

саяхат жасадық. Онда неше түрлі геометриялық 
пішіндермен таныстық, көршілер ғаламшарларға 
көмектесіп, қиындықтарды жеңіп қайттық. Енді осы 
геометриялық пішіндермен ойын ойнап жіберейік.

Ойын –Геометриялық пішіндерді құрастыру.
- Балалар, бізді жер жалаушамен күтеді. Оның түсі 

қандай?
- Түсі көк, төртбұрышты.
- Жарайсыңдар, балалар!
Қорытындылау. Өзін-өзі бағалау. 
- Біз қайда бардық?
- Біз математика әлеміне саяхат жасадық.
- Біз математика әлеміне немен бардық?
- Зымыранмен.
- Саяхатта жүргенде нелер көрдік?
- Төртбұрыш, үшбұрыш, дөңгелек.
- Геометриялық пішіндердің түстері қандай екен?
- Көк, сары, қызыл.
- Балалар, сендерге бүгінгі оқу іс-әрекеті ұнады 

ма?
- Иә.
Сабаққа жақсы қатысқан балаларды мадақтап, 

жұлдызша беру.
Күтілетін нәтиже: Білуге тиіс: балалар 

геометриялық пішіндерді ажыратып, атай білді.
Көрсете білу: геометриялық пішіндерді 

құрастырып, көрсете білді.
Түсінігі: геометриялық пішіндерді ойын арқылы 

түсінді.

Ақкенже ДҮЙСЕНБАЙҚЫЗЫ,
«Бота» балабақшасының 

тәрбиешісі.
Алматы облысы,
Қарасай ауданы,

«Үшқоңыр» ауылы.

БІЗ – ӨМІРДІҢ ГҮЛІМІЗ!

Мақсаты: білімділік – жыл бойы алған музыка-
лық білімдеріне қорытынды жасай отырып,  сұрақ-
жауап алу; дамытушылық – музыкалық әуенді 
тыңдай отырып, ойын арқылы балалардың зейінін, 
еске сақтау қабілетін дамыту; тәрбиелік – әнмен, 
әуенмен  бірге шаттана қуана білуге, ойын арқылы 
сезімталдыққа, нәзіктікке тәрбиелеу.                             

 Көрнекілік құралдар: баян аспабы, үнтаспалар, 
қима суреттер, слайд, ноталар.

Іс -әрекет 
бөлімдері

Музыка 
жетекшісінің 

әрекеті 

Балалардың 
іс-әрекеті

Ұйымдас-
тыру 
кезеңі.

Балалармен амандасу. 

- Балалар сендер қандай әнмен 
ненің қимылын жасап кірдіңдер?  
- Дұрыс. Сендер көктемде жылы 
жаққа қарай ұшып келдіңдер. 
Бұл қимыл сендердің залға кіру 
элементтеріңнің бір қимылы 
ғана. Мен сендердің құс болып 
ұшып келетіндеріңді біліп, ұя 
жасап қойдым. 

«Қарлығаш» 
әнінің әуенімен 
қанаттарын қағып 
залға кіреді.      
– Қанатымызды 
қағып, құс болып 
кірдік. 
Балалар ұяға 
қарлығаштарды 
салады. 

Қимыл-
қозғалыс.

Ендеше, ұяға қарлығаштарыңды 
сала қойыңдар. Отырыңдар.
- Балалар сендер бақыт, 
бақыттымын деген сөздерді 
қалай түсінесіңдер?
Сендер үшін қуанған 
шақтарыңның бәрі бақыт 
деп біледі екенсіңдер. 
Ендеше, сендер шынымен де 
бақыттысыңдар. Сендер осы 
өмірдің гүлісіңдер, балалар.                                                                                                      
Бақытты екендеріңді дәлелдеп 
қуана, шаттана ән орындайық. 

- Менің қасымда 
анам бар.                                
– Менің 
достарым бар.                               
- Менің 
ойыншықтарым 
көп.                                       
- Мен үлкен 
балабақшаға 
келемін.

Дауыс 
баптау 

Алдымен ән айтуға 
дауысымызды жаттықтырып, 
дауыс жатты-ғуларын жасайық. 
- Менің жеті нотам 
қайдасыңдар?
Балалар, енді бәріміз осы нота-
ларды ля дыбысымен айтайық.

До, ре, ми, фа, 
соль, ля, си. 
Нотаға дәл түсіп, 
таза орындау.                        
–ля –ля –ля –ля- 
ля     - ля –ля 

   Ән 
орындау

«Біз – өмірдің гүліміз». Сөзі: 
Ә.Дүйсенбиев. Әні: Б. Ғизатов.
1.  Зеңгір көктен,                                            
Нұрын төккен,                                               
Ортақ біздің күніміз.                           
Жайнап өскен,                                            
Жайдары өскен,                                                       
Біз - өмірдің гүліміз!
2. Тыныштықта,                                                
Нұр құшақта,                                          
Бақыттымыз бәріміз.                                     
Бал достыққа,                                        
Жолдастыққа,                                            
Шақырады әніміз.

Әнді көтеріңкі 
көңіл күймен 
қуана, шаттана 
орындау. Әнді 
айту барысында 
сөзін анық айтып, 
дыбыстарды 
дұрыс шығару. 
Ән орындау 
ережелерін естен 
шығармау.  

Ән 
тыңдау:

- Балалар біз ән сабағында не 
істейміз?
Дұрыс. Онда бүгін әуен тыңдай 
жүріп, сурет құрастырайық.
- Балалар, суреттерің өте әдемі 
шықты. Осы суреттерге қарап өз 
ойларыңды айтыңдар.
Әуен тыңдап қана қоймай, 
өздеріңе жақсы тілек 
тілепсіңдер.

-Ән айтамыз.                        
-Би билейміз.                     
-Ойын ойнаймыз.                  
-Әуен, ән 
тыңдаймыз.
Қима қағаздардан 
бәйтерек, гүл, 
күннің суретін 
тақтаға  музыка 
әуенін тыңдай 
жүріп құрастыру. 

Ән 
орындау:

Ойын:

- Балалар, сендер сурет 
салғанды жақсы көресіңдер ме?                                           
Ендеше, әнмен бірге жайлауға 
барып қайтайық.     
«Сурет сабағы»                                   
Сөзі: О. Әубәкіров.                                        
Әні: К. Қуатбаев.
1. Шіркін сурет сабағы                              
Ауылды еске салады.                                 
Мың құбылтып бояймын                             
Туып-өскен даланы.
2. Қызыл бояу-қызғалдақ,                    
Сары бояу-сарғалдақ.                      
Жасыл бояу-жайлауым,                        
Іздеп барар армандап.    
Балалар, біз осы бір жыл бойы 
көптеген әндер үйрендік. 
Ол әндерімізді мерекелерде, 
ертеңгіліктерде айттыңдар. Сол 
орындаған әндеріңді қайтадан 
үн таспадан естіп тыңдайық.
(Слайд көру).
«Жер мен су» Біз көптеген 
ойындар үйрендік. Бүгін сол 
ойынның бірін ойнайық. 
Ойын шартын естеріне түсіру. 
Алаң жер және су болып екіге 
бөлінеді. Бірінші әуен ойналған 
кезде балалар гүлге қонған 
көбелектер қимылын келтіреді. 
Келесі әуен өзгерген кезде 
көлдегі бақаларша секіреді. 
Бұл ойында балаларды музыка 
өзгерістерін ажырата білуге 
баулу. 

-Тек қана 
жоғарыдан 
көрінгім келеді. 
(Бәйтерек)                         
-Анама гүл 
сыйлағым 
келеді.(Гүл)                       
-Күн ешқашан 
сөнбесін! (Күн)

-Жақсы көреміз.

Ән орындау 
барысында көркем 
табиғат көрінісін, 
жайлауды, гүлді 
көз алдына 
елестету.

Таспаны 
көріп отырып 
орындаған 
әндерін еске 
түсіру.

   Балалар ойын 
шартын біледі. 
Тек әуенді мұқият 
тыңдап, музыка 
өзгерісіне қарай 
қимылдар жасау.

Қорытын-
дылау

Қойылған сұрақтарға берген 
жауаптарын тыңдай отырып 
балаларды мадақтау. Қош сау 
болыңдар, балалар.

Музыка әуенімен 
қол бұлғап залдан 
шығады.

Күтілетін  нәтиже: Білуге тиіс: үйренген әндерін 
естеріне түсіру, орындай білу. Көрсете білу: әуенге 
сай қимыл-қозғалыс жасай білу.

Меруерт БАЙЖАНОВА,
Алматы қаласындағы 

№139 бөбекжай-балабақшасының 
әдіскері.

ҚАРАПАЙЫМ             
МАТЕМАТИКАЛЫҚ            

ТҮСІНІКТЕРДІ ҚАЛЫПТАСТЫРУ 
ЖҰМЫСЫН ҰЙЫМДАСТЫРУ 

ТҮРЛЕРІ

Балабақшадағы оқу іс-әрекеті – қарапайым 
математикалық түсініктерді қалыптастырудың 
ең негізгі түрі болып табылады. Оқу іс-әрекеті  
барысында барлық бағдарлама талаптары: білімдік, 
тәрбиелік және дамытушылық міндеттері жүзеге 
асырылады, балалардың қарапайым математикалық 
ұғымдары дамып, белгілі бір білімдер жүйесі 
қалыптасады.

Барлық жас ерекшелігіне сай оқу іс-әрекеті 
топтарда барлық баламен бір мезгілде фронтальді 
түрде жүргізіледі. Тек, II к тобына ғана қыркүйек 
айында сабақты 8-10, 12-14 шағын топпен өткізу 
ұсынылады, біртіндеп санын ұлғайта түсу керек. 
ҚМТҚ оқу іс-әрекеті ақыл-ой қуатын талап ететін 
болғандықтан, оны аптаның ортасында, күннің I 
жартысында өткізу ұсынылады және қозғалысы 

басым дене тәрбиесі, ән және бейнелеу өнері оқу іс-
әрекетімен бір мезгілде өткізген дұрыс.

ҚМТҚ оқу іс-әрекетінің жұмыс тәжірибесінде 
бірнеше типі қалыптасты:

1) дидактикалық ойындар түріндегі;
2) дидактикалық жаттығулар түріндегі;
3) дидактикалық ойын және дидактикалық 

жаттығулар түріндегі.
Дидактикалық ойын формасындағы сабақтар, 

әсіресе, кішкентайлар тобында кеңінен қолданылады. 
Бұл жағдайда оқыту ойындық сипатқа ие, бағдарлама 
талаптарына онша үндесе бермейді. Дидактикалық 
ойын формасындағы сабақтар кішкентай балалардың 
жас ерекшелігіне сәйкес келеді. Бұл сабақтардағы 
басты міндет сан алуан математикалық ұғымдарды 
қалыптастыру болып табылады.

Дидактикалық жаттығулар түріндегі сабақтар 
барлық жас ерекшелігіне сай топтарда қолданылады. 
Оларда оқыту тәжірибелік сипатқа ие. Түрлі 
үлестіретін және демонстрациялық материалдармен 
жаттығулар орындату балаларды нақты әрекет 
әдістері мен ұғымдар қалыптастыруға, игеруге 
мәжбүрлейді.

Түрлі ойын әдістері, ойын элементтерін де 
жаттығулар барысында қолданып отыру – заттық, 
практикалық, дидактикалық материалдар арқылы 
танымдық іс-әрекеттерін қалыптастыруға әсер етеді.

Дидактикалық мақсаттарына сәйкес жалпыға  
ортақ сабақтардың жіктемесі былай топтастырылады:

а) балаларға жаңа білімді хабарлау және оны  
бекіту сабағы;

ә) танымдық және тәжірибелік міндеттерді  
шешуге бағытталған, алған білім, ұғым, дағдыларын 
тиімді, есепке алу сабағы;

б) тексеру – бақылау, есепке алу сабағы.
Балабақшада сабақтарда және өзіндік іс-әрекет 

жасағанда балаларға ұсынуға болатын көптеген 
ойындар бар; мысалы санауға арналған дидактикалық 
ойындар: лото, бір топтамадағы заттардың бейнесі, 
ал екіншісіне цифр жазылған пар суреттер.

Балалардың игерген қарапайым математикалық 
ұғымдары мен дағдыларын өмірде де пайдалану үшін 
дастархан жасағанда заттарды санату, оларды дұрыс 
қойғызу (тәрелкенің оң жағына қасықты, пышақты, 
сол жағына шанышқыны, үстелдің ортасына нан 
салынған тәрелкені, гүл салынған вазаны, т.с.с.)

Балабақшадағы топ бөлмесіндегі заттарды 
бағдарлай білуге үйрету, заттарды белгілі бір орынға 
қоюға дағдыландыру, серуенге барарда алған 
ойыншықтарын санату және қайта оралғанда оларды 
түгелдеп алып қайту.

Баланың дербес таным белсенділігінде сан, көлем, 
түрлі геометриялық фигуралар, уақыт, кеңістік 
туралы ұғымдарды жетілдіріліп, тереңдей түседі.

Баланың дербес танымдық іс-әрекеті сабақтағы 
оқытумен тікелей байланысты.

В мире педагогики
Бахыт АБЕНОВА,

 кандидат педагогических наук, 
преподаватель КазАТУ им. С.Сейфуллина.

Гульнар ОМАРОВА,
 магистрант. 

г.Астана.

РОЛЬ ТОПОНИМИЧЕСКИХ 
ПРЕДАНИЙ В ФОРМИРОВАНИИ 

ЭТНОПЕДАГОГИЧЕСКОЙ 
КУЛЬТУРЫ БУДУЩИХ  

ПЕДАГОГОВ
В нашем государстве в условиях современного этапа 

развития ставятся качественно новые задачи в области 
образования и развития личности - основной движущей 
силы социального, экономического и культурного 
прогресса. 

В обращении Президента к народу Казахстана 
отмечается, что «Казахстан – уникальная страна. 
В нашем обществе причудливо объединились и 
взаимодополняют, взаимоподпитывают друг друга 
самые разные культурные элементы. Нам следует 
оберегать нашу национальную культуру и традиции во 
всем их многообразии и величии, собирать по крупицам 
наше культурное достояние. Наша история учит: страна 
сильна только тогда, когда един народ, поэтому единство 
казахов является для нас ключевым вопросом».

Студент в процессе учебы в вузе обогащается 
педагогической подготовкой, в которой  
сочетаются общекультурная и профессиональная 

подготовка. Качеством, объединяющим названные 
направления подготовки будущих бакалавров, 
обладает этнопедагогика. Именно формирование 
этнопедагогической культуры направлено на 
профессиональное развитие будущих бакалавров, 
которые овладевают не только узкопрофессиональными 
качествами, но и традиционной  культурой 
национального воспитания. 

Г.Н.Волков в своей книге «Этнопедагогика» отмечает, 
что на сегодняшний день принцип народности, научно 
обоснованный  великим педагогом К.Д.Ушинским, 
как священный принцип национального воспитания 
в условиях демократизации общества приобретает 
необычайную актуальность. И три принципиальные 
установки К.Д.Ушинского имеют для  этнопедагогики в 
целом определяющее значение: 1) «...народ имеет свою 
особую характеристическую систему воспитания»; 
2) «в душе человека черта национальности коренится 
глубже всех прочих»; 3) «воспитательные идеи каждого 
народа проникнуты национальностью более, чем что-
либо другое»[1, 1].

Народная педагогика, став самостоятельной 
областью народной культуры, создала целостную 
систему обучения и воспитания с учетом специфических 
особенностей наций, этносов, народностей, регионов. 
Поэтому у каждого народа, нации, региона сложилась 
самобытная культура воспитания, совершенствующаяся 
из поколения в поколение.

Этнопедагогика объясняет народную педагогику 
и предлагает пути ее использования в современных 
условиях, собирает и исследует опыт этнических 
групп, основанный на многовековом, естественно 
развивающемся соединении народных традиций [1,3].



138

Следует отметить, что казахский народ имеет 
богатое духовное наследие, уходящее корнями в глубь 
веков, от орхоно-енисейских древних письменных 
памятников VI—VIII вв. до наших дней. Он занимает 
территорию от седого Каспия до Алтайских гор, от 
Уральского хребта до высокогорного Алатау. У казахов 
есть пословица: коль богата земля, то богат и народ. Где 
земля просторна, там жизнь привольна. Казахи всегда 
имели единую территорию, единый язык и единую 
национальную культуру.

Богат казахский фольклор: в нем сконцентрированы 
все оттенки и нюансы народной педагогики и 
народной психологии кочевников. Особенно это ярко 
прослеживается в таких жанрах устного народного 
творчества, как пословицы и поговорки, сказки, 
песни. Немаловажное значение отводится и такому 
эпическому жанру как топонимические предания. 
Географические названия передаются от поколения  
к  поколению, от народа к народу. Их первоначальное 
значение затемняется, отрывается от истинного и 
превращается в топонимическое предание, которому 
присуща народная  этимология. В  фольклоре, как 
одному из видов  искусства, связанного с народом, 
с его культурой и бытом, существует  множество 
топонимических преданий и легенд, в которых 
объясняется происхождение тех или иных собственных 
географических названий. 

Следует отметить, что в последнее время появляется  
много работ, посвященных изучению топонимов как 
одному из средств народной педагогики. «Топонимика 
всегда этнична - названия рек, гор, населенных пунктов 
говорят прежде всего о влиянии, которое оказал на эту 
местность тот или иной народ. По названиям можно 

определить, как складывались и отношения различных 
национальностей между собой, жили ли они мирно 
или враждовали. Например, Кубань с незапамятных 
времен была местом сосуществования самых разных 
этнических и религиозных групп. Разумеется, 
наибольший след в её топонимике оставили казаки - 
русские и украинцы. От названий запорожских куреней 
произошло и наибольшее количество названий станиц. 
А Армавир - от названия древней столицы Великой 
Армении»[2]. Автор данной статьи убежден в том, что 
многообразие топонимов, ведущих свое название от 
различных этносов, -свидетельство особой, «извечной» 
толерантности жителей данного края.

В последние десятилетия Правительством 
Республики Казахстан приняты законы и постановле-
ния, способствующие развитию национального языка и 
топонимической науки. Нормализация топонимической 
системы Акмолинской области на современном этапе 
является актуальной задачей. Идет активный процесс 
возрождения  национально-культурных традиций, 
отражающийся в формировании топонимического 
мировоззрения народов региона. Топонимия РК 
является составной частью богатого культурного 
наследия народа, его языка и истории, передающегося из 
поколения в поколение, отражающего в себе мудрость, 
психологию нации, ее образ жизни и природные 
богатства [3]. 

Сюжетом для топонимических преданий послужила 
жизнь народа: его борьба за счастье, верования, обычаи 
и окружающая природа. В верованиях народа было 
немало суеверного и темного. Это следствие тяжелого 
исторического прошлого народа. В большинстве же 
преданий отражены лучшие черты народа: трудолюбие, 

героизм в бою и труде, безграничная преданность 
народу и родине. Воплощение в топонимических 
преданиях положительных черт народа и сделало 
топонимические предания эффективным средством 
передачи этих черт из поколения в поколение, имеющим 
воспитательное значение для молодого поколения. 
Народность оказывается одной из важнейших черт 
легенд и преданий. Возьмем, к примеру, топонимы 
Борового, одного из самых живописнейших уголков 
нашей Родины. Топонимические легенды о Бурабае, 
Жекебатыре, Ок-Жетпес, Уш-Кыз, Жумбактасе, 
Таскамал и др. возникли в определенные исторические 
периоды. 

Бурабай - название происходит от слова «Бура», 
что в переводе означает «верблюд». Свое название он 
получил по имени горы, которая своими очертаниями 
напоминает двугорбого верблюда. Существуют 
известные легенды о топонимах этого региона. 

По легенде о Бурабае говорится, что двугорбый, 
чистый как снег красавец верблюд – Бура – жил в степях 
Кокшетау. Бессмертным был он, вещим, быстроногим 
как тулпар, любил он гулять, пастись у подножья Кокше, 
утолять жажду холодной озерной водой. Молчаливым, 
замкнутым, но доверчивым был Бура, не нарушал покоя 
стариков, не был в тягость людям. Но как только беда 
- джут- или война надвигались на край родной, лишь 
грозило народу несчастье, Бура преображался. Птицей 
взлетал он над Кокше, и трубил. Громоподобный рев 
разносился в окрестностях, содрогались горы и леса, 
замирала степь, стада сбивались в кучу, скулил псы, 
взлетали с насиженных мест птицы, разбегались 
звери. Небо заволакивалось тучами, гремели грозы, 
падали ливни, но громче гроз и ливней трубил Бура. 

Услышав тревожный клич верблюда, люди собирались 
вместе, забивали скот в жертву небу, точили копья 
и ножи, мастерили луки и стрелы, надевали поверх 
доспехов белые рубахи, готовились к бою с врагом. 
Народ почитал Буру, стерег от дурного глаза, ядовитой 
стрелы. Но однажды на пути к водопою повстречался 
Буре надменный Касым хан, сын правителя орды 
Абылая. Хвастаясь силой и меткостью глаза перед 
свитой джигитов, Касым вложил в лук стрелу и пустил 
ее в самое сердце двугорбого вещуна. Бура взвыл от 
боли, и упал на передние ноги. Жестокому Касым хану 
отрадны предсмертные муки верблюда: хохоча, вонзал 
он одну ядовитую стрелу за другой в голову, в глаза, 
в живот умирающего Буры. Верблюд выл гневно, и 
народ услышал, понял вещий глас: наступит скорый 
конец ханскому роду Абылая. Кровь и слезы сливались 
в один ручеек, стекали в помрачневшее разбуженное 
горем озеро. Трубя и стеная, Бура полз к озеру, чтобы 
глотнуть воды. Но Касым хан воткнул в белое тело 
верблюда кривой кинжал. И застыл Бура, не дополз до 
живой воды, превратился в камень, стал горой. 

Это топонимическое предание внушает людям 
уверенность в торжестве правды, в победе добра над 
злом. Вызывает восхищение мужество и героизм 
народных батыров. Здесь находят отражение традиции 
и обычаи народа, особенности быта и культуры. В 
отличие от сказок, где страдания положительного героя 
и его друзей являются преходящими, временными, за 
ними обычно приходит радость, причем эта радость - 
результат борьбы, результат совместных усилий, то в 
топонимических преданиях конец обычно трагический, 
но вместе с тем объясняющий происхождение того 
или иного топонимического названия. Героические 

поступки привлекают молодое поколение и несут 
воспитательное значение народных педагогических 
средств.

Всем известен величественный «Окжетпес». В 
русском переводе – «не долетит стрела». В 300 метрах 
от поляны Абылай хана к северо-востоку недалеко от 
северо-западного берега озера Аулиеколь расположен 
этот легендарный утес Окжетпес. Высота Окжетпес 
над уровнем моря 300 метров. Об Окжетпесе великий 
потомок Абылай хана, Шокан Уалиханов собрал более 
пятнадцати легенд и сказаний.

На основе одной из легенд о плененной калмычке 
Абылай ханом

Сакен Сейфуллин воспел Окжетпес в своей поэме 
«Кокшетау». Легенда гласит: Однажды хан Абылай в 
бою с калмыками взял большие трофеи и у подножья 
Окжетпес поделил их. Осталась одна пленная девушка-
калмычка. Ей было 17 лет. Красота ее только входила в 
рассвет. Из-за нее между джигитами разгорелся спор. 
Каждый хотел взять ее в жены, красавицу-калмычку. 
Хан Абылай разрешил ей самой выбрать себе жениха. 
Девушка понимала, что свободы она не получит и не 
хотела выходить замуж за нелюбимого. На вершине 
скалы она закрепила платок и сказала: - Чья стрела 
пронзит платок, за того я выйду замуж. Много джигитов 
стреляли, но ничья стрела не долетела до вершины 
скалы. Тогда девушка с ее вершины бросилась в озеро 
Аулиеколь и на месте ее гибели возник Жумбактас - 
камень-загадка. С тех пор скала называется Окжетпес. 
Действительно, если со стороны озера Аулиеколь 
всмотреться на ухо «Слона», вы увидите стоящую во 
весь рост девушку, держащую в руке платок.

Этом предании показано стремление народа к 

личной свободе, к свободе чувств и желаний. Как 
говорил великий педагог В.А.Сухомлинский «Любовь 
- больше, чем Бог. Это - вечная красота и бессмертие 
человеческое. Мы превращаемся в горсть праха, а 
Любовь остается вечно...».  Данный пример показателен 
в плане воспитания молодого поколения, так как 
необходимо посеять в их сердцах чувство собственного 
достоинства и чести, ведь подлинная любовь -  это 
подлинная красота человека.

Таким образом, топонимические предания являются 
устным источником по топонимии и одним из средств 
народной педагогики. Они передают самобытность, 
менталитет народа, населяющего эту территорию, 
выявляют экстралингвистические факторы, 
формирующие топонимическую систему региона, 
представляют собой духовный заряд, накопленный 
народом тысячелетиями, и могут служить человечеству 
еще очень долго. В этом - сущность воспитания духовно 
и нравственно развитой личности, особенно теперь, 
в нашем государстве, ощущается необходимость в 
формировании нового профессионального образования, 
которая должна быть ориентирована на личность 
обучаемого.

